
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ  
 

ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕘᒥ 

ᐃᒡᓗᓕᕆᔨᖅᔪᑲᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᐃᒃᓯᕙᐅᑕᖅ, ᐊᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ 

ᑲᑎᒪᔨᕋᓛᖏᓐᓄᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

 
ᐊᖓᔪᖅᑲ ᓚᕖᓐᓂᐊ ᐳᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᐃᒃᓯᕙᐅᑕᖅ, ᐃᒡᓗᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ 
ᑲᑎᒪᔨᕋᓛᖏᓐᓄᑦ           

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ 

ᐊᖓᔪᖅᑲ ᐲᑕ ᕿᓚᕝᕙᖅ 

(ᐸᓐᓂᖅᑑᖅ) 
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ; ᒐᕙᒪᒃᑯᑦ 
ᓯᕗᓕᖅᑎᖓᑦ ᑲᑎᒪᕕᒻᒥ; ᒐᕙᒪᒃᑯᓐᓄᑦ 

ᓯᕗᓕᖅᑎ ᒪᓕᒐᓕᐅᕐᕕᒻᒥ; 
ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔩᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᖅ, ᐊᔭᐅᖅᑏᑦ 
ᑲᑎᒪᔨᕋᓛᖏᓐᓄᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᐃᒃᓯᕙᐅᑕᖅ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᓵᑕᐅᔪᓐᓇᕐᓂᖏᓐᓄᓪᓗ 
ᑲᑎᒪᔨᕋᓛᖏᓐᓄᑦ; ᐃᒃᓯᕙᐅᑕᖅ, 
ᒪᓕᒐᓕᕆᓂᕐᒧᑦ ᐊᑐᐊᒐᓄᓪᓗ 

ᐃᓕᖅᑯᓯᖏᓐᓄᓪᓗ ᑲᑎᒪᔨᕋᓛᖏᓐᓄᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
 

ᐊᖓᔪᖅᑲ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ ᓄᕕᐱᕆ 18, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ, ᐊᓚᕋᓚᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓗᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᑎᓐᓄᑦ. ᓈᓴᐅᑎᖓ 2. ᒥᓂᔅᑕᐃᑦ 
ᐅᖃᐅᓯᖏᑦ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 008 - 2(3): ᐆᒪᔪᓕᕆᓂᕐᒧᑦ ᒪᓕᒐᐃᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐅᓪᓛᒃᑯᑦ, ᐅᖃᖅᑏ. ᐅᖃᑏ, ᐱᕙᓪᓕᐊᓕᕐᒪᑕ ᓄᓇᕗᒻᒥ 
ᐃᖏᕐᕋᓂᐅᖃᑦᑕᓂᐊᖅᑐᖅ ᓂᕐᔪᓯᕆᓂᕐᒧᑦ ᐊᐅᓚᑦᑎᔾᔪᒋᔭᐅᖃᑦᑕᓂᐊᖅᑐᖅ ᐋᖅᑭᒋᐊᖅᑕᐅᓚᐅᖅᓯᒪᒻᒪᑦ. 
ᓂᕐᔪᓯᕆᓂᕐᒧᑦ ᐱᖁᔭᕐᔪᐊᖅ ᐊᓂᒍᖅᑎᑕᐅᓪᓗᓂ ᑎᓯᐱᕆ 2003-ᖑᑎᓪᓗᒍ ᒪᓕᒐᓕᐅᖅᑎᑯᓐᓄᑦ. ᑖᓐᓇ 
ᐱᖁᔭᖅᔪᐊᕐᖑᔪᖅ ᓴᓇᔭᐅᓚᐅᖅᑐᖅ ᐱᖃᑎᒋᔭᐅᓪᓗᑎᒃ ᓄᓇᕗᑦ ᑐᙵᕕᒃᑯᑦ, ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ. ᑖᒃᑯᐊ ᑐᓴᕋᓱᐊᕈᓘᔭᖃᑦᑕᓚᐅᖅᑐᑦ ᓄᓇᕗᒻᒥᐅᓂᖕ.  
 
ᑕᐃᒪᙵᓂᒃ ᐃᖅᑲᓇᐅᔭᐃᓐᓇᓕᕋᑦᑕ ᓴᓇᔪᒪᓪᓗᑕ ᐊᑐᐊᒐᓕᐅᕈᒪᓪᓗᑕ ᐊᑐᖅᑕᐅᓂᐊᖅᑐᓂᒃ ᐱᕈᔭᖅᔪᐊᖅ 
ᐃᖏᕐᕋᔾᔪᑎᒋᓂᐊᖅᑕᖏᓐᓂᒃ. ᑖᒃᑯᐊ ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᖏᑦ ᓴᓇᓚᐅᖅᑐᑦ ᐱᖁᔭᖅᔪᐊᒥᖕ 
ᐆᑦᑐᕋᐅᑎᓂᒃ. ᐊᑐᐊᒐᕐᓂᒃ ᓴᓇᓯᒪᓕᕐᒪᑕ ᐱᔭᕇᕋᑖᕋᑦᑕ ᑐᓴᕋᓱᐊᕐᓂᕐᒥᒃ ᓄᓇᓕᓐᓂᒃ ᐳᓚᕋᖅᖢᑕ. ᐊᑐᐊᒐᐃᑦ 
ᒥᒃᓵᓄᑦ ᐊᖑᓇᓱᒃᑐᓕᕆᔨᒃᑯᓐᓄᑦ, ᐊᒡᒍᑐᖅᓯᒪᓂᕐᒥᓪᓗ. ᐅᒪᔪᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗᒃᑕᐅᖅ ᓄᓇᓕᓐᓂ 
ᐊᖑᓇᓱᒃᑐᓕᕆᓂᕐᒧᑦ, ᐊᒡᒍᑐᖅᓯᒪᓂᕐᒥᓪᓗ ᐆᒪᔪᓕᕆᔨᒃᑯᓐᓄᖕ.  
 
ᐱᓇᓱᐊᕈᓯᕆᔭᑦᑎᓐᓂ ᑐᓴᕋᓱᐊᖅᐸᓪᓕᐊᓕᕐᒥᒻᒪᑕ ᑲᑎᒪᓪᓗᑎᒃ ᐃᖃᓗᓐᓂ. ᑖᓐᓇ ᑐᒡᓕᐊᓂᒃ ᑲᑎᒪᓂᕆᔭᐅᔪᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑲᑎᒪᑎᑕᖏᑦ ᐊᒻᒪᓗᒃᑕᐅᖅ ᑭᒡᒐᑐᖅᑎᖃᕐᓂᐊᖅᑐᑦ ᓄᓇᕗᒻᒥ 
ᐃᓘᓇᖏᓐᓃᖓᖅᑐᓂᒃ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᓐᓂᑦ, ᐊᒡᒍᑐᖅᓯᒪᔪᓂᒃ ᐆᒪᔪᓕᕆᔨᐅᔪᓂᒃ. ᑕᐃᑲᓂ 
ᑲᑎᒪᓂᖃᑦᑎᓪᓗᒍ ᕿᒥᕐᕈᓇᖃᑦᑕᓂᐊᖅᑐᑦ ᐃᓗᓕᖏᓐᓂᒃ ᐃᓗᓕᖏᓐᓂᒃ ᐊᒃᑐᐊᓂᖃᑦᑐᓂᒃ ᐱᓕᕆᐊᒃᓴᖏᓐᓄᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ. 
 
ᑕᐃᒪ ᐱᓇᓱᐊᕈᓯᕆᔭᑦᑎᓐᓂᒃ ᑲᑎᒪᓚᐅᖅᑎᓪᓗᒋᑦ ᑐᓴᖅᑕᐅᔪᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᒋᔭᖏᓐᓄᑦ, 
ᐊᒡᒍᑐᖅᓯᒪᓂᕐᒥᓪᓗ ᐆᒪᔪᓕᕆᔨᒃᑯᓐᓂᑦ ᕿᒥᕐᕈᓇᒃᑕᐅᓂᐊᖅᑐᑦ ᑭᖑᓪᓕᖅᐹᖅᓯᐅᑎᖏᑦ ᐋᖅᑭᒋᐊᖅᑕᐅᓗᑎᒃ. 
ᐊᒻᒪᓗ ᐆᑦᑐᕋᐅᑏᑦ ᑎᑎᕋᖅᓯᒪᔪᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᑐᓂᔭᐅᓂᐊᖅᑐᑦ ᕿᒥᕐᕈᓇᒃᑕᐅᓂᐊᕐᒪᑕ 
ᐃᓱᒪᓕᐅᕈᑕᓗᑎᓪᓗ. ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᓚᐅᖅᑎᓪᓗᒋᑦ ᐊᑐᐊᒐᖏᑦ ᑖᒃᑯᐊ ᑭᖑᓪᓕᖅᐹᖅᓯᐅᑏᑦ 
ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐸᕐᓇᒃᑕᐅᓂᐊᖅᑐᑦ. ᓂᕆᐅᑉᐳᖓᓗ ᑖᒃᑯᐊ 2006 ᐱᒋᐊᕐᓂᖓᓂ ᐊᑐᐊᒐᖁᑎᖏᑦ 
ᐊᑐᓕᖅᑎᑕᐅᒍᓐᓇᓛᕋᓱᒋᓪᓗᒋᑦ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 009 - 2(3): ᑲᓇᑕᓕᒫᒥ ᓄᑕᖅᑲᐃᑦ ᐅᓪᓗᖓᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐅᓪᓛᒃᑯᑦ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐊᐱᕆᔪᒪᓪᓗᖓ ᑖᒃᑯᓄᖓ 
ᐃᓚᒋᔭᐅᔪᒪᓪᓗᖓ ᒪᓕᒐᓕᐅᖅᑎᐅᖃᑎᒃᑲᓄᑦ ᖁᕕᐊᓱᒍᑎᖃᑦᑎᓪᓗᑕ ᓱᕈᓰᑦ ᐅᓪᓗᖓᓂᒃ, ᓄᕕᐱᕆ 20, 2005-
ᒥ.  
ᑕᓐᓇ ᓱᕈᓰᑦ ᐅᓪᓗᕆᔭᖓ ᑕᕝᕙᓂ ᐃᓕᑕᖅᓯᔾᔪᑕᐅᓂᐊᕐᒪᑦ ᓱᕈᓯᕐᓂᒃ ᒪᒃᑯᑦᑐᓂᓪᓗ ᐃᓚᒋᔭᐅᓂᖏᓐᓄᑦ 
ᐃᓄᓕᖁᑎᑦᑕ. ᐃᓕᓴᕆᓗᒋᓪᓗ ᐱᔪᓐᓇᐅᑎᖏᑦ.  
 
ᐅᖃᖅᑏ, ᓄᓇᕗᒻᒥᐅᑦ ᑎᓕᐅᕈᒪᔭᒃᑲᑦ ᖁᕕᐊᓱᒍᑎᖃᖁᓪᓗᒋᑦ ᓱᕈᓯᕐᓂᒃ ᐊᒻᒪᓗᒃᑕᐅᖅ ᐱᔪᓐᓇᕐᓂᖏᓐᓂᒃ. ᓱᕈᓰᑦ 
ᑐᙵᕕᒋᒐᑦᑎᒍ ᓯᕗᓂᒃᓴᑎᓐᓂ ᐃᓚᒋᔭᐅᓪᓗᑕ, ᐸᖅᑭᔨᐅᓪᓗᑕ, ᐃᓕᓴᐃᔨᐅᓪᓗᑕ, ᓄᓇᓕᒻᒥᐅᑕᐅᓪᓗ, 
ᒐᕙᒪᐅᓪᓗᑕᓗ. ᐱᒻᒪᕆᐅᔪᒥᒃ ᐱᓕᕆᖃᑕᐅᔭᕆᐊᖃᕋᑦᑕ, ᑎᓕᐅᕆᑎᓪᓗᑕ ᐃᑲᔪᖅᑐᐃᑎᓪᓗᑕᓗ 
ᐃᓚᐅᑎᑦᑎᓐᓇᓱᓪᓗᒋᑦ ᓱᕈᓯᖅᐳᑦ ᐃᓅᓯᒃᑎᓐᓂ. 
 
ᒐᕙᒪᒃᑯᑦ ᐱᓕᕆᔾᔪᑎᓂᒃ ᐃᓅᓕᓵᖅᑐᓂ ᐃᓐᓇᕈᖅᑐᓄᑦ ᑎᑭᑦᑐᒍ ᐃᑲᔪᖅᑐᐃᔾᔪᑎᖃᑦᑐᑦ 
ᐃᓕᓐᓂᐊᕐᕈᑎᒋᖃᑦᑕᕐᓂᐊᖅᑕᖏᓐᓂᒃ ᓱᕈᓰᑦ ᒪᒃᑯᑐᓪᓗ.  
 
ᓱᕈᓰᓪᓗ ᖃᓄᐃᖏᑦᑎᐊᕐᓂᖏᓐᓄᑦ ᐊᐅᓚᔾᔭᐃᒋᐊᕈᑎᐅᔪᖅ ᓄᓇᕘᒻᒥ ᑮᓇᐅᔭᖅᑖᕈᑎᒋᔪᓐᓇᖅᑕᖓ ᐃᓚᒌᑦ, 
ᓱᕈᓯᕐᓄᑦ ᐃᓕᓐᓂᐊᕐᓚᐅᖏᑎᓪᓗᒋᑦ. ᐱᓕᕆᔭᐅᖃᑦᑕᕐᓗᑎᒃ ᐊᒻᒪᓗ ᓇᑦᔨᓕᕆᔾᔪᑕᐅᖃᑦᑕᕐᓗᑎᒃ, 
ᕿᑐᙵᓛᓕᕆᖃᑦᑕᖅᑐᓄᓪᓗ ᐱᓕᕆᔾᔪᑕᐅᖃᑦᑕᕐᓗᑎᒃ, ᐃᑲᔪᖅᑐᐃᓂᐊᕐᒪᑕ ᒪᒃᑯᑦᑐᑦ, ᓱᕈᓰᓪᓗ, ᐃᓚᖏᓪᓗ. 
 
ᐅᖃᖅᑏ, ᑕᒪᒃᑯᐊ ᓄᓇᓕᓐᓃᑦᑐᑦ ᓚᐃᓴᖃᑦᑐᑦ ᐸᐃᕆᕖᑦ ᐃᓕᓐᓂᐊᖅᕖᓪᓗ ᓄᓇᓕᓐᓂᓪᓗ 
ᐃᓕᓐᓂᐊᖅᕕᐅᖃᑦᑕᖅᑐᑦ ᐃᑲᔪᖃᑦᑕᕐᒪᑕ ᓱᕈᓯᖅᐳᑦ, ᒪᒃᑯᑦᑐᕗᓪᓗ ᐱᐅᓂᖅᐹᖑᔪᒥᒃ ᐊᑐᕈᓐᓇᖁᓪᓗᒋᑦ.  
 
ᑕᕝᕙᓂ ᐃᖃᓗᓐᓂ ᓚᐃᓴᖃᑦᑕᓄᑦ ᐸᐃᕆᕕᐅᔪᑦ ᓱᕈᓯᐅᑉ ᐅᓪᓗᖓᓂ ᖁᕕᐊᓱᒍᑎᖃᕐᓂᐊᖅᑐᓐ ᑕᖅᑳᓂ 
ᐱᓱᓪᓗᑎᒃ ᑕᑯᓐᓇᖅᑕᐅᓂᐊᕐᒪᑕ. ᑕᐃᒪᓐᓇ ᖁᕕᐊᓱᒍᑕᐅᓗᑎᒃ ᓱᕈᓯᕐᓄᑦ ᑐᑭᓯᒪᔭᐅᔪᒥᒃ ᐊᑐᕐᓗᑎᒃ 
ᐱᒻᒪᕆᐅᓂᖏᓐᓂᒃ, ᐊᑑᑎᖃᕐᓂᖏᓐᓂᓪᓗ, ᐊᓐᓂᕆᔭᐅᓂᖏᓐᓂᒃ.  
 
ᐅᖃᖅᑏ, ᐊᕐᕌᒍᒋᔭᑦᑎᓐᓂ ᑕᖅᑳᓂ ᐱᓱᓛᖅᑐᑦ ᐅᓐᓄᓴ. ᐅᖃᖅᑏᑦ, ᐅᓪᓗᑐᐃᓐᓇᖅ ᑕᓪᓕᕐᒥᒃ ᓄᕕᐱᕆ 18, 
2005-ᖑᓕᖅᐸᑦ. ᑖᓐᓇ 3-ᒨᖅᐸᑦ ᐱᒋᐊᕐᓂᐊᖅᑐᖅ ᐅᓐᓄᓴ ᒪᓕᒐᓕᐅᖅᕕᐅᑉ ᐃᓪᓗᖅᔪᐊᕐᖓᑕ ᓯᓚᑖᓂ. 
ᐃᓱᓕᓪᓗᑎᓪᓗ ᑕᐃᑯᖑᐊ ᐅᓇᓕᒃᓴᔭᙳᐊᑦ ᐃᓪᓗᖁᑎᐊᓄᑦ. ᒪᓕᒐᓕᐅᖅᕕᒻᒥᒃ ᐱᒋᐊᕐᓗᑎᒃ ᐅᓇᓕᒃᓴᔭᙳᐊᑦ 
ᐃᓪᓗᖁᑎᐊᓄᑦ ᑎᑭᓪᓗᑎᒃ. 600 feet-u4 ᑕᑭᓂᖃᑉᐸᓪᓚᐃᔪᖅ ᐱᓱᖅᕕᐅᓂᐊᖅᑐᖅ. 
 
ᒫᓐᓇᐅᔪᖅ ᒪᓕᒐᓕᐅᖅᑎᐅᖃᑎᒃᑲ ᐱᖃᑎᒋᔪᒪᓂᐊᖅᐸᒃᑲ ᑕᐃᑲᓂ ᑕᑯᓐᓇᖃᑕᐅᓗᑕ. ᒥᔅᑕ. ᑐᑑᓗ, 
ᓂᕆᑎᑦᑎᓚᐅᕐᒥᒐᑦᑕ ᖁᕕᐊᓱᒍᑎᖃᑦᖢᑕ, ᑖᒃᓱᒥᖓ ᖁᕕᐊᓲᑕᐅᑎᓪᓗᒋᑦ ᓱᕈᓰᑦ ᐸᐃᕆᕕᖃᑦᑐᓪᓗ ᓄᓇᓕᓐᓂ. 
ᑖᒃᑯᐊ ᓄᓇᕗᒻᒥᐅᑕᐅᔪᑦ ᑕᑯᓐᓇᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓯᒪᐃᓚᒃ. 



ᐅᓪᓗᑐᐃᓐᓇᖅ, ᓄᕕᐱᕆ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 010 - 2(3): ᓄᑖᖅ ᒥᓂᔅᑕᐅᑉ ᑐᓪᓕᐊᓄᑦ ᐃᑲᔪᖅᑎ ᐊᒻᒪ ᑮᓇᐅᔭᓕᕆᔨᒻᒪᕆᒻᒧᑦ 

ᐃᑲᔪᖅᑎ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ); ᐅᖃᖅᑏ, ᖁᕕᐊᓱᒃᑎᐊᖅᑐᖓ ᑐᙵᓱᒃᑎᑦᑎᔭᕆᐊᔅᓴᖅ ᐊᐅᓚᑦᑎᔨᒃᑯᑦ 
ᐱᓕᕆᕕᖓᓐᓄᑦ, ᑮᓇᐅᔭᓕᕆᔨᒃᑯᑦ, ᒥᔅᑕ. ᕕᑦᑐᕐ ᑐᑐ, ᑐᙱᓕᖅᑖᕆᒻᒪᒍ ᒥᓂᔅᑕᐅᑉ ᐊᒻᒪᓗ ᒥᔅᑕ. ᒋᐅᕆ ᐅᑖᓄᑦ, 
ᑖᓐᓇ ᐃᑲᔪᖅᑎᒋᔭᐅᓪᓗᓂ ᑮᓇᐅᔭᓕᕆᔨᐅᔪᓄᑦ.  
 
ᒥᔅᑕ. ᑐᑐ ᐱᓕᕆᖃᑕᐅᖃᑦᑕᓚᐅᕐᒪᑦ ᐱᓕᕆᕕᖓ ᑮᓇᐅᔭᓕᕆᔨᒃᑯᑦ ᐱᕙᓪᓕᐊᑎᑕᐅᑎᓪᓗᒍ 1998-ᒥᑦ. 2003-ᒥ 
ᑐᖏᓕᕆᔭᐅᓪᓗᓂ, ᐃᑲᔪᖅᑎᒋᔭᐅᓪᓗᓂ ᑐᖏᓕᕆᔭᖓᓄᑦ ᒥᓂᔅᑕᐅᑉ ᑮᓇᐅᔭᓕᕆᓂᕐᒧᑦ. 
ᐊᕐᕌᒎᓐᓄᑦ ᒪᕐᕉᓐᓄᑦ ᐃᑲᔪᖅᑎᐅᖃᑦᑕᖅᓯᒪᔪᖅ ᒥᓂᔅᑕᐅᑉ ᑐᒡᓕᖓᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓄᓪᓗ. ᒫᓐᓇᐅᔪᖅ ᐊᑐᐊᒐᓕᕆᓂᕐᒧᑦ ᐸᕐᓇᐃᓕᕆᓂᕐᒧᓪᓗ ᑲᒪᔨᐅᖃᑦᑕᖅᑐᖅ. ᐊᕐᕌᒍᒧᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᑐᐊᒐᖏᓐᓂᒃ ᐊᒻᒪᓗ ᐱᓕᕆᕕᑦᑎᓐᓂ ᑮᓇᐅᔭᓕᐅᕐᓂᕐᒧᑦ ᐸᕐᓇᐅᑎᓕᐅᕐᓂᕐᒧᑦ 
ᑮᓇᐅᔭᓄᓪᓗ ᐊᒃᑐᐊᓂᖃᑦᑐᓂᒃ. ᐋᑐᕚᒥ ᐊᒻᒪᓗᒃᑕᐅᖅ ᐊᐅᓚᑦᑎᔨᐅᓂᐊᖅᑐᖅ ᒐᕙᒪᒃᑯᑦ ᑎᒥᖁᑎᒋᔭᖏᑕ 
ᑲᑎᒪᔨᖏᓐᓄᑦ.  
 
ᒫᓐᓇᓗ ᒥᔅᑕ. ᑐᑐ ᐃᓕᑕᕆᔭᐅᔾᔪᑎᑖᓚᐅᖅᑐᖅ ᐃᓕᓐᓂᐊᕐᓂᕐᒥᓄᑦ ᐱᔭᕇᒻᒪᑦ. ᓯᕗᓪᓕᖅᐹᑦᑎᐊᖑᓪᓗᓂ ᓄᓇᕗᒻᒥ 
ᑮᓇᐅᔭᓕᕆᓂᕐᒧᑦ ᑕᐃᒪᐃᑦᑐᑖᖅᓯᒪᓪᓗᓂ.  
 
>>ᐸᑦᑕᑐᖅᑐᑦ 
 
ᐃᓕᓴᖅᓯᔪᒍᑦ ᐃᓘᓇᑕ ᑖᓐᓇ ᓯᕗᒧᐊᑦᑎᐊᕐᓂᖃᒻᒪᑕ. 
 
ᒥᔅᑕ. ᐅᑖᓄᑦ, ᑖᓐᓇᑦᑕᐅᖅ ᐃᓕᓴᕆᔭᐅᓯᒪᔪᖅ ᑮᓇᐅᔭᓕᕆᔨᐅᓪᓗᓂ ᒐᕙᒪᒃᑯᖏᓐᓂᒃ ᐋᓪᐴᑕᒦᓐᖔᖅᓯᒪᓪᓗᓂ. 
ᑕᐃᑲᓂ ᐊᕐᕌᒍᓄᑦ 25-ᓄᑦ ᑮᓇᐅᔭᓕᕆᔨᐅᖃᑦᑕᕐᓂᑯ ᐊᖓᔪᖅᑳᖑᓪᓗᓂ ᑕᐅᕙᓂ.  
 
ᐃᖅᑲᓇᐃᔭᖃᑦᑕᖅᓯᒪᔪᖅ ᑐᑭᒧᐊᑦᑎᑦᑎᔨᐅᓪᓗᓂ ᑮᓇᐅᔭᓕᕆᓂᕐᒧᑦ ᐊᒻᒪᓗᒃᑕᐅᖅ ᐊᓪᓚᒡᕕᐅᑉ ᐃᓗᐊᓂ 
ᑕᒻᒪᖅᓯᒪᔪᖅᓯᐅᓂᕐᒥᒃ. ᐅᓄᑲᓪᓚᒃᑐᓂᓪᓗ ᐱᓕᕆᕕᐅᔪᓂᒃ, ᑎᒥᖁᑎᒋᔭᐅᔪᓂᒃ ᑮᓇᐅᔭᓕᕆᔨᐅᖃᑦᑕᖅᓯᒪᓪᓗᓂ. 
ᐊᒻᒪᓗᒃᑕᐅᖅ ᐱᓕᕆᕕᒻᒥ ᑮᓇᐅᔭᓕᕆᔨᐅᖃᑦᑕᖅᓯᒪᓪᓗᓂ ᑮᓇᐅᔭᖅᑐᕈᑎᒥᓂᕐᓂᒃ, ᐊᑭᓕᐅᑎᓂᒃ, ᐃᑲᔪᕈᑎᓂᓪᓗ. 
ᑮᓇᐅᔭᐃᑦ ᐊᐅᓚᒪᑕᐅᓂᖏᓐᓂᒃ ᑲᒪᔨᐅᖃᑦᑕᖅᓯᒪᓪᓗᓂ.  
 
ᐅᖃᖅᑏ, ᑮᓇᐅᔭᓕᕆᕕᒃ ᐱᓕᕆᕕᖓ ᐃᑲᔪᖅᑕᐅᕕᔾᔪᐊᕐᓂᐊᖅᑐᖅ ᐱᓕᕆᔪᒪᓂᖓᓄᑦ ᑖᒃᑯᐊ ᒪᕐᕉᖑᔫᒃ 
ᐃᖅᑲᓇᐃᔭᖅᑎᑖᖑᔫᒃ. ᖁᕕᐊᓱᒃᑎᐊᖅᑐᖓ ᑕᕝᕙᓂ ᐃᖅᑲᓇᐃᔭᕐᓂᐊᕐᓕᕐᒪᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᒡᓗᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 011 - 2(3): ᐃᕐᓂᓱᒃᓰᓂᖅ ᐊᒻᒪ ᓄᑕᕋᓛᓕᕆᓂᕐᒧᑦ ᐱᒋᐊᖅᑎᑕᖅ (ᐲᑯ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ. ᐅᖃᑦᑏ. ᐃᓚᒋᓪᓗᓂᐅᒃ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᖏᕐᕋᒥ ᐃᓅᓕᓴᖅᑕᐅᖃᑦᑕᓂᕐᒧᑦ ᐅᐸᓗᖓᐃᔭᐅᑎᒋᔭᖏᓐᓄᑦ. 
ᑕᒃᑯᐊ ᐃᓂᒋᔭᖏᑦ ᐃᕐᓂᓱᒃᓰᕖᑦ ᓄᓇᕗᒻᒧ ᓅᑦᑎᖅᑕᐅᓛᓕᕐᒪᑕ ᐊᕐᕌᒍᑦ ᐅᓄᙱᑦᑐᑦ ᐊᓂᒍᖅᐸᑕ.  

ᑕᐃᒃᑯᐊ ᐃᖅᑲᓇᐃᔭᖅᑎᖃᕋᑦᑕ ᐱᓕᕆᕕᑦᑎᓐᓂ ᐅᓄᑲᓪᓚᒃᑯᓂᒃ ᐱᓕᕆᐊᖃᑦᑐᓂᒃ 
ᐃᓕᓐᓂᐊᕐᑎᑦᑎᖃᑦᑕᓂᐊᖅᑐᓂᒃ ᐃᕐᓂᓱᑦᓰᔨᐅᖃᑦᑕᓂᐊᖅᑐᓂᒃ. ᓇᑦᔨᔪᓂᒃ ᑲᒪᖃᑦᑕᓂᐊᖅᑐᓂᖕ ᐊᒻᒪᓗᒃᑕᐅᖅ 
ᐃᕐᓂᓱᑦᓰᔨᑦ ᐃᓕᓐᓂᐊᖅᑎᑕᐅᓗᑎᒃ ᐊᒃᑐᖅᑕᐅᓯᒪᔪᓪᓗ ᑕᒪᒃᑯᐊ ᓇᑦᔨᔪᓕᕆᓂᕐᒧᑦ ᐱᓕᕆᖃᑦᑕᕐᓗᓂᖏᑦ. ᐊᒻᒪᓗ 
ᒪᓕᒐᓕᐅᕐᓗᑎᒃ ᐃᑲᔪᖅᑐᐃᔾᔪᑎᒋᔭᐅᓂᐊᖅᑐᓂᒃ ᓄᓇᕗᒻᒥ. ᐊᒻᒪᓗᒃᑕᐅᖅ ᐃᓅᕋᑖᖅᑐᑦ ᑕᒪᒃᑯᐊ ᐱᒻᒪᕆᐊᓘᒻᒪᑕ 
ᑲᒪᒋᔭᐅᑦᑎᐊᕐᕆᐊᖃᒻᒪᑕ ᐋᓐᓂᐊᖃᖏᑦᑎᐊᕐᓗᑎᒃ ᓄᓇᓕᓐᓂ ᓄᓇᖃᕆᐊᖃᕋᑦᑕ. ᑕᒪᒃᑯᐊ ᓱᕈᓯᖅᐳᑦ 
ᐱᒋᐊᖅᓵᓕᖃᑦᑕᕆᐊᖃᒻᒪᑕ ᖃᓄᐃᖏᑦᑎᐊᕐᓗᑎᒃ ᐃᓅᓯᖏᓐᓂ. 
 
ᐅᖃᖅᑏ, ᑕᒪᒃᑯᓂᖓ ᐆᑦᑑᑎᑦᑎᓐᓂᒃ ᓴᖅᑭᒃᑎᒍᒪᒐᒪ, ᐊᕐᕌᒎᓐᓄᑦ ᒪᕐᕉᓐᓂᒃ ᐃᓕᓐᓂᐊᕐᕈᑎᐅᔪᖅ ᑲᖏᖅᖠᓂᕐᒥ 
ᐃᓕᓐᓂᐊᕐᕈᑕᐅᕋᑖᖅᑐᖅ. ᑖᓐᓇ ᐱᓕᕆᖃᑎᒋᔭᐅᓪᓗᓂ ᓄᓇᕗᒻᒥ ᓯᓚᑦᑐᕐᓴᖅᕕᐅᔪᖅ, ᑐᓴᕋᓱᐊᖅᕕᐅᓚᐅᖅᑎᓪᓗᒍ 
ᓄᓇᖃᖅᑳᖅᓯᒪᔪᖅ ᒫᓂᑑᕙᒥ ᐃᓕᓐᓂᐊᑎᑦᑎᖃᑦᑕᓂᕐᒧᑦ ᐃᕐᓂᓱᒃᓰᓂᕐᒧᑦ. ᑕᒃᑯᐊ 
ᐃᓕᓐᓂᐊᕐᑎᑦᑎᔾᔪᑕᐅᖃᑦᑕᓂᐊᖅᑐᑦ ᐊᕐᕌᒍᒧᑦ ᓯᕗᓪᓕᖅᐹᒥ ᐱᔭᕇᖅᑐᑦ ᓇᑦᔨᔪᓕᕆᖃᑦᑕᓂᕐᒧᑦ 
ᐃᓕᓴᕆᔭᐅᔾᔪᑎᑖᕐᓂᐊᖅᑐᑦ.  
 
ᑕᒃᑯᐊ ᐊᕐᕌᒎᓐᓄᑦ ᒪᕐᕉᓐᓄᒃ ᐱᔭᕇᖅᓯᔪᑦ ᐃᓕᓴᕆᔭᐅᔾᔪᑎᑖᕐᓗᑎᒃ ᐃᕐᓂᓱᑦᓰᔨᐅᓕᕐᓗᑎᒃ. ᑖᒃᑯᐊ ᒪᕐᕉᓐᓄᑦ 
ᐃᓕᓐᓂᐊᖅᑏᓐᓄᑦ ᐆᑦᑐᕋᐅᑎᔭᐅᔪᑦ ᔫᓐ 2008-ᒥ ᑕᐃᒃᓱᒪᓂ 12 ᐅᖓᑖᓃᑦᑐᓂᒃ ᐃᕐᓂᓱᑦᓰᔨᖃᓕᓛᖅᑐᑦ 
ᓇᑦᔨᓕᕆᔨᐅᔪᓂᓪᓗ. 
 
ᐅᖃᖅᑏ, ᑖᒃᑯᐊ ᐃᕐᓂᓱᑦᓰᓂᕐᒧᑦ ᐃᖏᕐᕋᓂᕆᔭᖏᑦ ᓇᑦᔨᔪᐃᓪᓗ ᑲᒪᒋᔭᐅᖃᑦᑕᕐᓂᖏᑦ ᐃᓄᐃᑦ ᐃᓕᖅᑯᓯᕆᒻᒪᒍ 
ᑖᒃᓱᒥᖓᓗ ᖁᕕᐊᓱᒃᑐᖓ ᑕᑯᔭᕆᐊᔅᓴᖅ. ᑐᒡᓕᐊᓂᓗ ᑖᒃᑯᐊ ᓄᑖᑦ ᐃᓕᓐᓂᐊᕐᕈᑎᐅᔪᑦ ᒫᓂᑑᕙᒥ 
ᓯᓚᑦᑐᕐᓴᖅᕕᖓᓄᑦ ᐅᐊᓐᓇᖅᐸᓯᐊᓂ ᐃᓕᓐᓂᐊᖅᑎᑕᐅᒃᑲᓐᓂᖁᓪᓗᒋᑦ ᐃᓕᓴᕆᔭᐅᔾᔪᑎᑖᕐᓗᑎᒃ. 
ᐊᑐᐃᓐᓇᐅᑎᑕᐅᓂᐊᖅᑐᖅ ᐅᖓᓯᒃᑐᒃᑯᑦ ᑕᓛᕖᓴᒃᑯᑦ ᐃᓕᓐᓂᐊᖅᑎᑕᐅᓗᑎᒃ ᓄᓇᕗᒻᒥᐅᑕᐃᑦ. ᑖᒃᑯᐊᓗ 
ᐱᓕᒻᒪᓴᖅᑎᑕᐅᓂᐊᖅᑐᑦ ᓯᕗᓂᒃᓴᑎᓐᓂ, ᐃᕐᓂᓱᑦᓰᔨᙳᕐᓗᑎᒃ ᐱᓕᒻᒪᓴᖅᑎᑕᐅᓗᑎᒃ ᓄᓇᕗᒻᒥ ᐃᖅᑲᓇᐃᔭᕐᓗᑎᒃ 
ᓄᓇᕗᒻᒥᐅᑕᐅᓯᓐᓇᕐᓗᑎᒃ. 
 
ᐱᖓᔪᖓᓐᓂ, ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒫᓐᓇ ᐱᒋᐊᓕᓵᖅᑐᑦ ᒪᓕᒐᒃᓴᖏᓐᓂᒃ ᓴᓇᕙᓪᓕᐊᓪᓗᑎᒃ 
ᐃᑲᔪᖅᑐᐃᔾᔪᑕᐅᓂᐊᕐᒪᑦ ᐃᕐᓂᓱᑦᓰᓂᕐᒧᑦ ᓄᓇᕗᒻᒥ. ᒪᓕᒐᐃᑦ ᑖᒃᑯᐊ ᐱᖁᔭᖅᔪᐊᕐᖑᔪᑦ ᐊᓯᖏᓐᓂᒃ ᑲᓇᑕᒥ 
ᐊᒡᒍᑐᖅᓯᒪᓂᕐᒥᑦ ᐱᑕᖃᐅᒻᒥᒻᒪ ᐊᒃᑐᐊᓂᖏᑦ ᓄᓇᕗᒻᒥ ᐊᑐᕐᓗᑎᒍ.  
 
ᒫᓐᓇ ᓇᑦᔨᔪᓕᕆᔩᑦ ᐊᑐᐊᒐᖏᑦ ᐊᑐᖅᓯᒪᓕᕐᒪᑕ 1993-ᒥᓂᒃ. ᐱᓕᕆᕕᐅᔪᖅ ᓴᓇᓯᒪᓕᖅᑐᖅ ᓄᑖᓄᑦ 
ᐱᓕᒻᒪᔅᓴᒍᑕᐅᔪᓄᑦ ᐊᑐᖅᑕᐅᖃᑦᑕᓂᐊᖅᑐᑦ ᐊᖏᖅᑕᐅᓂᐊᓕᖅᑐᑦ.  
 
ᑎᓴᒪᓄᑦ ᐃᕐᓂᓱᑦᓰᔩᑦ ᑲᑐᔾᔨᖃᑎᒌᖏᑦ ᓴᖅᑭᑕᐅᓚᐅᖅᑐᑦ ᐊᕐᕌᒍᒋᔭᑦᑎᓐᓂ ᑖᒃᑯᐊ ᐃᒃᓂᓱᑦᓰᔪᑦ ᐊᒻᒪᓗ 
ᓇᑦᔨᔪᓂᓪᓗ ᑲᒪᔨᐅᔪᑦ ᓄᓇᕗᒻᒥ ᐃᖅᑲᓇᐃᔭᖃᑎᒌᓪᓗᑎᒃ ᐊᒻᒪ ᐅᖃᐅᔾᔨᒋᐊᖃᑦᑕᕐᓗᑎᒃ ᒐᕙᒪᒃᑯᓐᓄᑦ, 
ᐊᓯᖏᓐᓄᓪᓗ. 
 
ᐅᖃᖅᑏᑦ, ᐱᓕᕆᕕᑦᑕ ᐊᒃᓱᐊᓗ ᑕᒪᓐᓇ ᐊᐅᓚᑦᔭᒃᓯᒪᓂᕆᔭᖓ ᓇᓗᓇᐃᖅᓯᓯᒪᕗᖅ ᓇᑦᔨᔪᓄᑦ, 
ᐃᕐᓂᕋᑖᖅᑐᓄᓪᓗ ᑲᒪᖃᑦᑕᓂᐊᖅᑎᓪᓗᒋᑦ. ᐊᒻᒪᓗᒃᑕᐅᖅ ᑭᐅᒍᓐᓇᖃᑦᑕᕆᐊᖃᕋᑦᑕ ᑕᕝᕗᖓ ᓄᓇᕗᒻᒥ 
ᐃᕐᓂᓱᑦᓰᓂᕐᒧᑦ ᐊᑐᓕᖅᑎᑦᑎᓂᕐᒧᑦ ᑐᓴᒐᒃᓴᐃᑦ ᑎᑎᕋᖅᑕᐅᓯᒪᓕᖅᑐᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᑲᑎᒪᔨᕋᓛᖏᓐᓄᑦ, ᒪᐃᔭᓄᑦ, ᑲᑎᒪᔨᖏᓐᓄᑦ, ᐃᓄᐃᓪᓗ ᑎᒥᖁᑎᒋᔭᖏᓐᓄᑦ ᓄᓇᕗᒻᒥᓗ ᒪᓕᒐᓕᐅᖅᑎᓄᓪᓗ 
ᑐᓂᓂᐊᕐᒥᔭᒃ ᑕᕝᕙᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 012 - 2(3): ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᒋᔭᕋ ᑖᓐᓇ ᖁᔭᓐᓇᒦᕈᒪᓪᓗᒋᑦ 
ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑎᓕᐅᕆᔾᔪᑎᖃᓚᐅᕐᒪᑕ, ᐃᑲᔪᒻᒪᕆᓚᐅᕐᒪᑕᐃᓛᒃ ᓇᓗᓇᐃᖅᓯᓂᐊᖅᑎᓪᓗᑕ 
ᑖᒃᑯᓂᖓ 15-ᖑᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᓂᐊᖅᑐᓄᑦ. ᑖᒃᑯᐊ ᖁᕕᐊᒋᒻᒪᕆᑉᐹᒃᑲ 
ᓇᓗᓇᐃᕐᓗᒋᒃ, ᑲᓈᖏᓐᓇᖅ ᐳᑐᒍᖅ ᐊᒻᒪᓗ ᔪᐊᔾ ᖁᓚᐅᑦ, ᑖᒃᑯᐊ ᑲᐃᓪᓗᐊᖅᑎᐅᓂᐊᕐᒪᑎᒃ 
ᐃᒃᓯᕙᐅᑕᕆᔭᐅᓗᑎᒃ ᑖᒃᑯᓇᓂ ᑲᑎᒪᔨᐅᓂᐊᖅᑐᓂ. ᐊᕐᕌᒍᑦ ᐱᖓᓱᑦ ᑕᐃᒃᑯᐊ ᐊᑐᕐᓂᐊᖅᑕᕗᑦ ᑕᐅᑐᑦᑐᒋᑦ. 
ᐅᓄᖅᓯᕚᓪᓕᖅᑎᓯᒪᒐᒃᑭᑦ ᑖᒃᑯᐊ ᑲᑎᒪᔩᑦ. ᑖᒃᑯᐊ ᖃᐅᔨᒪᑦᑎᐊᕐᒪᑕᐃᓛᒃ, ᐊᑦᔨᒌᖏᑦᑐᑎᖠᓪᓗ ᐃᓅᓯᕐᒥᓂ 
ᐱᓕᕆᐊᕆᖃᑦᑕᖅᓯᒪᔭᖏᑦ, ᐱᔪᒪᔭᖏᓪᓗ, ᖃᐅᔨᒪᑦᑎᐊᖅᑕᖏᓪᓗ. ᐊᒻᒪᓗ ᐃᑲᔫᑎᒋᔪᓐᓇᕐᒪᕇᑦᑕᖏᑦ ᑕᒪᒃᑯᓄᖓ.  
 
ᑎᓕᔭᐅᓯᒪᒻᒪᑕ ᒐᕙᒪᒋᔭᑦᑎᓐᓄᑦ ᐅᖃᕈᓐᓇᖁᓪᓗᒋᑦ ᖃᓄᖅ ᐃᓄᐃᑦ ᐱᐅᓯᖏᑕ ᐃᓕᖅᑯᓯᖏᑦ 
ᐊᑐᓕᖅᑕᐅᒍᓐᓇᕐᒪᖔᑕ ᒐᕙᒪᒋᔭᑦᑕ ᐱᓂᐊᕐᓂᖏᓐᓄᑦ.  
 
ᐅᖃᖅᑎᑦᑎᔩ, ᑕᒪᓐᓇ ᑭᖑᓪᓕᕐᒥ ᓂᕈᐊᖅᑕᐅᓯᒪᓂᕗᑦ ᒫᓐᓇ ᐊᑐᖅᑐᖅ ᓇᓗᓇᐃᖅᓯᒪᑦᑎᐊᕐᒪᑦ. ᑖᓐᓇ 
ᐃᑉᐱᒋᔭᐅᒻᒪᕆᑦᖢᓂ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ. ᐱᓇᓱᐊᕐᓂᐊᖅᑕᕗᑦ ᒐᕙᒪᒃᑯᑦ ᐊᖏᕈᑎᒋᓯᒪᔭᖓ, 
ᑐᕌᒐᖓᓗ ᑲᔪᓯᑎᓐᓂᐊᕐᕈᑦᑎᒍ. ᑕᐃᒪ ᓂᕆᐅᒻᒪᕆᑉᐳᖓᐃᓛᒃ, ᐅᖃᐅᔾᔭᐅᖃᑦᑕᕐᓂᐊᕐᕋᑦᑕᓗ, 
ᐃᑲᔪᖅᑕᐅᖃᑦᑕᕐᓂᐊᕐᕋᑦᑕᓗ, ᖃᓄᖅ ᒐᕙᒪᒃᑯᑦ ᐱᓕᕆᔪᓐᓇᕐᒪᖔᑕ ᐃᓄᐃᑦ ᐱᐅᓯᖏᓐᓂᑦ ᐊᑐᖅᔫᒥᓗᑎᒃ ᑕᒫᓂ 
ᓄᓇᕗᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕᐅᑉ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3. 
ᒪᓕᒐᓕᐅᖅᑏ ᐅᖃᐅᓯᖏᑦ. ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 2(3): ᐃᑉᐱᒋᖃᑎᖃᕐᓂᖅ ᐆᕕᑎ ᐊᓚᑲᓐᓄᐊᒥᒃ ᓄᓕᐊᖓ 

ᐃᓅᔪᓐᓃᕐᓂᖓᓄᑦ (ᒪᑉᓴᓚᒃ) 
 
ᒪᑉᓴᓛᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᓂᑯᕕᑉᐳᖓ ᐅᓪᓗᒥ ᒪᒥᐊᑦᑐᒪᓪᓗᖓ ᑕᐃᑯᓄᖓ 
ᑰᒑᖅᔪᖕᒥᐅᓄᑦ ᓇᐅᔮᕐᒥᐅᓄᓪᓗ. ᑕᐃᔅᓱᒧᖓ ᒪᓕᒐᓕᐅᖅᑎᐅᖃᑕᐅᓚᐅᖅᓯᒪᔪᒧᑦ ᐅᕕᑎ ᐊᓚᒃᑲᓐᓄᐊᖅ. 
ᒫᓐᓇᕋᑖᖑᓚᐅᖅᑐᖅ ᐊᐃᑉᐸᖓ ᓄᓕᐊᖓ ᕕᒃᑐᐊᕇᓐ ᐃᓅᔪᓐᓃᓚᐅᕐᒪᑦ.  
 
ᐅᕕᑎᒃᑯᑦ ᕕᒃᑐᐊᕇᓐᑯᑦ ᐊᕐᕌᒍ 40 ᐅᖓᑖᓄᑦ ᑲᑎᑎᑕᐅᓯᒪᓚᐅᖅᑑᒃ ᐊᒻᒪᓗ ᖁᕕᐊᓱᒃᖢᑎᒃ 
ᐊᐃᐸᕇᑦᑎᐊᓚᐅᖅᑑᒃ ᕿᑐᕐᖓᖃᖅᖢᑎᒃᓗ ᐅᓄᖅᑐᓂᒃ ᐃᕐᖑᑕᖃᐅᖅᖢᑎᒃᓗ. ᑖᒃᑯᐊᒃᓗ ᖃᐅᔨᒪᔭᐅᑦᑎᐊᖅᖢᑎᒃ 
ᐊᐃᐸᕇᒃ ᓄᓇᓕᖕᓂ ᐅᐱᒋᔭᐅᑦᑎᐊᖅᖢᑎᒃᓗ.  
 
ᐅᕕᑎ ᐊᑯᓂᐊᓗᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖃᑦᑕᖅᓯᒪᓪᓗᓂ ᑖᒃᑯᓄᖓᓗ ᒪᓕᒐᓕᐅᖅᑎᓄᑦ 
ᖃᐅᔨᒪᔭᐅᑦᑎᐊᖅᖢᓂ. ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᒪᒥᐊᖃᑎᒋᔪᒪᓪᓗᒋᑦ ᐃᓚᖏᓐᓄᑦ ᐅᕕᑎᐅᑉ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 033 - 2(3): ᐃᓄᑐᖃᕐᓂᒃ ᐱᑦᑎᐊᓐᖏᓐᓂᖅ (ᐲᑕᓴᓐ) 

ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, ᓂᑯᕕᑉᐳᖓ ᐃᓱᒪᒋᔭᐅᒋᐊᕈᓐᓇᖅᑐᒥᒃ.  
 
ᑖᓐᓇ ᑲᒥᓯᓇᐅᑉ ᐅᖃᐅᓯᕆᕐᖓᐅᑎᖏᓐᓂᑦ ᑐᓴᓚᐅᕋᑦᑕ ᑕᒪᒃᑯᐊ ᐃᓐᓇᕆᔭᑦᑎᓐᓂᑦ ᓄᓇᑦᑎᓐᓂᑦ 
ᐅᖃᖅᓯᒪᓚᐅᕐᒪᑦ ᑕᒪᒃᑯᐊ ᓯᓚᑐᓂᖏᑦ ᓂᐊᑉᐸᓪᓕᐊᒋᐊᖃᕋᑦᑎᒍᑦ ᐃᓄᑐᖃᕆᔭᒃᑲ ᐃᑲᔪᕐᓗᑎᒃᓗ ᐅᕙᑦᑎᓐᓂᑦ 
ᖃᐅᔨᒪᓂᕆᔭᖏᓐᓂᑦ ᑕᒫᖓᑦ ᐅᕙᑦᑎᓐᓂᑦ ᑭᖑᕚᑦᑎᓐᓄᑦ. 
 
ᑖᒃᑯᐊ ᓱᓖᓇᖅᐸᖏᒻᒥᖕᒪᑕ ᐅᖃᐅᓯᐅᔫᒐᓗᐊᑦ ᐅᓪᓗᒥ.  
 
ᑭᓯᐊᓂᓕ ᐅᖃᖅᑏ ᐃᓐᓇᕆᔭᕗᑦ ᐊᒃᓱᕈᖅᓯᒪᖕᒪᑕ ᐃᓅᓯᓕᒫᒥᓐᓂᑦ ᑕᒪᒃᑯᐊ ᐃᒫ 
ᓴᐃᓕᔫᒥᒋᐊᖃᓕᓲᖑᒐᓗᐊᕐᖓᑕ ᐃᓚᖏᓐᓂᑦ ᐃᓚᖃᕐᓗᑎᒃ ᐃᕐᖑᑕᒥᓂᑦ ᕿᑐᕐᖓᒥᓐᓂᒃᓗ.  
 
ᑭᓯᐊᓂᓕ ᐊᒥᓱᐊᖅᑎᑦᑐᑎᒃ ᑕᒪᒃᑯᐊ ᐃᓐᓇᑐᖃᕆᔭᕗᑦ ᓴᐃᓕᑦᑎᐊᖃᑦᑕᖏᒻᒪᑕ. ᑕᐃᒪ ᕿᑎᕐᒥᐅᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᑲᑎᒪᑎᓪᓗᒋᑦ ᐃᖃᓗᒃᑑᑎᐊᒥ ᐅᖃᐅᓯᕆᔭᐅᓚᐅᕐᖓᑦ ᐱᓂᕐᓗᒃᑕᐅᖃᑦᑕᕐᓂᖏᑦ ᐃᓐᓇᐅᔪᑦ: 
 

• ᑕᒪᓐᓇ ᐃᓕᓴᕆᔭᐅᓯᒪᔫᔮᖅᓯᒪᖏᒻᒪᑦ ᓲᕐᓗ ᓱᕈᓯᕐᓄᑦ ᐊᐃᑉᐸᕇᓐᓂᕐᓘᓐᓃᑦ ᐅᖃᖃᑎᖃᖃᑦᑕᖅᓯᒪᒐᒪ.  
 

• ᑖᒃᑯᓂᖓ ᑖᒃᑯᐊ ᑮᓇᐅᔭᕐᓂᐊᖃᑦᑕᖅᑐᑦ ᑕᕝᕙᙵᑦ ᐃᓐᓇᕆᔭᒥᓐᓂᑦ ᐃᒥᐊᓗᒻᒧᑦ ᐊᑐᕐᓂᐊᖅᑐᑎᒃ.  
 

• ᐅᕝᕙᓘᓐᓃᑦ ᓯᒡᒐᓕᐊᖅᑖᕈᑎᒃᓴᒧᑦ.  
 

• ᐅᕝᕙᓘᓐᓃᑦ ᐃᓪᓗᒋᔭᖏᑦ ᐊᑐᖅᑕᐅᓪᓗᑎᒃ ᐃᒥᕐᕕᐅᓪᓗᑎᒃ ᐊᖓᔮᕐᓇᖅᑐᓂᒃᓘᓐᓃᑦ ᑕᒪᒃᑯᐊ 
ᐃᓪᓗᖃᕋᓗᐊᖅᑎᓪᓗᒋᑦ ᓱᕋᒃᑕᐅᕙᒃᑐᑦ.  
 

• ᑕᐃᒃᑯᐊ ᑲᒪᑎᑕᐅᓪᓗᑎᒃ ᐊᑭᓖᑎᑕᐅᓗᑎᒃ ᐃᓚᒋᔭᖏᑦ ᐃᓐᓇᕐᒥᓃᑦᑐᑦ ᐃᑲᔪᖅᐸᖏᑦᑐᑦ 
ᐊᑭᓕᖅᓱᐃᓗᑎᒃ ᐃᓪᓗᒧᑦ ᐅᕝᕙᓘᓐᓃᑦ ᐆᒻᒪᖅᑯᑎᓄᑦ.  
 

• ᐅᕝᕙᓘᓐᓃᑦ ᑕᒪᒃᑯᓄᖓ ᐊᖓᔮᓐᓇᖅᑐᖅᑐᖅᓯᒪᔪᑦ ᐋᓐᓂᖅᓯᒍᓐᓇᖅᑐᑦ.  
 
ᖃᐅᔨᒪᓪᓚᕆᙱᑕᕋᓗᐊᒃᑲ ᖃᑦᑎᓪᓚᕆᐅᒻᒪᖔᑕ ᑕᒪᒃᑯᐊ ᐱᓂᕐᓗᒃᑕᐅᖃᑦᑕᖅᑐᑦ ᐃᓐᓇᐃᑦ. ᓄᓇᕗᒻᒥ ᒐᕙᒪᒃᑯᑦ 
ᖃᐅᔨᓴᕆᐊᖃᓕᖅᑐᑦ ᑕᐃᒪᐃᒋᐊᖃᕋᑦᑎᒍᑦ ᐃᓐᓇᕆᔭᕗᑦ ᐅᖃᖅᑏ.  

ᐊᒻᒪᓗ ᒪᓕᒐᓕᐅᖅᑎᓕᒫᑦ ᑎᓕᐅᕆᒃᑲᓐᓂᕈᒪᕗᒍᑦ ᓄᓇᑦᑎᓐᓂᑦ ᑭᒡᒐᖅᑐᖅᑐᓂᒃᓗ ᐱᓕᕆᔪᓂᒃ ᐃᑲᔪᕋᓱᒃᓗᑕ 
ᐃᓐᓇᖁᑎᒋᔭᑦᑎᓐᓂᑦ ᖃᓄᑐᐃᓐᓇᓕᒫᑦ ᐱᔪᓐᓇᖅᑕᑦᑎᒍᑦ. ᖁᔭᓐᓇᒦᒃ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 034 - 2(3): ᑲᒪᒋᔭᐅᓂᖃᓐᖏᓗᐊᕐᓂᖏᑦ ᑳᓐᓱᖃᖅᑐᐃᑦ ᐃᓐᓇᑐᖃᐃᑦ 

(ᐹᓇᐸᔅ) 
ᐹᓇᐸᔅ: ᖁᔭᓐᓇᒦ ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓᑦᑕᐅᖅ ᑖᒃᑯᐊ ᐃᓐᓇᕆᔭᕗᑦ 
ᐱᔾᔪᑎᒋᓪᓗᒋᑦ. ᐅᖃᖅᑏ ᐅᓄᖅᑑᔪᑎᒍᑦ ᖃᐅᔨᖃᑦᑕᖅᓯᒪᒐᑦᑕ ᑕᒪᒃᑯᐊ ᐃᓐᓇᕆᔭᕗᑦ 
ᐋᓐᓂᐊᕕᓕᐊᖅᓯᒪᓚᐅᖅᖢᑎᒃ ᑲᓐᓴᖃᓕᕌᖓᒥᒃ ᐅᑎᖅᑎᑕᐅᑐᐃᓐᓇᖃᑦᑕᕐᒪᑕ ᓄᓇᓕᖕᓄᑦ ᐊᒻᒪᓗ ᑕᒪᒃᑯᐊ 
ᐃᓚᒋᔭᐅᔪᑦ ᓄᓇᓕᖕᓂᑦ ᑕᕝᕙ ᑲᒪᔭᕆᐊᖃᓕᖅᑎᑕᐅᕙᒃᖢᑎᒃ ᑖᒃᑯᓂᖓ ᐅᑎᖅᑎᑕᐅᓯᒪᔪᓂᒃ ᑲᓐᓴᒥᒃ 
ᐱᔾᔪᑎᖃᖅᑐᓂᒃ.  
 
ᐅᖃᖅᑏ ᐅᖄᓚᕝᕕᒃᓴᖅᑕᖃᔮᖏᑦᑐᖅ ᖃᓄᖅ ᑖᒃᑯᐊ ᑳᓐᓱᓖᑦ, ᖃᐅᔨᒪᔨᑕᐅᓂᐊᖅᑐᓂᑦ ᐃᑲᔫᑎᒃᓴᐅᓂᐊᖅᑐᖅᒧᑦ 
ᑖᔅᓱᒧᖓ ᐋᓐᓂᐊᖑᔪᒧᑦ ᑳᓐᓱᒧᑦ. ᑭᓇᒧᓪᓘᓐᓃᑦ ᐅᖃᕐᕕᔅᓴᖅᑕᖃᙱᑦᑐᖅ ᐊᒻᒪᓗ ᑖᒃᑯᐊ ᐃᓚᒋᔭᐅᔪᑦ 
ᐅᕝᕙᓘᓐᓃᑦ ᑕᒪᒃᑯᐊ ᑕᑯᔭᖅᑐᖃᑦᑕᖅᑐᑦ ᖃᓄᖅ ᐃᑲᔪᒃᑲᓐᓂᕈᓐᓇᕐᓂᐊᕐᒪᖔᑕ ᐅᖃᓪᓚᐅᔾᔨᔨᑕᖃᔮᙱᑦᑐᖅ. 
ᑕᒪᓐᓇ ᐱᔾᔪᑎᒋᓪᓗᒍ ᑕᒪᓐᓇ ᐋᖅᑭᒋᐊᒃᑲᓐᓂᒋᐊᖃᕐᒪᑦ. ᐅᖃᖅᑏ, ᐅᕙᒍᑦ ᑕᒪᒻᒥᑦᑎᐊᖅ ᐊᑦᑐᖅᑕᐅᖃᑦᑕᕋᑦᑕ 
ᓄᓇᕗᒦᑦᑐᑎᒍᑦ ᑕᐃᒪᓐᓇ ᐋᓐᓂᐊᖃᖅᑐᒥᑦ ᐅᑎᖅᑎᑕᐅᔪᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 035 - 2(3): ᐱᔪᓐᓇᓐᖏᓗᐊᖅᑐᑦ ᐃᓕᓴᐃᔩᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᑐᓴᕋᑖᕋᑦᑕ ᐅᓪᓗᒥ ᓱᕈᓯᕐᓄᑦ ᐅᓪᓗᕆᔭᐅᓂᕋᖅᑕᐅᑎᓪᓗᒍ 
ᑲᓇᑕᒥ. ᐅᓪᓗᕆᔭᐅᒻᒪᑦ ᐊᓕᐊᓇᐃᑦ ᖃᐅᑕᒫᑦ ᐅᓪᓗᕆᔭᐅᔭᕆᐊᓕᐅᒐᓗᐊᖅ ᑕᒪᒃᑯᓄᖓ ᓱᕈᓯᕐᓄᑦ ᑕᒫᓂ 
ᓱᕈᓯᓕᒫᓄᑦ. ᑕᐃᒫᒃ ᖃᓄᐃᙱᑦᑎᐊᕐᓗᑎᒃ ᐊᒻᒪᓗ ᐊᖏᕐᕋᖃᑦᑎᐊᕐᓗᑎᒃ ᑕᐃᒪᐃᖏᓐᓇᕆᐊᓕᐅᒐᓗᐊᑦ ᑕᒪᒃᑯᐊ 
ᓱᕈᓰᑦ, ᐊᑕᐅᓯᐅᙱᑦᑐᒥᑦ ᐅᓪᓗᒥᑦ ᐊᕐᕌᒍᒥᑦ. ᐊᕐᕌᒍᓕᒫᖅ 365-ᓂᑦ ᐅᓪᓗᓂᑦ. ᐊᒻᒪᑦᑕᐅᖅ 
ᐃᓕᓐᓂᐊᖅᑎᑕᐅᑦᑎᐊᖁᒐᒃᑭᑦ ᑕᒪᒃᑯᐊ ᓱᕈᓰᑦ ᐃᓐᓇᕈᕈᑎᒃ ᐃᖅᑲᓇᐃᔭᕈᓐᓇᑦᑎᐊᓛᕐᒪᑕ. 
 
ᒫᓐᓇ ᑕᕝᕙ ᐃᓕᓴᐃᔩᑦ ᐊᒥᓲᕙᓪᓕᐊᒻᒪᑕ ᓄᓇᑦᑎᓐᓂᑦ ᓴᖑᔭᔅᓴᐅᙱᒻᒪᓂᓛᒃ, ᐃᓕᓴᐃᔨᙳᖅᑎᑕᐅᓯᒪᙱᑦᑐᓂᑦ. 
ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᓯᒪᙱᑦᑐᓂᑦ ᐃᓕᓴᐃᔨᑕᖃᖅᑐᖅ ᐊᒥᓱᓂᑦ. ᐊᒻᒪᓗᑦᑕᐅᖅ ᓱᕈᓯᕐᓂᑦ 
ᐱᓕᕆᔨᐅᑎᑕᐅᓪᓗᑎᒃ, ᑕᒪᑐᒥᖓ ᐱᓕᕆᒻᒪᔅᓯᒪᙱᑦᑐᑦ, ᐃᓱᒪᖏᓪᓗ, ᖃᐅᔨᒪᓕᕆᐊᐱᔅᓯᒪᙱᑦᑐᑦ ᑖᒃᑯᓂᖓ 
ᐃᓕᓐᓂᐊᖅᑎᖁᑎᒥᓂᒃ. ᐊᒻᒪᑦᑕᐅᖅ ᐊᒥᓲᒻᒥᔪᑦ ᑎᑭᑉᐸᑦᑐᓄᑦ ᓄᓇᕗᒻᒧᑦ ᐃᓕᓴᐃᔩᑦ ᐃᓐᓇᐅᓗᐊᓕᕐᓂᑯᐃᑦ, 
ᑭᕿᑎᓂᑭᕿ-ᓯᒪᔪᑦ.  
 
ᐃᓕᓐᓂᐊᖅᑎᑦᑎᓂᕐᒥᑦ ᐱᔭᕇᖅᓯᒪᔪᑦ ᑕᒪᐅᖓ ᓄᓇᕗᒻᒨᖅᐸᓪᓕᐊᓪᓗᑎᒃ ᑕᒪᓐᓇ ᐃᓕᓐᓂᐊᓐᓂᕐᒧᑦ 
ᑲᑦᑐᕈᑕᐅᖃᑦᑕᕐᒥᔪᖅᑕᐅᖅ, ᑕᒪᒃᑯᐊᓗ ᐃᓕᓐᓂᐊᖅᓯᒪᙱᑦᑐᑦ ᐃᓕᓴᐃᔨᐅᓂᕐᒥᑦ ᐃᓕᓴᐃᔨᐅᑎᓪᓗᒋᑦ ᑕᐃᒫᑦᑕᐅᖅ 
ᐃᓕᓐᓂᐊᕐᓂᕐᒧᑦ ᑲᑦᑐᙱᔾᔪᑕᐅᒃᑲᓂᕐᒥᔪᑦ.  
 
ᑕᒪᓐᓇ ᐱᒋᐊᖅᑎᑕᐅᕙᓪᓕᐊᔭᕆᐊᓕᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖏᓐᓄᑦ ᐊᒻᒪᓗ ᐱᓕᕆᔨᖏᓐᓄᑦ. ᑕᐃᒫᒃ 
ᐃᓕᓐᓂᐊᖅᑎᑕᐅᓯᒪᙱᑦᑐᑦ ᐱᓂᕐᓗᓕᕋᓗᐊᕌᒥᔾᔪᑦ ᑕᕝᕙᓂ ᐃᓕᓐᓂᐊᕐᕕᐅᑉ ᐃᓗᐊᓂ ᐅᔾᔨᕆᖃᑦᑕᖏᒻᒪᑕ 
ᑕᐃᒪᓐᓇ ᐱᓕᕆᐊᖑᒃᑲᓐᓂᖅᐸᓪᓕᐊᖁᓂᐊᖅᐸᕋ ᑕᒫᓂ ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 036 - 2(3): ᒑᕕᖃᑦᑐᖅᑐᑦ ᑐᓂᕐᕈᓯᐊᕐᓂᖏᑦ (ᕿᓚᕝᕙᖅ) 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓱᕈᓰᑦ ᒥᔅᓵᓄᑦ ᐅᖃᕋᑖᖅᑎᓪᓗᒍ 
ᐅᐃᒍᓕᐅᑎᑦᑎᐊᕆᐊᖅᓯᒪᒐᒃᑯ. (ᑐᓵᔨᒃᑯᑦ): ᐅᓪᓗᒥᑦᑕᐅᖅ ᓂᑯᕕᒃᑭᕗᖓ ᑕᕝᕙᓂ ᐃᑲᔪᖅᑕᐅᔪᒪᓪᓗᖓ. 
ᐸᓐᓂᖅᑑᒥ ᐅᕕᒃᑲᐅᒧᑦ, ᓱᕈᓰᓪᓗ ᓄᓇᕗᒻᒥᐅᓪᓗ ᑕᕝᕙᓂ ᐱᑎᑕᐅᖃᑦᑕᖅᓯᒪᒻᒪᑕ ᑕᐃᒃᑯᓄᖓ ᒑᕝᓂᕐᒧᑦ.  
 
ᑕᖅᑮᒃ ᒪᕐᕉᓕᖅᑑᒃ ᐅᐃᓂᐸᒡᒨᓚᐅᖅᓯᒪᒐᒪ ᑲᑎᒪᔭᖅᑐᖅᑐᖓ. ᖃᕋᓴᐅᔭᒃᑯᑦ ᐊᐅᓪᓚᑎᑦᑎᖃᑦᑕᖅᑐᑕ ᑕᐃᒃᑯᐊ 
ᑐᓂᓯᓂᐊᓚᐅᕐᖓᑕ ᒑᕝᒍᑎᔅᓴᐅᔪᓂᑦ, ᐊᓇᐅᓯᒍᑎᔅᓴᐅᔪᓂᑦ.  
 
ᑕᐃᒪᓕ ᐅᖄᓚᕕᐅᖃᑦᑕᓕᓚᐅᕋᑦᑕ ᓇᑭᓕᒫᑦᑎᐊᖅ ᑲᓇᑕᒥ ᑲᑐᔾᔨᖃᑎᒌᖑᔪᓂᑦ ᐃᓛᒃᑰᖅᑐᓂᑦ. ᐊᖅᓴᕋᓛᓂᑦ 
ᐊᒻᒪᓗ ᓱᓇᒃᑯᑖᖏᓐᓄᑦ ᐊᓪᓛᑦ ᑕᐃᒃᑯᓂᖓ ᐃᖏᕐᕋᔾᔪᑎᐅᔪᓂᑦ ᐊᒻᒪᓗ ᑐᒃᑲᕆᐊᓕᐅᔪᓂᑦ, ᐱᓲᑎᐅᔪᓂᑦ. 
ᑕᐃᒃᑯᐊ ᕿᐱᓗᒋᐊᖃᓚᐅᖅᑕᕗᑦ ᐊᑐᕈᓐᓇᕋᔭᙱᒻᒪᑕᓕ ᒫᓂ.  
 
ᑕᐃᒪᓕ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ 1000-ᖑᓗᐊᓚᐅᕐᒪᑕ ᑕᐃᒃᑯᐊ ᐊᓇᐅᑎᐅᔪᑦ ᐊᓯᖏᓪᓗ ᐱᔭᐅᔭᕆᐊᖃᖅᑐᑦ 
ᑕᐃᒃᑯᐊ ᒪᐅᙵᖅᑎᑕᐅᔭᕆᐊᖃᓚᐅᕐᒥᔪᑦ ᕘᔅᑎᐅᒃᑯᑦ ᐅᓯᔪᒪᙳᐊᑕᖅᓯᓐᓇᓚᐅᕐᒥᒻᒪᑕ ᑕᐅᓇᙵᑦ ᐋᑐᕚᒥᑦ 
ᓄᓇᕗᒻᒧᑦ. 
 
ᖄᒃᑲᓐᓂᖓᓗ ᕆᒃ ᓚᕙᐃᕝ ᐃᓕᑕᕆᓚᐅᕐᒥᔭᕋ ᑕᒫᓂ ᐱᓇᓱᐊᕈᓯᕐᒥᑦ ᐃᓕᓐᓂᐊᑎᑦᑎᔪᒫᕐᓂᐊᕐᒥᒻᒪᑦ 
ᐊᓇᐅᓯᖃᑦᑕᕐᓂᕐᒧᑦ, ᒑᕝᓂᕐᒧᑦ ᐊᒻᒪᓗ ᑕᐃᒃᑯᓇᙵᓪᓗ ᒪᓕᒐᓕᐅᕆᔨᐅᔪᓂᑦᑕᐅᖅ, ᐊᐅᔭᐅᓕᖅᐸᑦ, 
ᐅᐱᕐᖔᖑᓕᖅᑲᓂᓛᒃ ᐃᓕᓴᑎᑦᑎᒐᔭᕐᒥᔪᖅ. ᑕᐃᒪᓕ ᑖᒃᑯᐊ ᑎᓴᒪᐅᔪᑦ ᐱᓂᑭᓴᐅᑎᔪᓅᓛᖅᑐᑦ 16-ᓂᒃ 
ᐅᑭᐅᓕᓐᓂᑦ ᑐᖔᓂᓪᓗ ᐱᖃᑕᐅᔪᒫᖅᑐᑦ. 
  
ᐊᔅᓱᐊᓗᒃ ᑕᒪᓐᓇ ᖁᕕᐊᓱᕝᕕᔅᓯᐅᕈᑕᐅᑦᑎᐊᓂᐊᖅᑐᖅ ᑕᐃᒃᑯᐊ ᑐᓂᐅᖅᑲᓕᕈᒃᑭᑦ. ᐱᓗᐊᖅᑐᒥᑦ ᑕᐃᒃᑯᐊ 
ᐊᖏᔪᖅᑳᖏᑦ ᑮᓇᐅᔾᔭᔅᓴᕕᖃᙱᑦᑐᑦ. ᑕᐃᒃᑯᐊ ᐊᑭᑐᔪᐊᓘᒻᒪᑕ ᐱᓇᓱᑦᑐᒋᑦ. 
 
ᐅᖃᖅᑏ, ᐊᒻᒪᓗ ᖃᐅᔨᒪᑦᑎᐊᕋᓱᔅᓯᒪᒻᒥᔪᖓ ᐊᓯᖏᑦ ᐅᕕᒃᑲᐅᔪᑦ ᐊᒻᒪᓗ ᓱᕈᓯᐅᔪᑦ ᓄᓇᓕᓐᓂᑦ 
ᐊᓯᖏᓐᓃᓐᖔᖅᓯᒪᔪᑦ ᐃᑲᔪᖅᑕᐅᓂᐊᕐᒥᒻᒪᑕ ᐊᒻᒪᓗ ᑖᒃᑯᐊ ᓇᔅᓴᖅᑎᓕᒫᕐᓂᐊᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲ 
ᑐᓂᓯᒍᓐᓇᓛᕐᒪᑕ ᑕᐃᒃᑯᓂᖓ ᐱᖃᙱᓗᐊᙳᐊᖅᑐᓄᑦ ᑐᓂᔪᓐᓇᕋᔭᖅᑕᖏᓐᓂᑦ. 
 
ᐅᖃᖅᑏ, ᐊᖏᖅᑕᐅᔪᒪᕗᖓ ᑖᓐᓇ ᐱᔭᕇᕈᒪᓪᓗᒍ ᐅᖃᐅᓯᕋ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑕᐅᔪᖅ ᑲᑎᒪᔨᐅᖃᑎᓕᒫᒥᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂᐅᒃ 
ᐅᖃᐅᓯᓂᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᙱᒻᒪᑦ ᐊᑏ ᐅᖃᐅᓯᕆᔭᐃᑦ ᐱᔭᕇᕋᓱᓕᕈᒃ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑳ. ᑭᖑᓪᓕᖅᐹᒥᑦ ᑖᓐᓇ 
ᐊᔪᕐᓇᖅᑎᑕᐅᓃᓚᐅᕐᒪᑦ ᔮᓂᕐ ᐳᕋᐃᑎ ᐋᑎᕚᒥ ᖁᔭᓐᓇᒦᕈᒪᓪᓗᒍ ᑕᐃᒃᑯᐊᓗ ᑐᓂᓯᓚᐅᖅᑐᑦ ᑕᒪᒃᑯᓂᖓ 
ᐊᑑᑎᖃᑦᑎᐊᖅᑐᑦᓂ. ᑕᒪᒃᑯᐊ ᐃᓅᓱᑦᑑᔪᑦ ᓱᕈᓯᐅᔪᓪᓗ ᖁᕕᐊᓐᓂᐊᕐᒪᑕ ᑖᓐᓇ ᐅᖃᓚᐅᖅᑐᒍ ᐅᖃᖅᑏ, 
ᐅᖃᖁᒪᔪᖓ ᑕᐃᒍ ᕗᑦᔅ ᖃᐃᓕᖅᑯᒍᑦ ᐃᓕᓐᓂᑦ ᓵᓚᖃᕋᓱᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 037 - 2(3): ᓄᓇᕘᑦ ᒐᕙᒪᒃᑯᑦ ᑎᑎᕋᕐᕕᖏᓐᓂᑦ ᒪᑐᓯᓂᕐᒧᑦ ᐊᑐᐊᒐᖓᑦ 

ᐱᖅᓯᑎᓪᓗᒍ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᖃᐅᔨᑎᑦᑐᒪᓪᓗᒋᑦ ᑲᑎᒪᔨᐅᖃᑎᒃᑲ ᐅᓪᓛᖑᔪᖅ 
ᑲᖏᖅᖠᓂᕐᒥᑦ ᑕᐅᕙᓂ ᑭᕙᓪᓕᕐᒥ ᐊᓯᖏᓐᓂᓘᔪᔅᓴᐅᔪᖅ ᐊᓄᕌᖅᑐᓪᓚᕆᐅᒻᒪᑦ ᐊᓄᕆᓂᖃᖅᑐᓂ 40. ᐅᓪᓗᒥᒎᖅ 
60-80 ᑭᓛᒥᓄᑦ ᐊᓄᕌᕐᓂᖃᖃᑦᑕᓚᖓᔪᖅ, ᐱᖅᓯᓕᓕᒑᔪᖅ, ᑭᓯᐊᓂ ᐃᓕᓐᓂᐊᖅᑐᔅᓱᓕ ᐅᓪᓗᒥ. ᖦᒥᑕᓗᓂᖃ 
ᐳᕿᑭᑲᓂᖃᕿᐅ-ᓗ ᐅᒃᑯᐃᖔᖅᑐᑦ, ᑮᓇᐅᔭᓕᐅᖅᑐᑦ, ᐃᖅᑲᓇᐃᔭᖅᑐᓪᓗ. 
 
ᐅᖃᖅᑏ, ᐅᓇ ᐅᖃᐅᓯᕆᔪᒪᓗᐊᖅᑕᕋ ᐊᔾᔨᒌᙱᓗᐊᖅᑐᓂᑦ ᒪᓕᒐᖃᕐᒪᑕ ᓄᓇᕗᑦ ᒐᕙᒪᒃᑯᑦ ᐅᕙᓂ 
ᓱᕿᖑᖁᖏᒥᖑᑭᑎᕿᑭᐅ-ᓂᑦ. ᐃᓱᒪᖅᓱᓗᐊᖅᑑᔮᕐᒪᑕ, ᐱᖅᓯᖅᑐᐊᓘᓕᕌᖓᓪᓗ ᐅᒃᑯᐊᖃᑦᑕᖅᑐᑎᒃ ᐊᒻᒪᓗ 
ᑕᒪᒃᑯᐊ ᐃᓕᓐᓂᐊᕐᕖᑦ ᐅᒃᑯᐊᖅᑕᐅᖃᑦᑕᖅᑐᑎᒃ. ᐃᓚᖏᓪᓘᓐᓃᑦ ᓂᕿᓕᐅᕐᕖᑦ ᐅᒃᑯᐊᖅᑕᐅᖃᑦᑕᖅᑐᑎᒃ 
ᐱᖅᓯᓕᕇᓚᐅᙱᒻᒪᕆᑦᑎᓪᓗᒍ ᐅᓪᓗᒃᑯᑦ. ᑖᓐᓇ ᐱᔾᔪᑎᖏᓪᓗᒍ ᒐᕙᒪᒃᑯᑦ ᐅᖃᐅᑎᔪᒪᓂᐊᕋᑦᑎᒍ 
ᒪᓕᒐᓕᒐᓕᐅᕋᔭᙱᒻᒪᖔᑕ ᖃᓕᓴᐅᓂᐅᑎᖑᓴᑎ-ᖑᔫᒥᔪᓂᑦ, ᐃᓚᐃᓐᓇᖅᓯᐅᑕᐅᙱᑦᑐᒥᑦ.  
 
ᐃᓛᓐᓂᒃᑯᑦ ᐅᓗᕆᐊᓇᖅᑐᒦᑦᑐᑦ, ᖃᐅᔨᒪᑦᑎᐊᖅᑕᕗᑦ ᑐᑭᓯᔭᕗᑦ ᐊᒻᒪᓗ ᐅᓗᕆᐊᓇᖅᑐᒦᖁᙱᑦᑐᑎᒍ, 
ᐊᑦᑕᕐᓇᖅᑐᒦᖁᙱᑦᑐᑎᒍ ᐃᖅᑲᓇᐃᔭᖅᑎᕗᑦ, ᑕᒪᒃᑯᐊᓗ ᐃᓕᓐᓂᐊᖅᑐᑯᓗᐃᑦ. ᑖᓐᓇ ᐱᔾᔪᑎᒋᓪᓗᒍ 
ᐊᐱᕆᔪᒪᓚᖓᓕᖅᑕᒃᑲᓕ ᒐᕙᒪᒃᑯᑦ ᒪᓕᒐᓕᒐᓕᐅᕋᔭᙱᒻᒪᖔᑕ ᑲᑉᐱᐊᓇᖅᑐᒦᖃᑦᑕᒥᒻᒪᑕ ᓄᓇᓕᓐᓂᑦ ᐱᓱᑦᑐᓪᓗ 
ᐃᓕᓐᓂᐊᕐᕕᒻᒧᑦ ᐱᖅᓯᑦᑐᓪᓚᕆᐅᓘᑎᓪᓗᒍ. ᑖᓐᓇ ᐱᔾᔪᑎᒋᓪᓗᒍ ᓱᕈᓯᕗᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᑲᑉᐱᐊᓇᖅᑐᒦᒋᐊᖃᙱᒻᒪᑕ. ᑖᓐᓇᖃᐃ ᐃᓱᒪᒋᔭᐅᒃᑲᓐᓂᕈᓐᓇᕐᓂᐊᖅᐸ ᑲᑎᒪᔨᓕᒫᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 038 - 2(3): ᓄᓇᖃᖅᑳᖅᓯᒪᔪᑦ ᐅᓇᓕᒃᓴᔭᒥᕐᓄᑦ ᐊᑐᖅᑕᐅᓚᐅᖅᑐᖅ 

ᐱᐅᓪᔨᐊᒻᒥ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨ ᓄᖅᑲᖅᐳᖅ) ᐆᕕᑎ ᐊᓚᒃᑲᓐᓄᐊᒃᑯᓐᓄᑦ 
ᒪᒥᐊᒋᔪᒪᓗᖏᑦ ᑕᐃᑲᓂ ᐅᖅᓱᖅᑑᒥᑦᑕᐅᖅ ᐃᓅᔪᓐᓃᖅᑐᖃᓚᐅᕐᒥᒻᒪᑦ.  
 
ᐅᖃᖅᑏ, ᓇᓗᓇᐃᖅᓯᒍᒪᔪᖓ ᑕᐃᒃᑯᐊ ᑕᕆᐅᑉ ᐊᑭᐊᓅᓚᐅᖅᓯᒪᔪᑦ ᐃᖅᑲᐅᒪᓂᖃᖅᑐᑎᒃ 
ᐅᓇᑕᕕᔾᔪᐊᖃᑕᐅᓚᐅᖅᓯᒪᔪᓂᑦ ᐊᔾᔨᒌᙱᑦᑐᓂᑦ ᑕᒫᓂ ᑲᓇᑕᒥ.  
 
ᐃᓕᑕᖅᓯᔪᒪᔪᖓ ᐊᓈᓇᓐᓂᑦ ᐃᓚᒋᔭᐅᖃᑕᐅᓚᐅᕐᒪᑦ ᑕᐅᕗᙵᖃᑕᐅᓪᓗᓂ, ᑲᑎᒪᔨᓄᑦᑕᐅᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐃᓚᒋᔭᐅᓪᓗᓂ ᐃᓚᒋᔭᐅᓚᐅᕐᒪᑦ ᑕᐃᑲᓂ ᑲᓇᑕᐅᑉ ᑭᒡᒐᑐᕐᕕᖓᓂ ᓄᐊᕐᒪᓐᑎᒥ, ᑕᕆᐅᑉ 
ᐊᑭᐊᓂ.  

ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᐃᑲᔪᖃᑦᑕᓚᐅᖅᓯᒪᒻᒪᑕ ᐅᓇᑕᕕᔾᔪᐊᖅᑐᖃᑦᑎᓪᓗᒍ ᐃᒫᒃ ᐃᓱᒪᔅᓱᕈᓐᓇᖁᓪᓗᑕ 
ᐅᕙᒍᑦ. ᒥᐅᕆᐊᓐ ᐊᒡᓗᒃᑲᖅ ᖁᔭᓐᓇᒦᕈᒪᔭᕋ, ᐲᑕ ᐃᕐᓂᖅ, ᓯᐅᕕᐊ ᓵᒃ, ᒍᑦᑕ ᐃᕐᓂᖅ, ᓗᐃᕕᔅ ᓱᓗᒃ, ᐹᓪᓖᓐ 
ᐸᒻᒥᒃ, ᑎᓚᐃᓚ ᒥᒃᓱᒃᓛᒃ. ᑖᒃᑯᐊ ᐃᖅᑲᐅᒪᓂᖃᓚᐅᕐᒪᑕ ᑖᒃᑯᓂᖓ ᐅᓇᑕᓚᐅᖅᓯᒪᔪᓂᒃ ᓄᓇᕗᒻᒥᐅᓕᒫᓂᒃ 
ᑭᒡᒐᑐᖅᑐᑎᒃ ᐱᒻᒪᕆᐅᔪᒥᒃ ᑕᕝᕙᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 039 - 2(3): ᓯᕗᓕᖅᑎᐅᖃᑕᐅᓂᐅᑉ ᖃᐅᔨᒪᑐᓂᖓ (ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ): ᑕᐃᓐᓇ ᑲᖏᖅᖠᓂᐅᑉ ᐅᐊᓐᓇᖓᓂ ᐅᖃᐅᓯᖃᕋᑖᖓᑦ ᑕᒪᒃᑯᓄᖓ 
ᐊᑐᐊᕋᖃᕆᐊᖃᒻᒪᑕ, ᒪᓕᒐᖃᕆᐊᖃᒻᒪᑕ ᐱᖅᓯᑎᓪᓗᒍ. ᑎᑎᑦᑎᓇᕈᔪᒃᑐᒥᒃ ᑖᒃᑯᓄᖓ ᒥᓂᔅᑕᐅᔪᓄᑦ 
ᐅᖃᕐᓂᐊᕐᕋᒪ. ᕿᕕᓐᓂᐊᑐᒃᓴᐅᖏᒃᑲᓗᐊᕐᐳᑦ.  
 
ᑕᒪᒃᑯᐊ ᒐᕙᒪᓕᕆᓂᐅᔪᖅ, ᓂᕈᐊᖅᑕᐅᓯᒪᓂᐅᔪᖅ ᐃᒫᒃ ᐱᑕᖃᓲᖑᒻᒪᑦ ᑲᒪᒋᔭᐅᑦᑎᐊᖏᑉᐸᑦ 
ᑲᒪᒋᔭᐅᑦᑎᐊᖏᑉᐳᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 040 - 2(3): ᐃᓄᐃᑦ ᑲᔪᓯᓂᖏᑦ ᑐᕌᖅᑎᑕᐅᓯᒪᔪᓂᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥᑦᑕᐅᖅ ᐅᖃᐅᓯᖃᕈᒪᒻᒥᔪᖓ ᓯᕗᓪᓕᖅᐸᐅᔪᒥᒃ ᐃᓄᒻᒥᒃ.  
 
ᐅᖃᖅᑏ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᐅᖃᖅᑲᐅᒻᒪᑦ, ᑕᐃᓐᓇ ᐊᖑᑦ ᕕᑦᑐᕐ ᑐᑐ, ᖃᐅᔨᒪᖏᑕᕋ ᑮᓇᐅᔭᒻᒪᖔᖅ. 
ᓯᕗᓪᓕᖅᐹᖑᒻᒪᑦ ᐃᓅᓪᓗᓂ. ᓈᓴᐅᓯᓕᕆᓂᕐᒧᑦ ᓇᓗᓇᐃᒃᑯᑕᖅᑖᖅᑐᓂ ᑖᓐᓇ ᓯᕗᓪᓕᖅᐹᖑᒻᒥᒻᒪᑦ ᐃᓅᓪᓗᓂ 
ᐃᖅᑲᑦᑐᐃᕕᒻᒥ ᐃᑲᔪᖅᑎ.  
 
ᓈᓚᐅᑎᒃᑯᑦ ᑐᓵᖅᑲᐅᒻᒥᒐᒪ ᐅᓪᓛᖅ, ᐊᒻᒪᓗ ᖃᐅᔨᒪᓪᓗᖓ ᑖᓐᓇ ᐊᑖᑕᒋᔭᐅᔪᖅ ᑕᕝᕙᓂ ᐊᑏᒪ ᐃᕐᓂᖓ ᑖᒪᔅ 
ᐱᓇᓱᐊᕈᓯᐅᓚᐅᖅᑎᑐᒥ, ᓄᓇᒧᑦ ᖃᐅᔨᓴᕐᓂᕐᒧᑦ ᓇᓗᓇᐃᒃᑯᑕᖅᔪᐊᕐᖑᔪᒥᒃ ᐱᓚᐅᕐᒥᒻᒪᑦ.  
 
ᐊᒃᓱᕈᖅᓯᒪᑦᑎᐊᕐᓚᐅᕐᒪᑦ ᑕᒃᑯᐊ ᐃᓚᒋᔭᖏᑦ ᐊᖓᔪᖅᑳᖏᑦ ᐃᑲᔪᖅᑐᐃᓪᓗᑎᒃ ᐊᑯᓂᓗ 
ᐃᓕᓐᓂᐊᕐᕆᐊᖃᓚᐅᖅᑐᓂ. ᐅᖃᖅᑏ, ᓇᓗᓇᐃᖅᑐᖃᖅᑲᐅᒻᒥᔪᖅ ᓈᓚᐅᑎᒃᑯᑦ ᓄᓇᕗᑦ ᑐᙵᕕᒃᑯᑦ, ᑖᒪᔅ 
ᓇᓗᓇᐃᒃᑯᑕᕐᒥᒃ ᑐᓂᔭᐅᓚᐅᕐᒪᑦ $1,000 ᑖᓚᔅᓂᓪᓗ.  
 
ᖃᐅᔨᒪᔪᖓ ᐊᕐᕌᒍᓂ ᑎᓴᒪᓂᒃ ᑖᓐᓇ ᐃᓕᓐᓂᐊᖅᑐᖅ ᐃᑲᔪᖅᑕᐅᓚᐅᖏᑎᐊᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᖃᓄᑐᐃᓐᓇᖅ. ᑖᓐᓇ ᐱᓇᓱᕐᑕᖓ ᐃᓕᓐᓂᐊᕐᑎᓪᓗᓂᐅᒃ ᓯᕗᓪᓕᖅᐸᐅᖃᑕᐅᓪᓗᓂᓗ.  

ᒫᑦᓯᖑᑎᓪᓗᒍ ᐊᐱᖅᓱᓚᐅᖅᓯᒪᒐᒃᑯ ᒥᓂᔅᑕᐅᔪᑦ ᑕᒪᒃᑯᐊ ᐊᑦᔨᒌᖏᑎᑦᑎᔾᔪᑕᐅᕙᑦᑐᑦ ᐅᖃᓚᐅᖅᓯᒪᒻᒪᓪᓗ 
ᑕᐃᒃᓱᒪᓂ, ᐄ, ᖃᐅᔨᓴᕐᓂᐊᕐᓂᕋᖅᑐᓂᓗ. ᑕᐃᒪᓕ ᐊᐱᖅᓱᑲᓐᓂᕈᒪᓂᐊᖅᑲᕋ ᑖᓐᓇ ᓯᕗᓪᓕᖅᐹᖑᔪᖅ 
ᐃᓕᓐᓂᐊᕐᓚᐅᖅᑐᖅ. ᓇᓗᓇᐃᒃᑯᑕᖅᑖᖅᑐᖅ ᐃᑲᔪᖅᑕᐅᓚᐅᖏᑎᐊᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ. 
ᑕᐃᒪᐃᑦᑐᖃᒃᑲᓂᔾᔮᖏᒃᑲᓗᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᓈᓴᐅᑎᖓ 5, ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᒃ. ᓇᑦᑎᖅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓛᖅ ᐃᓕᑕᕆᔪᒪᓪᓗᒍ ᓴᓪᓕᕐᒥᐅᑕᐅᖃᑎᒐ, ᑕᒪᐅᖓᖅᓯᒪᔪᖅ ᐃᒃᑯᐊ 
ᐆᒪᔪᓕᕆᓂᐅᑉ ᒪᓕᒐᒃᓴᐅᓚᖓᔪᖅ ᐱᑦᔪᑎᒋᓪᓗᒍ ᑕᒪᐅᖓᖅᓯᒪᒻᒪᑦ. ᐊᕐᕌᒍᓄᑦ 9-ᓄᑦ ᐃᒃᓯᕙᐅᑕᐅᓯᒪᓕᖅᑐᖅ 
ᐆᒪᔪᓕᕆᔨᒃᑯᓐᓄᑦ, ᐅᐃᓕ ᓇᑯᓛᖅ ᑐᙵᓱᖁᓪᓗᒍ ᑕᕝᕗᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒥᒪᔪᓂᒃ ᒪᓕᒐᓕᐅᖅᕕᒻᒧᑦ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᓐ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 032 - 2(3): ᑐᓴᕈᑎᓕᕆᔾᔪᑎᓄᑦ ᖃᐅᔨᒪᔾᔪᑎᓄᑦ ᑳᓐᑐᕌᒧᑦ ᐅᖃᐅᓯᒃᓴᖃᖅᑎᑦᑎᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᑖᒃᓱᒪ ᓚᓂᓴᓂᐅᑎᕿᑭ ᓕᑯ ᕆᖁᒥᖃᖑᑎᓂᓕᓴ, ᐃᑉᐸᒃᓵᓂ 
Wednesday-ᖑᖅᑰᑎᓪᓗᒍ, ᐊᐱᖅᓱᕋᒃᑯᑦ ᑕᐃᒃᑯᐊ I.T. technicians ᒥᒃᓵᓄᑦ ᐃᑲᔪᕋᓱᒍᒪᒐᔭᕐᒪᖔᑕ ᑕᐃᒃᑯᐊ 
technicians-ᖏᑦ. ᑕᐃᓐᓇ ᖁᔭᓐᓇᒦᖅᑕᕋ ᑕᐃᒃᑯᐊ ᐱᓕᕆᐊᕆᕙᓪᓕᐊᕐᓂᐊᕐᒪᒍ ᑕᒪᑐᒧᖓ 
ᑕᑯᔪᓐᓇᖅᓯᕋᑕᕐᓂᐊᖅᑐᑎᒍᓗ.  
 
ᑭᓯᐊᓂ ᒫᓐᓇᐅᑎᓪᓗᒍ, ᐆᒥᖓ ᐅᖃᕈᒪᔪᖓ, ᒥᓂᔅᑕ ᐅᖃᓚᐅᕐᒪᑦ, ᑕᐃᒃᑯᐊᒎᖅ Government Services-ᑯᑦ 
ᐊᒻᒪᓗ ᐊᓯᖏᑦ departments ᒐᕙᒪᒃᑯᓐᓄᑦ ᐃᑲᔪᕆᐊᕈᓐᓇᖅᑐᑦ ᖃᓕᒪᔨᒥᑎᕿᑭ ᒥᒃᓵᓄᑦ ᓄᓇᓕᓐᓂ.  
 
ᐅᖃᒻᒫᖅᑐᓂ ᑕᕝᕙᓂ ᑭᐅᔾᔪᑎᒋᓚᐅᖅᑕᒥᓂ ᖃᓪᓗᓈᑎᑐᑦ ᐅᖃᓪᓚᒍᐃ. (ᑐᓵᔨᒃᑯᑦ): “ᑖᓐᓇ ᒥᓂᔅᑕᕆᔭᐅᔪᖅ 
ᑭᐅᓚᐅᕐᒪᑦ ᐅᖃᓚᐅᖅᑐᓂᓗ ᑳᓐᑐᕌᒃᓯᖃᑦᑕᕆᐊᖃᒻᒪᑕᒎᖅ ᓴᓇᔪᓕᕆᔨᒃᑯᓐᓂᑦ ᓄᓇᓕᕆᔨᒃᑯᓐᓂᓗ. 
ᐃᓗᓕᑯᓘᔭᖏᓐᓂᖃᐃ ᑖᓐᓇ ᐅᓂᒃᑲᐅᓯᖃᕈᓐᓇᐱᑦ ᑳᓐᑐᕌᒃ ᐃᓗᐊᓃᑦᑐᓂᒃ”. ᖁᔭᓐᓇᒦᒃ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᓚᐅᕐᕋᒪ ᑖᓐᓇ ᐊᐱᖅᓱᑎᓪᓗᒍ ᑕᐃᒃᑯᐊ ᒐᕙᒪᒃᑯᑦ 
ᐱᓕᕆᕕᖏᑦ ᐊᑦᔨᒌᖏᑦᑐᑦ.  



ᐅᓪᓗᑐᐃᓐᓇᖅ, ᓄᕕᐱᕆ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

192

ᑖᒃᑯᐊᖑᒐᓗᐊᖅᑎᓪᓗᒋᑦ ᐊᑕᐅᓯᐅᒐᑦᑕ ᒐᕙᒪᐅᓪᓗᑕ. ᖃᓄᑐᐃᓐᓇᖅ ᐊᑐᖅᑕᐅᔭᕆᐊᖃᓕᕌᐃᒐᒥᒃ ᑳᑦᑐᕌᖃᒻᒪᑕ 
ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ. ᒪᑯᐊ ᓱᓇᒃᑯᑖᑦ, ᓲᕐᓗ ᖃᕋᓴᐅᔭᐃᑦ, ᐊᓯᖏᓪᓘᓐᓃᑦ ᐊᑐᕆᐊᓖᑦ ᐃᓕᓐᓂᐊᖅᕖᓐ 
ᐃᓗᐊᓂ. ᑕᐃᒃᑯᐊ ᒐᕙᒪᒃᑯᑦ ᐱᓕᕆᕝᕕᖓᓐ ᓲᕐᓗ ᓄᓇᓕᓕᕆᔨᒃᑯᑦ ᐊᑐᐃᓐᓇᕈᐃᑎᑦᑎᖃᑦᑕᖅᑐᑦ 
ᐃᖅᑲᓇᐃᔭᖅᑎᒥᓐᓂᒃ ᐃᑲᔪᖅᑕᐅᔭᕆᐊᖃᓕᕌᖓᑕ ᐃᓕᓐᓂᐊᖅᕖᑦ.  
 
ᐊᑐᐃᓐᓇᐅᖏᑦᑕᕌᖓᑕ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᕈᓐᓇᖅᑐᑦ. ᓲᕐᓗ ᐊᖅᑯᑎᒋᓗᓂᔾᔪᒃ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑐᒪᔨᖏᑦ. ᐃᒻᒥᒃᑰᖅᑐᒥᒃ ᑳᑦᑐᓛᒃᓯᒍᓐᓇᖅᑐᑦ ᐃᑲᔪᖅᑎᖃᕈᓐᓇᓂᐊᕐᒪᑕ ᐃᓕᓐᓂᐊᖅᕖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᖅᐸᕋ ᑖᓐᓇ ᐅᓂᒃᑳᑲᐃᓐᓇᕐᒪᑦ ᑕᒪᑐᒪ ᒥᒃᓵᓄᑦ. ᑭᓯᐊᓂᑦᑕᐅᖅ ᑳᓐᑐᕌᒃᑕᖃᑉᐸᑦ 
ᒐᕙᒪᒃᑯᑦ ᓴᓇᔨᖏᓐᓂᒃ ᑖᓐᓇ ᐊᑐᐊᒐᖅ ᐊᑐᖅᑕᐅᑦᑎᐊᕐᕆᐊᓕᒃ ᑐᑭᓯᔭᐅᑦᑎᐊᕐᓗᓂᓗ ᑕᐃᒃᑯᓄᖓ ᓄᓇᓕᓐᓄᑦ 
ᐃᑲᔪᖅᑎᖃᕈᒪᔪᓄᑦ. ᐅᖃᖅᑏ, ᒥᓂᔅᑕ ᐅᓂᒃᑳᖅᕕᒋᔪᒪᒐᒃᑯᑦ ᑎᑎᖅᑲᑦᑖᓚᐅᕐᕋᕕᑦ ᔪᓚᐃᒥ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᑕᐃᓐᓇ ᐃᒃᓯᕙᐅᑕᕆᔭᐅᔪᖅ ᑲᖏᖅᖠᓂᕐᒥᑦ ᐅᖃᓚᐅᖅᓯᒪᒻᒪᑦ ᐃᒪᓐᓇ, 
“ᑐᓴᖅᑎᑕᐅᓚᐅᕐᕋᒪ ᖃᕆᓴᐅᔭᓕᕆᔨᒃᑯᓐᓂᑦ ᑲᖏᖅᖠᓂᕐᒥᐅᑕᓂᒃ ᐃᓚᐅᖏᒻᒪᑕᒎᖅ ᐃᑲᔪᖅᑎᐅᒍᓐᓇᖏᒻᒪᑕᖒ 
ᐃᓕᓐᓂᐊᕐᕕᓐᓂᒃ ᑖᒃᑯᓂᖓ ᐱᖓᓱᓂᒃ.”  
 
ᓱᒻᒪᑦᑕᐅᑭᐊᖅ ᑕᐃᒪ ᐃᒪᐃᓕᖅᑎᓪᓗᒍ ᑳᓐᑐᕌᖃᕐᓂᕋᐃᓕᖅᑎᓪᓗᒍ ᐃᑲᔪᕈᓐᓇᖏᓐᓂᕋᓚᐅᖅᐸᑦ 
ᐊᑦᔨᒋᔭᐅᖏᒪᖅᑲᐃ ᑕᒫᓂᒃ ᐃᖃᓗᓐᓂ.  
 
ᐅᖃᖅᑎ: ᐲᑯ, 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᖅᑲᐅᔪᖓ ᒐᕙᒪᒃᑯᑦ ᐱᓕᕆᕕᖏᑦ 
ᐃᑲᔪᖃᑎᒌᒋᐊᖃᕐᓂᖏᓐᓂᒃ. ᐃᑲᔪᖃᑎᒌᓐᓂᐊᕐᑎᓪᓗᒋᑦ ᐃᓘᓇᖏᓐᓂᒃ ᐅᖃᐅᓯᖃᑦᑐᖓ ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ. ᐅᑦᑑᑎᒋᒍᒃᑯ, ᑐᐊᕕᓐᓇᖅᑐᖃᑉᐸᑦ ᐱᓕᕆᕝᕕᒻᒥ ᐃᓚᖓᓐᓂ ᐃᑲᔪᖅᑎᖃᓲᖑᒻᒪᑕ 
ᐱᓕᕆᕝᕕᒻᒥᒃ ᐊᓯᐊᓂᒃ. ᑖᒃᑯᐊ ᐃᖅᑲᓇᐃᔭᖃᑎᒌᒍᓐᓇᕆᐊᓖᒃ ᒐᕙᒪᒃᑯᑦ ᐃᓗᐊᓃᒻᒪᑎᒃ.  
 
ᐃᓱᒫᓘᑎᑕᖃᑦᑐᖃᓚᐅᕐᒪᑦ ᑲᖏᖅᖠᓂᕐᒥ ᐃᖅᑲᓇᐃᔭᖅᑎᑭᒃᓴᓂᕐᒧᑦ ᖃᕋᓴᐅᔭᓕᕆᔨᓐᓂᒃ ᑕᐃᒪᐃᑦᑑᓚᐅᖅᑐᒍ. 
ᐊᒻᒪᓗ ᖃᖓᑦᑕᐅᓯᖅᑕᐅᒍᓐᓇᖅᑐᑎᒃ ᑕᐃᑯᙵᖅᑎᑕᐅᓗᑎᓪᓗ ᐃᑲᔪᖅᑎᒋᔪᓐᓇᖅᑕᖏᑦ.  
 
ᑕᐃᒃᑯᐊ ᑎᑎᖅᑲᑦ ᑕᐅᔭᖏᑦ ᔪᓚᒥᐅᖅᑰᓚᐅᖅᑐᖅ. ᐊᑐᕈᒫᓐᓂᐊᖅᑐᖁᑏᑦ ᑕᑯᓐᓇᕐᓗᑎᒃᑯᑦ ᐊᒻᒪᓗ 
ᖃᕋᓴᐅᔭᓕᕆᔩᑦ ᑕᑯᓐᓇᕐᓗᑎᒃᑯᑦ ᑕᒪᒃᑯᐊ ᐱᓕᕆᐊᕆᕙᓪᓕᐊᔭᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᓂ. 
ᑮᓇᐅᔭᖃᑦᑎᓐᓇᓱᒃᑲᑦᑎᒃᑯ ᑕᐃᒃᑯᐊ ᖃᕋᓴᐅᔭᓕᕆᔩᑦ ᐃᖅᑲᓇᐃᔭᖅᑎᓄᓪᓗ ᐊᑐᖅᑐᒃᓴᓐ ᐊᑐᐃᓐᓇᐅᖃᑦᑕᓂᐊᕐᒪᑕ 
ᑕᒪᒃᑯᓄᖓ ᖃᕋᓴᐅᔭᖅᑎᒍᑦ ᐃᑲᔪᖅᑕᐅᔭᕆᐊᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑐᒡᓕᐊᒍᑦ ᐃᓚᒋᐊᕈᑦ ᐊᐱᖅᑯᑎ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᐃᒻᒪᐃᔪᒪᙱᑦᑐᖓᐅᒐᓗᐊᖅ ᑭᓯᐊᓂ ᖁᔭᓐᓇᒦᖅᐳᖓ ᑖᓐᓇ ᑭᐅᓇᓱᕈᓘᔭᓵᕐᒪᑦ 
ᑕᒪᑐᒧᖓ ᐊᐱᖅᑯᑎᒋᔭᓐᓄᑦ, ᒫᓐᓇ ᖃᓄᐃᑦᑐᓂᑦ ᐱᐅᓯᖃᕐᒪᖔᖅ ᒥᔅᓵᓄᑦ. ᐊᒻᒪᓗ ᐱᔨᑦᑎᕈᑏᑦ ᑕᐃᒃᑯᐊ 
ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᐱᖓᓱᓄᑦ ᐃᓕᓐᓂᐊᕐᕕᓐᓄᑦ ᑲᖏᖅᖠᓂᕐᒥ. 
 
ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᒃᓯᕙᐅᑕᖓᑦ ᐅᖃᓚᐅᕐᒪᑦ ᒐᕙᒪᓕᕆᔨᒃᑯᒡᒎᖅ ᐅᖃᖅᓯᒪᒻᒪᑕ ᑭᓱᓗᑦᑖᑦᑎᐊᒎᖅ 
ᑲᒪᒋᔭᐅᔭᕆᐊᓖᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᐃᒪ ᐊᐱᖅᑯᑎᖃᓕᖅᐳᖓ ᓇᓕᐊᑕᐃᒪ ᓱᓕᕙ?  
 
ᑕᐃᓐᓇ ᑳᓐᑐᕌ ᑕᐃᖅᑲᐅᔭᐃᑦ ᐱᑕᖃᕐᓂᕋᖅᑲᐅᔭᐃᑦ ᑭᓯᐊᓂᓗ ᓄᓇᓕᕆᔨᒃᑯᑦ ᐅᖃᖅᓯᒪᓪᓗᑎᒃ 
ᐃᑲᔪᕆᐊᖃᙱᑦᑐᒡᒎ. ᐃᓕᔅᓯᓐᓄᒎᖅ ᑭᓯᐊᓂ ᑲᒪᒋᔭᐅᔭᕆᐊᖃᕐᒪᑕ ᑕᒪᓐᓇ ᑐᑭᓯᓇᖅᑎᑲᐃᓐᓇᕈᒃ 
ᑐᑭᓯᑦᑎᐊᕐᓂᐊᕐᒪᑕ ᐃᓕᓐᓂᐊᕐᕖᑦ ᑲᖏᖅᖠᓂᕐᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᓐᓇ ᑕᐃᓵᖅᑕᖓ ᑭᐅᓚᐅᖅᑕᕗᑦ 
ᑐᑭᓯᑎᓐᓇᓱᑦᑐᑎᒍ, ᑐᑭᓯᓇᖅᓯᑎᑦᑎᓇᓱᐊᖅᑐᑕᓗ ᑕᐃᒃᑯᓄᖓ ᑲᑎᒪᔨᓄᑦ. ᖃᕋᓴᐅᔭᒃᑯᑦ 
ᐃᑲᔪᖅᑕᐅᔭᕆᐊᖃᓚᐅᕐᒪᑕ ᑕᐃᒃᑯᐊ ᐃᓕᓐᓂᐊᕐᕖᑦ.  
 
ᒐᕙᒪᓕᕆᔨᒃᑯᑦ ᑕᐃᑯᙵᓚᐅᖅᓯᒪᔪᒡᒎᖅ ᐃᑲᔪᕆᐊᖅᑐᑎᒃ ᑭᓯᐊᓂ ᑭᖑᕐᖓᒍᑦ ᐱᔭᔅᓴᐃᑦ ᐅᓄᓗᐊᕐᓂᖏᓐᓄᑦ 
ᐅᐸᑦᑕᐅᑎᒋᔪᓐᓇᓚᐅᖅᓯᒪᙱᑦᑐᑦ ᐊᓯᖏᓐᓂᑦ ᑲᒪᔭᕆᐊᖃᓚᐅᖅᓯᒪᒻᒪᑕ ᒐᕙᒪᒃᑯᑦ ᐱᓕᕆᖏᑕ ᐃᓗᐊᓂ. 
ᖃᕋᓴᐅᔭᓕᕆᔨᑕᖃᖅᐸᑦ ᑕᒪᒃᑯᐊ ᐃᑲᔪᖅᑎᒋᔭᐅᖃᑦᑕᕐᒪᑕ ᒐᕙᒪᒃᑯᑦ ᐱᓕᕆᕕᖏᓐᓄᑦ ᐊᓯᖏᓐᓄᑦ. ᑕᐃᒃᑯᐊ 
ᐃᑲᔪᕈᓐᓇᖅᑐᑦ ᐱᑕᖃᐅᕐᒪᑕ ᒪᓕᒐᓕᐅᕐᕕᒻᒥᑦ ᐊᒻᒪᓗ ᒐᕙᒪᒃᑯᓐᓂᑦ.  
 
ᑕᐃᓐᓇ ᑳᓐᑐᕌ ᐅᖃᐅᓯᕆᔭᕋ ᑎᑎᕋᖅᓯᒪᙱᑦᑑᒐᓗᐊᖅ, ᖃᖓᑐᐃᓐᓇᖅ ᐊᑐᖅᑕᐅᔭᕆᐊᖃᓕᕌᖓᒥᑦ ᐅᐸᓲᑦ. 
ᖃᐅᔨᒪᔭᐅᔪᔅᓴᐅᕗᖅ ᑕᒪᐅᖓ. ᐄ, ᓱᓕᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᖃᕋᓴᐅᔭᓕᕆᔨᓂᑦ ᐃᖅᑲᓇᐃᔭᖅᑎᖃᕆᐊᓖᑦ 
ᐃᑲᔪᖃᑦᑕᕈᓐᓇᕐᓂᐊᕋᑦᑕ ᐃᓕᓐᓂᐊᕐᕕᑦᑎᓐᓂᑦ. 
 
ᑭᓯᐊᓂ ᑕᒪᓐᓇ ᐊᑐᐃᓐᓇᐅᙱᑦᑕᕌᖓ ᒐᕙᒪᒃᑯᓐᓂᑦ ᐊᑐᖅᑐᒍᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᓴᓂᕐᕙᖅᑕᐅᓯᒪᔪᑦ 
ᐃᓕᓐᓂᐊᕐᕕᓐᓄᑦ ᐊᑐᖅᑐᔅᓴᑦ ᐊᑐᖅᑕᐅᔪᓐᓇᖅᑐᑦ ᒫᓐᓇᐅᔪᖅ. ᑭᓯᐊᓂᑦᑕᐅᖅ ᑭᑭᑦᑎᓯᒪᒐᑦᑕ ᑕᐃᒪᐃᓕᖓᕗᒍᑦ 
ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 033 - 2(3): ᐊᒥᒐᖅᑐᑦ ᐃᓕᓐᓂᐊᖅᑎᓄᑦ ᑮᓇᐅᔭᓂᑦ - Hᐊᑦᓚᐅᕆ (ᑐᑐ) 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 
ᐅᖃᖅᑎᐊᕐᓂᖅᓴᒻᒪᕆᐊᓘᖃᑦᑕᓕᕐᒪᑦ ᐊᐱᕆᔭᕋᐃᒑᖓᒃᑯ. ᐊᒻᒪᓗ ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ 
ᐅᖃᐅᓯᕆᓚᐅᖅᑕᕋ ᐱᔾᔪᑎᒋᓪᓗᒍ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᒫᔅᓯ 11, 2005-ᖑᑎᓪᓗᒍ 
ᐊᐱᖅᑯᑎᒋᓚᐅᖅᓯᒪᒐᒃᑯ ᑕᐃᒃᑯᐊ ᑮᓇᐅᔭᖅᑎᑕᐅᖃᑦᑕᖏᑦᑐᑦ ᐃᓕᓴᖅᑐᑦ ᖁᕝᕙᓯᓐᓂᖅᐹᒥᑦ. ᒪᑯᓄᖓ 
ᐸᐃᑉᐹᖅᑖᕋᓱᑦᑐᑦ ᑮᓇᐅᔭᖅᑎᑕᐅᖃᖅᑎᑕᐅᖃᑦᑕᖏᒻᒪᑕ ᓲᕐᓗ ᕼᐊᓪᓚᕆ ᑮᓇᐅᔭᖃᖅᑎᑕᐅᖃᑦᑕᓚᐅᙱᒻᒪᑦ, 
ᐃᑲᔪᖅᑕᐅᖃᑦᑕᓚᐅᙱᒻᒪᓪᓗ ᒫᓐᓇᖃᐃ ᕿᓈᔪᓐᓇᖅᐸ ᑕᐃᒪᐃᑦᑐᖅᑕᖃᒃᑲᓂᕐᓂᐊᙱᒻᒪᑦ ᐃᑲᔪᖅᑕᐅᔭᕆᐊᓕᓐᓂᑦ 
ᑮᓇᐅᔭᖅᑎᒍᑦ.  
 
ᐊᖓᔪᖅᑳᖅ ᐅᖃᓚᐅᕐᒪᑦ ᓴᖅᑭᓚᐅᕆᓪᓗᒍᓗ ᐅᖃᓚᐅᖅᑐᒍᓗ, ᐄ, ᖃᓄᖅᑑᕈᑎᒋᓂᐊᖅᑕᕗᑦ 
ᐱᓕᕆᐊᕆᓇᓱᓐᓂᐊᖅᑕᕗᑦ ᒫᓐᓇ ᐊᑐᑲᐃᓐᓇᕐᓂᐊᖅᑐᓂᑦ ᐋᖅᑭᒋᐊᕈᑎᓂᑦ ᐱᑕᖃᕐᓂᐊᕐᒪᑦ. ᑖᓐᓇ ᐊᖓᔪᖅᑳᖅ 
ᐊᐱᕆᔪᒪᔭᕋ ᖃᓄᐃᓕᖓᓕᕐᒪᖔᑦ ᑕᒪᓐᓇ ᑭᑭᑦᑎᓯᒪᓂᐅᖃᑦᑕᓚᐅᖅᑐᖅ ᑕᒪᒃᑯᓂᖓ ᐃᑲᔪᖅᑕᐅᔭᕆᐊᖃᖅᑐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᓚᐅᕋᒪ ᑕᐃᔅᓱᒪᓂ, ᐃᓕᓐᓂᐊᖅᑏᑦ ᑮᐅᔭᑎᒍᑦ ᐃᑲᔫᑎᓂᑦ 
ᕿᒥᕐᕈᓇᕐᓂᐊᓚᐅᖅᓯᒪᔭᕗᑦ ᑭᑭᑕᐅᓯᒪᔪᑦ ᑕᒪᒃᑯᐊ ᐋᖅᑭᑦᑕᐅᔪᓐᓇᕐᓂᐊᕐᒪᑕ, ᖃᑦᑎᓂᑦ 
ᑮᓇᐅᔭᖅᑖᖃᑦᑕᕐᒪᖔᖏᓪᓗ ᐃᓕᓴᕖᑦ, ᑕᐃᒪᐃᓕᐅᖅᓯᒪᓕᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᑐᐃᓐᓇᖅ ᑭᐅᒻᒥᔪᖅ. ᑕᐃᒪᐃᓕᐅᓕᖅᑐᒎᓚᓚᐅᖅᓯᒪᒐᒥ ᓱᓕ 
ᑕᐃᒫᑐᐃᓐᓇᖅ ᑭᐅᒻᒥᔪᖅ. ᑖᓐᓇ ᐅᖃᐅᓯᕆᖅᑲᐅᔭᕋ ᐋᖅᑭᒃᑕᐅᓇᓱᓐᓂᐊᓚᐅᖅᓯᒪᒻᒪᑦ ᒫᓐᓇᑦᓴᐅᑎᒋ 
ᐊᑐᑲᐃᓐᓇᓂᐊᖅᑐᒥᓪᓗ ᐃᓕᓯᓂᐊᕐᓚᐅᖅᓯᒪᓪᓗᓂ. ᑕᐃᒪᐃᓕᓚᐅᖅᓯᒪᒻᒪᑦ. ᑖᓐᓇ ᒥᓂᔅᑕ ᐅᖃᖅᑐᖅ 
ᕿᒥᕐᕈᓇᖅᑕᐅᓕᖅᑐᒎᖅ.  
 
ᐊᐱᕆᔪᒪᓕᖅᑕᕋ ᑖᓐᓇ ᒥᓂᔅᑕᕆᔭᐅᔪᖅ ᑭᓱᓂᒃ ᓴᖅᑭᔮᖅᑎᑦᑎᓕᕐᒪᖔᖅ ᐊᖏᓚᐅᖅᓯᒪᒻᒪᑦ ᐃᒻᒪᑲᓐᓂᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓪᓚᖃᑎᒋᓪᓗᒍ ᑖᓐᓇ ᒥᔅᑕ. ᑐᑐ ᐊᒻᒪᓗ ᑖᓐᓇ 
ᐱᓗᐊᕐᓗᒍ ᐅᖃᐅᓯᕆᔭᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᓃᑦᑐᓂᒃ ᕿᒥᕐᕈᓇᖅᑐᒍᑦ. ᑕᒪᒃᑯᐊ ᓱᓕᔪᑦ 
ᐸᐃᑉᐹᖅᑎᒍᖅᑐᑦ ᕿᒥᕐᕈᓇᑦᖢᑎᒍ ᒪᓕᒐᐃᑦ, ᐱᖁᔭᕐᔪᐊᓪᓗ ᐃᓕᓴᖅᑐᑦ ᑮᓇᐅᔭᖅᑎᒍᑦ ᐃᑲᔫᑎᖏᑕ ᒥᒃᓵᓅᖓᔪᑦ 
ᑕᒪᒃᑯᐊ ᐱᓕᕆᐊᕆᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑎ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᒥᓂᔅᑕ ᐅᖃᓚᐅᖅᓯᒪᒪᑦ ᐊᒻᒪᓗ ᐅᓪᓗᒥ ᑕᐃᒪᓐᓇ ᐅᖃᕆᕗᖅ. 
ᒪᑯᐊ ᑭᑭᑕᐅᓯᒪᔪᑦ ᕿᒥᕐᕈᓇᒃᑕᐅᒻᒪᑕᒎᖅ.  

ᐃᒻᒪᑲᓐᓂᖅ ᐅᖃᓚᐅᖅᓯᒪᒻᒪᑦ ᖃᓄᖅᑑᕈᑎᔅᓴᖅᓯᐅᕐᓂᐊᕐᓂᕋᐃᓪᓗᓂ ᓲᕐᓗ ᑕᑯᕈᓗᓚᐅᖅᖢᓂᐅᒃ 
ᐃᑲᔪᕈᓐᓇᖏᑦᑐᒎᓚᑐᐃᓐᓇᖂᔨᒻᒪᑦ.  
 
ᑕᐃᒪᐃᓕᕖᑦ, ᒥᔅᑕ. ᒥᓂᔅᑕ. ᐊᑲᐅᖏᓕᐅᕈᒻᒥᒃ ᑕᑯᒐᒥ ᓱᕐᕋᖏᑦᑐᓂᐅᒃ, ᑕᐃᒪᐃᑉᐹ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐋᒡᒐ. ᑕᐃᒪᓐᓇᐅᖏᑦᑐᖅ.  
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑏ, ᐄ, ᓇᐃᑦᑐᑯᓗᒻᒥᒃ ᑭᐅᒻᒪᑦ ᖁᔭᓐᓇᒦᓕᖅᐸᕋ. ᑕᑭᔪᑯᑖᖑᖃᑦᑕᕋᓗᐊᕐᒪᑕ ᑭᐅᒡᒍᑎᖏᑦ. 
ᓱᓕᙱᓐᓂᕋᐃᑉᐸᑦᑕᐃᒻᒪ, ᓱᓕᓚᐅᖏᓐᓂᕋᑉᐸᑦ, ᐃᓛᒃ ᖃᓄᖅ ᐃᑲᔪᓚᐅᕐᒪᑦ ᑕᐃᓐᓇ ᐸᐃᑉᐹᑖᖅᑐᖅ 
ᐱᖅᔪᐊᕐᖑᖅᑐᖅ ᐊᓂᒍᐃᔪᖅ, ᓱᒻᒪᑦ ᑕᐃᒪ ᐃᑲᔪᖅᑕᐅᓚᐅᖏᓚᖅ, ᖃᓄᐃᓕᐅᓚᐅᕐᕋᑦᓯ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᑏ. ᑕᒪᓐᓇ ᓴᖅᑭᑕᐅᔪᖅ ᒪᓕᒐᓕᐅᖅᑎᒧᑦ, 
ᒪᓕᒐᓕᐅᖅᑎᓄᓪᓗ ᐊᓯᖏᓐᓄᑦ, ᑕᖃᒃᑯᐊᓗ ᓴᖅᑭᓚᐅᖅᑕᖏᑦ ᕿᒥᕐᕈᓇᓚᐅᖅᑕᕗᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓗᓕᖏᓐᓃᑦᑐᑦ. ᒪᓕᒐᖅᑕᖃᐅᒻᒪᑦ ᒪᓕᒋᐊᓕᓐᓂᒃ.  
 
ᑕᐃᒃᑯᐊ ᐊᓯᔾᔨᖅᐸᓪᓕᐊᑎᓐᓇᓱᐊᕐᓂᐊᕐᑕᒃᑲ ᐊᓂᒍᖅᑎᑕᐅᑎᒋᓇᓱᓪᓗᒋᓪᓗ ᑖᔅᓱᒪ ᓴᖅᑭᑕᖏᑦ ᑲᒪᒋᔭᐅᓚᐅᖅᑐᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᐋᕆᐊᖅ. 
 
ᐊᐱᖅᑯᑦ 034 - 2(3): ᑐᓴᒐᒃᓴᖃᖅᑎᑦᑎᓂᖅ ᓄᓇᓕᓐᓄᑦ HTLV-1 ᖃᓂᒪᓐᓇᐅᑉ ᒥᒃᓵᓄᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᕋ, ᐊᐱᖅᑯᑎᒋᓚᐅᖅᑕᕋᐃᓚᒃ ᑖᓐᓇ 
ᐱᒋᐊᒃᑲᓐᓂᕈᒪᒐᒃᑯ ᑖᒃᓱᒧᖓ ᐋᓐᓂᐊᖃᓐᓇᖏᑦᑐᓕᕆᔨᒧᑦ ᒥᓂᔅᑕᐅᔪᒧᑦ.  

ᑕᐃᒃᑯᐊ ᑐᓴᓚᐅᖅᑕᕗᑦ. ᐅᖃᓚᐅᖏᑦᑐᖓᐃᓛᒃ. ᐃᑉᐸᒃᓴᖅ HTLV-1 ᑲᖏᖅᑐᒑᐱᒻᒥᒃ ᐱᒋᐊᖅᑐᒥᓂᐅᓂᕋᓪᓗᒍ. 
ᑖᓐᓇ ᒫᓐᓇ ᓇᓗᓇᐃᖅᑳᕈᒪᔭᕋ. ᑕᐃᒪᐃᓕᖓᑎᓪᓗᒍ ᑲᑎᒪᔾᔪᑎᒥᓂᑦᑎᓐᓂ ᓈᒻᒪᖅᑰᖏᒻᒪᑦ.  
 
ᑖᓐᓇ ᒥᓂᔅᑕ ᑕᒪᑐᒥᖓ ᐱᓕᕆᒋᐊᒃᑲᓂᕐᓂᐊᕐᕋᓗᐊᖅᐹ ᐊᒻᒪ ᑲᖏᖅᑐᒑᐱᒻᒥᐅᑦ ᐊᒻᒪᓗᒃᑕᐅᖅ ᐊᓯᖏᑦ 
ᖃᐅᔨᑎᑕᐅᒋᐊᒃᑲᓂᕐᓗᑎᒃ ᑕᒪᑐᒪ ᓈᒻᒪᖏᓐᓂᖓᓂᒃ. ᐊᒃᑐᐃᔪᓐᓇᕐᓂᖓᓂᒃ ᑭᓇᑐᐃᓐᓇᑦᑎᐊᕐᒥᒃ ᑖᒃᑯᐊ 
ᐅᖃᐅᓯᕆᓚᐅᖅᑕᖏᑕ ᐋᓂᐊᖃᕐᓇᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᓯᓚᑖᒍᑦ ᒪᐅᓇ ᑕᑯᒃᓴᐅᔪᒃᑯᑦ ᐸᐃᑉᐹᑎᒍᑦ 
ᑭᒃᑯᓕᒫᓄᑦ ᑕᑯᔭᐅᒍᓐᓇᖅᑐᑎᒍᓪᓗ ᐊᒻᒪᓗ ᐊᓯᖏᑎᒍ ᑎᕖᒃᑯᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏᑦ. ᑐᑭᓯᒪᔭᒃᑲᑦ ᐱᓕᕆᔨᕗᑦ ᑐᓴᒐᒃᓴᓂᒃ 
ᑐᓂᓯᐅᖅᑲᐃᓚᐅᖅᑐᑦ ᑎᑎᕋᖅᓯᒪᔪᓂᒃ ᓄᓇᓕᓐᓄᑦ ᑐᓂᐅᖅᑲᑦᑕᐅᓂᐊᖅᑐᑦ ᐋᓐᓂᐊᕕᖓᓐᓂᒃ. 
 
ᐅᒃᐱᕈᓱᒃᑐᖓ ᑕᕝᕙ ᒫᓐᓇ ᑐᑭᓯᒋᐊᕈᑎᑦ ᐱᕙᓪᓕᐊᔪᑎᒍᑦ ᑐᓴᒐᒃᓴᑎᒍᑦ ᑎᑎᕋᖅᑕᐅᓯᒪᓕᖅᑐᑦ. 
ᐃᓕᓐᓂᐊᕐᑎᑦᑎᔾᔪᑕᐅᓂᐊᕐᒪᑦ ᑕᐃᒃᓱᒧᖓ HTLV-1 ᐋᓐᓂᐊᖅ ᑕᐃᓐᓇ ᐱᑦᔪᑎᒋᓪᓗᒍ. ᓴᖅᑭᒃᑎᖁᔨᓪᓗᑕ 
ᑕᓚᕖᓴᒃᑯᓪᓗ ᑕᒪᐅᖓ ᑕᐃᒃᑯᐊ ᑎᓕᔪᓐᓇᑎᐊᕐᒥᔭᒃᑲᑦ ᑕᒪᑐᒧᖓ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᐅᓪᓗᒥ ᑭᐅᔭᐅᔪᓐᓇᖃᑦᑕᕋᑦᑕ ᐊᐱᖅᑯᑎᒋᔭᑦᑎᓐᓄᑦ. 
ᑖᓐᓇᐃᓛᒃ ᖃᐅᔨᓴᖅᑕᐅᑎᖁᓚᐅᖅᑕᕋᓗᐊᕋ ᑭᓇᓘᓐᓃᑦ ᑕᐃᓐᓇ ᑲᖏᖅᑐᒑᐱᒻᒦᓐᖔᖅᑐᒥᓂᐅᓐᓂᕐᒪᖔᖅ 
ᒐᕙᒪᒃᑯᓐᓂᑦ ᑕᐃᓐᓇ ᖁᑦᑎᑦᑐᒥᑦ ᐃᖅᑲᓇᐃᔮᓕᒃ ᖃᐅᔨᔭᐅᔪᓐᓇᕐᓂᐊᖏᑉᐸᑦ ᖃᐅᔨᓴᕐᓂᐊᙱᑉᐸᒍᓘᓐᓃᑦ ᑖᓐᓇ 
ᐊᖓᔪᖅᑳᖅ, ᒫᓐᓇ ᓗᒥᖃᓄᓯ-ᐅᕗᖅ ᒐᕙᒪᖃᕋᑦᑕ ᐊᖏᖃᑎᖐᑦᑎᐅᔪᓂᑦ ᖃᓕᓴᐅᓂᐅᑎᖑᓴᑎ 
ᑐᓕᑲᕿᑭᓴᒪᕿᓴᑎ, ᓄᖅᑲᖁᓗᒍ ᐅᖃᐅᑎᙱᓇᒃᑯ. ᑖᓐᓇ ᖃᐅᔨᙱᑉᐸᒍ ᒪᐅᖓ ᓄᑦᑎᕈᓐᓇᕋᔭᖅᐹ ᑖᓐᓇ 
ᐊᖓᔪᖅᑳᖅ ᑕᐅᕙᓃᑦᑐᒦᓐᖔᕐᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᐅᖃᓚᐅᕋᒪ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᐃᓚᐅᕐᒪᑕ ᑭᓇᐅᓚᐅᕐᒪᖔᖅ ᐃᖅᑲᓇᐃᔭᖅᑎ ᖁᕝᕙᓯᑦᑐᒦᓐᖔᖅᑐᖅ 
ᑐᓴᕋᔅᓴᓕᕆᔨᒃᑯᓐᓄᑦ ᓄᓇᑦᓯᐊᕐ ᓂᐅᔅᓄᑦ ᓴᖅᑭᑕᐅᔪᓂᑦ ᐊᐅᓚᑦᑎᔪᓐᓇᖏᓐᓇᒪ ᐃᒻᒪᖃ ᐱᐅᓪ ᑕᕝᕙᓃᑦᑐᖅ 
ᑕᐃᓐᓇ ᓇᓗᓇᐃᖅᓯᔪᓐᓇᕐᓂᐊᖅᑐᖅ ᑭᓇᐅᓚᐅᕐᒪᖔᑦ ᑕᐃᓐᓇ ᑐᓴᖅᑎᑦᑎᔪᖅ.  
 
ᐃᖅᑲᓇᐃᔮᖃᖅᑐᕉᖅ ᖁᕝᕙᓯᑦᑐᒻᒪᕆᐊᓗᒻᒥᑦ ᑕᐃᓐᓇ ᓇᓗᓇᐃᖅᑕᐅᓚᐅᕐᒪᑦ ᑐᓴᕋᔅᓴᓕᕆᔨᒃᑯᓐᓄᑦ ᑕᐃᓐᓇ 
ᐱᔭᕇᖅᑕᐅᑉᐸᑦ ᖃᐅᔨᓴᐃᔪᓐᓇᖅᓯᓂᐊᖅᑐᒍᑦ ᐊᓪᓚᕝᕕᑦᑎᓐᓂᑦ ᐊᒻᒪᓗᑦᑕᐅᖅ ᐱᖃᑎᒋᓗᒋᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᔾᔪᑎᒋᔭᖓᓐᓂᑦ ᑲᙳᓇᖅᑐᑦ ᑕᒪᒃᑯᐊ ᓴᖅᑭᑕᐅᔭᕆᐊᖃᙱᑦᑐᑦ 
ᓴᖅᑭᑕᐅᑲᓪᓚᑦᑐᕕᓂᐅᑉᐸᑦ ᐊᓪᓚᕝᕕᐅᑉ ᐃᓗᐊᓂ ᑲᒪᒋᔭᐅᔭᕆᐊᖃᕐᒪᑕ ᒪᓕᒐᖃᕆᓪᓗᑕᓗ 
ᐊᑐᖅᑕᐅᔭᕆᐊᖃᖅᑐᓂᑦ ᑕᐃᒪᐃᓐᓇᐃᑦᑐᓂᑦ ᐃᖅᑲᓇᐃᔭᖅᑎᓂᑦ ᓴᖅᑭᑦᑎᖃᑦᑕᖅᑐᓂᑦ ᑲᙳᓇᖅᑐᓂᑦ. 
 
ᒪᓕᒐᓕᐅᖅᑎ ᓇᓗᓇᐃᖅᓯᕕᒋᒃᑲᓐᓂᖅᑕᕋ ᐱᓕᕆᕕᕗᑦ ᖃᐅᔨᓴᕇᖅᓯᒪᓕᖅᑐᑦ ᑕᒪᑐᒥᖓ ᕿᒥᕐᕈᓇᑦᑕᐅᔭᕇᖅᑐᑦ 
ᑎᑎᖅᑲᓪᓗ ᐃᓚᖏᑦ ᑐᓴᖅᑕᐅᓚᐅᖅᑐᑦ ᑕᐃᒃᑯᐊ ᑐᒐᔅᓴᓃᓚᐅᖅᑐᓂᓛᒃ ᒫᓐᓇᐅᔪᖅ ᐱᑕᖃᙱᒻᒪᑦ 
ᑎᑎᕋᖅᓯᒪᔪᓂᑦ ᓯᕗᒧᐊᑉᐸᓪᓕᐊᔾᔪᑎᔅᓴᑎᓐᓂᑦ.  
 



ᐅᓪᓗᑐᐃᓐᓇᖅ, ᓄᕕᐱᕆ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᑉᐸᔅᓴᖅ ᐅᖃᓚᐅᕋᒪ ᐊᐅᓚᑦᑎᔪᓐᓇᖏᓐᓇᒪ ᑐᓴᕋᔅᓴᓕᕆᔨᒃᑯᓐᓄᑦ ᓴᖅᑭᑕᐅᕙᓪᓕᐊᔪᓂᑦ ᐱᓕᕆᕕᑦᑕ ᑭᓯᐊᓂ 
ᐃᓗᐊᓃᑦᑐᓂᑦ ᑲᒪᒋᔪᓐᓇᕋᒃᑭᑦ ᑖᒃᑯᓄᖓ HTLV-1 ᐋᓐᓂᐊ ᒥᔅᓵᓅᓕᖓᔪᓂᑦ ᒫᓐᓇᐅᔪᖅ. ᑭᓇᐅᒻᒪᖔᖅ ᑕᐃᓐᓇ 
ᐅᖃᖅᑐᕕᓂᖅ ᖃᐅᔨᒪᙱᓇᑦᑕ, ᓯᕗᒧᐊᒍᓐᓇᖏᔾᔪᑎᒋᔭᕗᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎ, ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐅᖃᓚᐅᕋᒪ ᐃᑉᐸᔅᓴᖅ ᑖᒃᑯᐊ ᐱᕙᓪᓕᐊᔪᓕᕆᔩᑦ 
ᐸᓯᙱᑕᒃᑲ ᐊᒻᒪᓗ ᐊᐅᓚᑕᐅᖁᓇᒋᑦ ᑖᔅᓱᒧᖓ ᐊᖓᔪᖅᑳᕐᒧᑦ, ᑕᕝᕙ ᑖᒃᑯᐊ ᐊᐅᓚᑦᑐᓐᓇᖅᑕᖏᑦ, ᑕᐃᓐᓇ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ ᐊᒻᒪᓗ ᓇᒻᒥᓂᖅ ᐊᖓᔪᖅᑳᖃᕐᕕᖓᓂ ᐊᐅᓚᑦᑎᔪᓐᓇᖅᑐᓂ, ᑖᓐᓇ 
ᐊᐅᓚᔾᔭᒋᐊᖁᕙᕋ. ᑖᒃᑯᐊᓕ ᐊᐅᓚᑦᑐᓐᓇᙱᓇᖏᑦ ᐱᓕᕆᐊᕆᙱᑕᖏᑦ ᐃᓱᒪᒋᙱᑕᒃᑲ.  
 
ᑕᐃᒪᐃᓕᐅᒃᑲᓐᓂᕈᓐᓇᕐᓂᐊᖅᐹ, ᑖᒃᑯᐊ ᐱᓕᕆᐊᕆᒃᑲᓐᓂᕈᓐᓇᕐᓂᐊᖅᐸᐃᑦ ᐊᒻᒪᓗᑦᑕᐅᖅ ᓇᒻᒥᓂᖅ ᑕᒪᑐᒥᖓ 
ᐱᓕᕆᑦᑎᐊᕆᐊᒃᑲᓐᓂᕈᓐᓇᕐᓂᐊᖅᐹ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖁᒪᐃᓐᓂᕐᓂᐊᕐᕕᒃᑯᓐᓂᑦ ᓲᕐᓗ ᑲᓇᑕᒦᑦᑐᓂᓪᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑖᒃᑯᓄᖓ HTLV-1-ᒥᑦ ᐋᓐᓂᐊᕐᒧᑦ ᐱᔾᔪᑎᒋᓪᓗᒍ. 
 
ᐅᓪᓗᒥᒧᑦ ᑎᑭᑦᑐᒍ ᐱᓕᕆᕕᕗᑦ ᐱᓕᕆᐊᖃᖃᑦᑕᖅᓯᒪᔪᒍᑦ )+ᖢ?-1-ᒧᑦ ᐱᓕᕆᖃᑎᒋᓪᓗᒋᑦ ᓄᓇᓕᓐᑦᓂ 
ᐋᓐᓂᐊᕖᑦ, ᑲᓇᑕᒥᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑎᑦᑎᖃᑦᑕᖅᑐᑎᓪᓗ 
ᑕᖅᑲᒃᑯᓂᖓ ᑐᓴᒐᔅᓴᓕᕆᔨᒃᑯᑎᒍᑦ. 
 
ᑕᐃᒃᑯᐊᓗ ᓄᓇᓕᓐᓂᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᑐᖅᑏᑦ ᐊᒻᒪᓗ ᕼᐋᒻᒪᓚᒃᑯᑦ ᑲᑎᒪᔨᖏᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑲᑎᒪᔨᖏᑦ ᑐᓴᖅᑎᑕᐅᔪᐃᓐᓇᐅᓚᐅᖅᑐᐃᑦ ᑎᑎᕋᖅᓯᒪᔪᓂᑦ 
ᑐᓂᓯᔭᐅᔪᐃᓐᓇᐅᓪᓗᑎᒃ ᐊᒻᒪᓗᑦᑕᐅᖅ ᓄᓇᓖᓪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔩᑦ ᑕᒪᑐᒥᖓ 
ᐃᓕᓐᓂᐊᖅᑎᑦᑎᖃᑦᑕᖅᑐᑎᒃ HTLV-1 ᐋᓐᓂᐊ ᒥᔅᓵᓄᑦ.  
 
ᐃᓄᓕᕆᔨᒃᑯᓪᓗ ᑖᒃᑯᐊ ᑲᔪᖏᖅᓴᐃᔾᔪᑎᖃᖅᑐᑎᒃ ᑐᓴᐅᒪᑎᑦᑎᔾᔪᑕᐅᓂᐊᖅᑐᓂᑦ ᑕᐃᒪᐃᑦᑐᒧᑦ ᐋᓐᓂᐊᒧᑦ )+ᖢ?-
1-ᒧᑦ. ᐊᒻᒪᓗᑦᑕᐅᖅ ᖁᕕᐊᓱᑦᑎᐊᖅᑐᖓ ᐱᔾᔪᓯᕆᓚᐅᖅᑕᖓᓐᓂᑦ ᐱᓕᕆᕕᑦᑕ ᑕᒪᑐᒧᖓᓕᕆᑎᓪᓗᒋᑦ. 
ᐋᓐᓂᐊᖅᑖᕆᔭᐅᕙᑦᑐᒧᑦ HTLV-1-ᒥᑦ. 
 
ᑖᒃᑯᐊ ᒪᓕᒐᓕᐅᖅᑏᑦ ᐅᖃᐅᓯᕆᖅᑲᐅᔭᖏᑦ ᖃᐅᔨᓴᐃᒃᑲᓐᓂᕈᓐᓇᕐᒪᖔᑦ ᑖᓐᓇ.. ᒪᓕᒐᓕᐅᖅᑎᐅᖃᑕᐅᔪᖅ 
ᑕᐃᓐᓇ ᐃᓄᒻᒥᑦ ᑕᐃᔅᓱᒥᖓ ᓄᓇᑦᓯᐊᖅ ᓂᐅᔅ ᓴᖅᑭᓚᐅᖅᑕᖓᓐᓂᑦ ᑐᓴᒐᔅᓴᓕᕆᒃᑯᑦ, ᖃᐅᔨᒪᖅᑰᖅᑐᖅ 
ᑭᓇᐅᒻᒪᖔᖅ ᑭᓯᐊᓂᓕ ᒫᓐᓇᐅᔪᖅ ᖃᐅᔨᓴᖅᓯᒪᓕᕋᑦᑕ ᑭᓯᐊᓂ ᖃᐅᔨᓴᐃᓐᓇᖏᑦᑎᐊᕋᑦᑕ 
ᓇᒧᙵᐅᕙᓪᓕᐊᖏᓐᓇᑦᑕᓘᓐᓃᑦ, ᑐᓴᒐᔅᓴᓕᕆᔨᒃᑯᑦ ᐅᖃᓚᐅᕐᒪᑕ ᐊᖏᔪᖅᑳᕐᒥᒍᑦ.  
 
ᐃᖅᑲᓇᐃᔭᖅᑎ ᑕᐃᓐᓇ ᐱᓕᕆᕕᒻᒥᑦ ᑎᒥᖓᓃᑦᑐᖃᐃ ᖃᐅᔨᒪᙱᑦᑎᐊᕋᑦᑕ ᑭᓇᐅᒻᒪᖔᖅ. ᖃᐅᔨᒪᙱᒧᑦ 
ᑕᒪᓐᓇ ᑲᒪᒋᒋᐊᓪᓚᒍᓐᓇᐃᓕᔭᕋ. ᐃᓱᒫᓘᑎᒋᔭᖓ ᑕᐃᓐᓇ ᐃᓱᒫᓘᑎᒋᒻᒥᔭᕋ ᐊᒻᒪᓗᑦᑕᐅᖅ ᖃᐅᔨᓇᓱᒻᒥᔪᒍᑦ 
ᐅᓪᓗᒥᒧᑦ ᓯᕗᒧᐊᖅᐹᓪᓕᕐᓂᐊᕋᑦᑕ ᑖᒃᓱᒧᖓ. ᖁᔭᓐᓇᒦᒃ. 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑦ, ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐊᖓᔪᖅᑳᖑᔪᑦ ᑖᒃᑯᓂᖓ ᒐᕙᒃᑯᖏᑦ 
ᖁᑦᑎᑦᑐᓃᑦᑑᒐᓗᐊᓂᑦ ᐱᓕᕆᔪᓐᓇᕐᒪᑕ. ᐊᒻᒪᓗ ᑖᓐᓇ ᓴᖅᑭᑕᐅᓐᓂᖅᑐᓂ ᑕᐃᒃᑯᓇᙵᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. 
 
ᑖᓐᓇ ᐱᓕᕆᕝᕕᖓᓃᙶᖏᒃᑲᓗᐊᖅᐸᑦ ᖃᓄᐃᒋᙱᑕᕋ ᑭᓯᐊᓂ ᑖᒃᑯᐊ ᑭᐅᔭᐅᔾᔪᑎᒋᔪᒪᔭᒃᑲ. ᑖᓐᓇ 
ᖃᐅᔨᔭᐅᓂᐊᙱᑉᐸᑦ, ᖃᐅᔨᓴᖅᑕᐅᓂᐊᙱᑉᐸᑦ ᖃᐅᔨᓴᖅᑕᐅᔪᒪᖅᑰᔨᑦᑎᐊᖏᒻᒪᓂᓛᒃ. 
 
ᒐᕙᒪᒃᑯᑦ ᐃᖅᑲᓇᐃᔭᖅᑎᖓᑦ ᖁᑦᑎᑦᑐᒦᑦᑐᖅ ᑖᓐᓇ ᐱᔭᐅᒋᐊᕐᓗᓂ ᑕᐃᓐᓇ ᐅᖃᐅᓯᕆᓚᐅᖅᑕᕋ 
ᐲᖅᑕᐅᓗᓂᓘᓐᓃᑦ ᐃᖅᑲᓇᐃᔮᒥᓂᑦ ᒥᑭᓪᓕᑎᑕᐅᑦᑎᐊᒻᒪᕆᓪᓗᓂ. ᖃᐅᔨᔭᐅᔪᓐᓇᖏᑉᐸᑦ ᑖᓐᓇ ᐊᖓᔪᖅᑳᖅ 
ᒪᐅᙵᖔᕐᓗᓂ ᒫᓂ ᐃᔅᓯᕚᖃᑕᐅᖔᓕᕐᓕ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᐅᓪᓗᒥᓗ ᑕᕝᕙᓂ ᐅᖃᐃᓐᓇᕋᒪ 
ᖃᐅᔨᓴᐃᓯᒪᓕᕇᕋᑦᑕ. ᖃᐅᔨᔪᓐᓇᖏᓐᓇᑦᑕ ᑭᓇᐅᒻᒪᖔᑦ ᐊᖓᔪᖅᑳᖑᓚᐅᖅᑐᕉᖅ ᐃᖅᑲᓇᐃᔭᖅᑎ ᒐᕙᒪᒃᑯᓐᓄᑦ 
ᓴᖅᑭᑦᑎᕐᓂᕐᒪᖔᓐ. 
 
ᖃᐅᔨᓴᕐᓂᖅ ᓯᕗᒧᐊᒍᓐᓇᖏᒻᒪᑦ ᑭᓇᐅᒻᒪᖔᑦ ᖃᐅᔨᒪᔭᐅᙱᑎᓪᓗᒍ ᑕᐃᓐᓇ ᑐᓴᖅᑎᑦᑎᔪᕕᓂᖅ ᓄᓇᑦᓯᐊᖅ 
ᓂᐅᔅᓄᑦ ᑕᐃᔭᐅᓚᐅᖅᑐᖅ. ᐊᐱᖅᓱᖃᑦᑕᖅᓯᒪᒐᓗᐊᖅᑐᒍᑦ ᐊᑎᕐᓂᑦ ᐱᔪᒪᓪᓗᑕ ᑐᓂᔭᐅᓚᐅᙱᓇᑦᑕ ᐊᑎᕐᓂᑦ. 
ᑐᓴᖅᑎᑦᑎᔪᒪᔪᖓ ᒪᓕᒐᓕᐅᖅᑎᒧᑦ ᖃᐅᔨᓴᖅᑕᐅᔭᕇᖅᓯᒪᒻᒪᑦ ᑕᒪᓐᓇ. 
 
ᐊᑎᖃᙱᑉᐸᑦ ᑕᐃᓐᓇ ᐊᑎᖓ ᖃᐅᔨᒪᖏᑯᑦᑎᒍ ᓯᕗᒧᐊᖑᓐᓇᖏᓐᓇᑦᑕ. ᐃᓂᖅᑎᕆᔾᔪᑎᐅᔪᑦ ᑕᐃᒃᑯᐊ 
ᐱᓯᒪᔭᕋᓗᐊᕗᑦ ᑕᐃᒪᓐᓇ ᑐᓴᖅᑕᐅᔭᕆᐊᖃᙱᑦᑐᓄᑦ ᑐᓴᖅᑎᑦᑎᔪᓄᑦ ᒪᓕᒐᖃᖅᑐᒍᑦ. ᐃᖅᑲᓇᐃᔭᖅᑏᓪᓗ 
ᐊᑎᓕᐅᖃᑦᑕᖅᑐᑎᒃ ᑲᙳᓇᖅᑐᒥᑦ ᓴᖅᑭᑦᑎᖃᑦᑕᕈᓐᓇᖏᓐᓂᕐᒥᓂᒃ ᐊᑎᓕᐅᖅᑎᑕᐅᓯᒪᓪᓗᑎᒃ ᑖᓐᓇ ᒪᓕᑦᑐᑎᒍ 
ᒪᓕᒐᕗᑦ ᖃᐅᔨᓴᖅᓯᒪᔭᕗᑦ.  
 
ᖃᐅᔨᒪᙱᓇᑦᑎᒍ ᓱᓕ ᑭᓇᐅᒻᒪᖔᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓃᙶᕐᒪᖔᑦ ᖃᐅᔨᓴᙱᑦᑐᒍᓪᓘᓐᓃᑦ.  
 
ᓱᓕ ᒪᓕᒐᓕᐅᖅᑎ ᓇᓗᓇᐃᖅᓯᕕᒋᔪᒪᔭᕋ ᖃᐅᔨᓴᖅᑎᑕᐅᔭᕇᖅᓯᒪᔪᖅ, ᐃᑉᐸᔅᓴᖅ ᐅᖃᓚᐅᕋᒪ ᑕᕝᕙᓂ 
ᖃᓄᐃᓕᐅᒃᑲᓐᓂᕐᕕᔅᓴᖃᕐᒪᖔᑦᑕ ᖃᐅᔨᒪᙱᓐᓇᑦᑕ, ᖃᐅᔨᒪᙱᓐᓇᒪ ᐃᓛᒃ ᐊᑎᖅᑕᖃᙱᑎᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᐃᕝᔭᕈᑕᐃᓚᒃ. 
 
ᐊᐱᖅᑯᑦ 035 - 2(3): ᑐᓴᒐᒃᓴᖃ ᖁᕐᓗᖅᑑᒥ ᐋᓐᓂᐊᕕᒻᒥᒃ (ᐃᕝᔭᕈᑕᐃᓚᒃ) 

ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᓱᕈᒪᔪᖓ ᐊᖓᔪᖅᑳᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ. ᐊᕐᕌᒎᓚᐅᖅᓯᒪᔪᑦ ᓄᕖᕝᕙ 9, 2004-ᒥ ᐊᐱᕆᓚᐅᖅᓯᒪᔭᕋ ᐊᖓᔪᖅᑳᕆᔭᐅᑎᓪᓗᒍ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᖁᕐᓗᖅᑐᑉ ᐋᓐᓂᐊᕕᖓᑕ ᒥᔅᓵᓄᑦ. 
 
ᐃᓪᓗ ᐋᓐᓂᐊᕕᐅ ᐊᑖ ᐅᐸᑦᑕᐅᖃᑦᑕᕐᒪᑦ ᑕᖅᑲᒧᖓ ᐃᓪᓘᑉ ᐊᑖᓄᑦ ᐅᐸᑦᑕᐅᖃᑦᑕᖅᑐᓂ, ᐃᓯᖅᑕᐅᖃᑦᑕᕐᒪᑦ 
ᓱᕈᓯᕐᓄᑦ ᐱᙳᐊᕈᓘᔭᖅᑐᑎᒃ ᑕᐃᑲᓂ ᐃᑯᐊᓪᓚᑦᑎᑦᑎᓕᕋᓗᐊᕐᓂᕐᒪᑕ ᐃᓪᓘᑉ ᐊᑖᓂ. ᓄᑖᑦᑎᐊᖑᓪᓗᓂ 
ᐋᓐᓂᐊᕕᒃ 2004-ᖑᑎᓪᓗᒍ ᐅᑭᐅᒃᑯᑦ. 
 
ᐊᕐᕌᓂᐅᓚᐅᖅᓯᒪᔪᑦ ᐊᖓᔪᖅᑳᖅ ᐅᖃᓚᐅᖅᓯᒪᒻᒪᑦ ᑕᒪᓐᓇᒎᖅ ᕿᒥᕐᕈᓇᕐᓂᐊᕐᒪᒍ. ᐊᐱᖅᑯᑎᒋᓂᐊᖅᑕᕋ 
ᐅᓪᓗᒥᒧᑦ ᖃᓄᐃᓕᐅᖅᓯᒪᓕᖅᐸ ᑕᒪᓐᓇ ᐃᓱᒫᓘᑎᒋᔭᐅᔪᖅ ᑭᐅᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᑐᓴᕆᐅᑦᑎᐊᖅᑕᕋ ᑖᒃᑯᐊ. ᑖᓐᓇ 
ᐃᖅᑲᓇᐃᔭᖅᑎᒃᑲ ᐃᖅᑲᓇᐃᔭᖅᑎᒃᑲᐃᓛᒃ ᐅᖃᖃᑎᒋᐊᓪᓚᓚᐅᕐᓗᒋ ᑭᐅᔪᓐᓇᖅᓯᓂᐊᖅᑕᒋᑦ. ᑖᓐᓇ 
ᐱᓕᕆᕕᑦᑎᓐᓄᑦ ᖃᐅᔨᒋᐊᖃᕐᓂᐊᕋᒃᑯᑦ, ᖁᔭᓐᓇᒦᒃ. 
 
ᐅᖃᖅᑎ: ᖃᐅᔨᒋᐊᓚᐅᕐᓗᓂ ᑭᐅᔪᒪᖅᐹᑎᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᖕᓄᑦ ᓇᑦᑎᖅ. 
 
ᐊᐱᖅᑯᑦ 036 - 2(3): ᓯᕗᒧᐊᑦᑎᐊᖅᓯᒪᖕᒪᖔᑕ ᑲᓇᑕᒥᐅᑕᓂᒃ ᐋᓐᓂᐊᓯᐅᑎᑖᕋᓱᖕᓂᕐᒧᑦ 

ᐅᐸᓗᖓᐃᔭᐅᑎᓂᒃ (ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ Mr. Speaker (ᑐᓵᔨᒃᑯᑦ) ᐅᖃᖅᑏ ᒫᓐᓇ ᐊᐱᖅᑯᑎᒋᓂᐊᕐᒥᔭᕋ ᒥᓂᔅᑕᖓᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐅᖃᖅᑏ ᑕᖅᑭᐅᕋᑖᓚᐅᖅᑐᓂᑦ ᒥᓂᔅᑕᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᓴᖅᑎᑦᑎᓚᐅᕐᒪᑦ ᐱᔾᔪᑎᒋᓪᓗᒋᑦ ᓯᕗᒧᐊᑦᑎᐊᕐᓂᖓᓂᑦ ᑕᐃᒃᑯᐊ ᓄᓇᖅᔪᐊᒥ 
ᓄᓇᖅᑲᑎᒋᙱᑕᑦᑎᓐᓂᑦ ᐋᓐᓂᐊᓯᐅᑎᑖᕐᓂᕐᒥᒃ.  
 
ᑕᖅᑭᐅᕋᑖᓚᐅᖅᑐᒥ ᑭᕙᓪᓕᕐᒥᐅᑕᐃᑦ ᑐᙵᓱᒃᑎᑦᑎᓚᐅᕐᒪᑕ ᓄᑖᓂᒃ ᐋᓐᓂᐊᓯᐅᑎᓂᒃ ᑕᐅᕙᙵᑦ 
ᕕᓕᐲᓐᔅᒦᖔᖅᑐᓂᑦ. ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐹ ᖃᓄᑎᒋ ᓯᕗᒧᐊᑦᑎᐊᖅᓯᒪᖕᒪᖔᑕ ᑲᓇᑕᒥᐅᑕᓂᒃ 
ᐋᓐᓂᐊᓯᐅᑎᑖᕋᓱᖕᓂᕐᒧᑦ ᐅᐸᓗᖓᐃᔭᐅᑎᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᒋᔭᖓᑦ 
ᑖᓐᓇ ᓄᓇᖅᔪᐊᒥ ᑕᒪᒃᑯᓇᙵᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᐊᐅᓚᔾᔭᐃᓯᒪᖕᒪᑕ. 15ᓂᒃ 
ᐋᓐᓂᐊᓯᐅᑎᑖᖅᓯᒪᓕᖅᑐᒍᑦ ᓄᓇᖅᑲᑎᒋᙱᑕᑦᑎᓐᓃᓐᖔᖅᓯᒪᔪᓂᒃ. ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓱᙵᓴᐃᓕᖅᑐᑦ ᑕᐃᒃᑯᓂᖓ ᐋᓐᓂᐊᓯᐅᑎᓂᒃ ᐃᖃᓗᖕᓂᑦ. ᑕᐃᒪᓕ ᓱᙵᓴᖅᑕᐅᓚᐅᖅᑎᓪᓗᒋᑦ ᑖᒃᑯᐊ 
ᐋᓐᓂᐊᑎᓯᐅᑏᑦ ᓄᓇᓕᖕᓄᑦ ᐊᐅᓪᓚᖅᑎᑕᐅᓪᓗᑎᒃ ᐋᓐᓂᐊᓯᐅᑎᑖᕆᐊᖃᖅᑐᓄᑦ. ᖁᕕᐊᓱᒃᑐᖓ 
ᑐᓴᖅᑎᑦᑎᔭᕆᐊᒃᓴᖅ 50ᓂ ᓄᓇᖅᑲᑎᒋᙱᑕᑦᑎᓐᓂᑦ ᑲᓇᑕᒥᐅᑕᐅᖏᑦᑐᓂᒃ ᐋᓐᓂᐊᓯᐅᑎᑖᖅᓯᒪᔪᒍᑦ. 
 
ᐅᖃᖅᑎ: ᓯᕗᓪᓕᖅᐹᑦ ᐃᓚᒋᐊᕈᑏᑦ. ᓇᑦᑎᖅ. 

ᓇᑦᑎᖅ: ᖁᔭᓐᓇᒦᒃ ᐅᖃᖅᑏ (ᑐᓵᔨᑎᒍᑦ) ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐱᓇᓱᐊᖅᑕᖓᓐᓂᑦ 
ᑎᑭᑦᑎᓯᒪᓂᐊᓚᐅᕐᖓᑕ ᓯᑏᕝᕙᒥ 2005ᒥ. ᒥᓂᔅᑕᐅᔪᖅ ᐅᖃᕈᓐᓇᖅᐸ ᑖᓐᓇ ᐱᓇᓱᐊᓚᐅᖅᑕᖓ 
ᑎᑭᑕᐅᓚᐅᕋᓗᐊᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑏ: ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᐊᔾᔨᒌᖏᒻᒪᑕ. ᑕᒪᒃᑯᐊ 
ᑎᑭᑎᑕᐅᖃᑦᑕᖅᑐᑦ ᐃᓕᓴᑎᑕᐅᖅᑳᖅᑐᑎᒃ ᐋᒐᔅᒥᒃ ᐊᒻᒪᓗ ᑕᐃᒃᑯᐊ ᑭᖑᓪᓖᑦ ᑎᑭᑦᑐᑎᒃ ᐱᔭᕇᓚᐅᖅᑐᐃᑦ 
ᐃᓕᓐᓂᐊᖅᑎᑕᐅᓪᓗᑎᒃ ᐃᖃᓗᖕᓂᑦ. ᐃᓚᖏᑦ ᐱᓇᓱᐊᕈᓯᐅᓛᖅᑐᒥ ᐱᒃᑲᓐᓂᓛᕐᒥᔪᑦ ᑕᐃᒃᑯᓂᖓ. ᑭᖑᓕᕇᒃᑐᑎᒃ 
ᐱᖃᑦᑕᕐᒪᑕ ᐊᒻᒪᓗ ᐃᑲᔪᓚᐅᕐᒥᔭᕗᑦ ᑕᐃᒃᑯᐊ ᐃᖅᑲᓇᐃᔭᕈᓐᓇᐅᑎᖏᓐᓂᑦ ᐱᔭᕇᖅᑕᐅᓇᓱᒃᑐᑎᒃ ᐊᒻᒪᓗ 
ᓯᓚᖅᔪᐊᒥ ᐋᓐᓂᐊᓯᐅᖅᑎᐅᔪᑦ ᐱᔭᕇᕆᐊᖃᕐᒥᖕᒪᑕ ᓲᕐᓗ ᑲᓇᑕᒥ ᖃᐅᔨᓴᕈᑎᐅᔪᒥᒃ. ᑲᓇᑕᒥ 
ᐃᖅᑲᓇᐃᔭᕐᓂᐊᕐᑲᑕ ᐊᔾᔨᒌᖏᑦᑐᓂᒃ ᐱᕙᓪᓕᐊᔪᒍᑦ ᑕᒪᓐᓇ ᐱᓇᓱᐊᖅᑕᕗᑦ ᐱᕙᓪᓕᐊᔭᕗᑦ 
ᐱᓇᓱᐊᕐᓂᐊᓚᐅᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑎ ᐊᐱᖅᑯᑏ. ᓇᑦᑎᖅ. 
 
ᓇᑦᑎᖅ: (ᑐᓵᔨᑎᒍᑦ) ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᑦᑎᐅᖕᒪᖔᑕ ᑖᒃᑯᐊ ᐋᓐᓂᐊᓯᐅᖅᑎᐅᔪᑦ 
ᓯᓚᖅᔪᐊᒥᖔᖅᓯᒪᕙᑦ ᐊᓯᐊᓂᑦ ᓄᓇᑦᑕ ᐅᕝᕙᓘᓐᓃᑦ ᑲᓇᑕᒥᖔᓯᒪᔪᑦ ᖃᑦᑎᐅᕙᑦ. ᖁᔭᓐᓇᒦᒃ ᐅᖃᖅᑏ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ 50-ᐅᔪᑦ ᐅᖃᐅᓯᕆᖅᑲᐅᔭᒃᑲ ᓯᓚᖅᔪᐊᑉ 
ᓯᓚᑖᓂ. 
 
ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᑕᐃᒪᐃᓛ ᖃᓄᑐᐃᓐᓇᖅ ᐅᖃᐅᔾᔭᐅᓐᓇᖃᑦᑕᕐᒪᑦ ᒪᓕᒐᓕᐅᖅᑎᐅᓪᓗᓂ ᐊᒻᒪ 
ᑭᒡᒐᖅᑐᕆᐊᖃᖃᑦᑕᕋᑦᑎᒍᑦ ᑕᒪᒃᑯᐊ ᑭᓇᑐᐃᓐᓇᑦᑎᐊᖅ ᓄᓇᓕᖕᓂᑦ ᑭᒡᒐᖅᑐᖅᑕᑦᑎᓐᓂᑦ. ᑕᐃᒪ ᑕᐃᒃᑯᐊ 
ᓇᔭᙳᐊᑦ ᑎᑭᓯᒪᔪᐃᑦ ᐊᕙᙵᑦ ᑕᕆᐅᑉ ᐊᑭᐊᓃᓐᖔᖅᑐᐃᑦ ᐃᓇᖐᓕᕐᒪᑕ ᑖᒃᑯᓂᖓ 
ᓇᔭᙳᐊᑐᖃᐅᖃᑦᑕᖅᑐᓂᑦ. ᑖᒃᑯᐊᓗ ᓇᔭᙳᐊᑐᖃᐃᑦ ᐊᑯᓂᑦ ᓄᓇᑦᑎᓐᓃᖃᑦᑕᖅᖢᑎᒃ 
ᐃᓇᖏᖅᑕᐅᑐᐃᓐᓇᓕᕐᒪᑕ ᑕᒪᒃᑯᓄᖓ. ᑕᐃᒃᑯᐊᓕᑭᐊᖅ ᑕᒫᓃᑦᑐᑐᖃᐃᑦ ᓄᓇᕘᒦᑦᑐᑯᑐᖃᐃᑦ ᖃᓄᖅ 
ᐋᖅᑭᒃᓱᕈᑕᐅᓯᒪᕚᑦ ᐋᓐᓂᐊᕐᓇᖏᑦᑐᓕᕆᔨᒃᑯᓐᓄᑦ. ᐅᖃᖅᑏ ᖁᔭᓐᓇᒦᒃ. 
  
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᓯᓚᖅᔪᐊᒦᓐᖔᖅᓯᒪᔪᑦ ᐊᓯᑦᑎᓐᓂᑦ 
ᐃᖅᑲᓇᐃᔭᖅᑐᑦ ᐃᓇᖐᕙᓪᓕᐊᖕᒪᑕ ᐃᖅᑲᓇᐃᔮᓂᒃ ᐃᓂᖃᕐᕕᐅᖏᑦᑐᓂᒃ. ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ 
ᐋᓐᓂᐊᓯᐅᖅᑎᒋᔭᕗᑦ ᐊᐅᓪᓚᖃᑦᑕᕐᒪᑕ ᐃᓚᖏᑦ ᑕᒫᓃᑉᐸᒃᑲᓗᐊᖅᑐᑎᒃ. ᐃᓄᖃᖏᑦᑐᖃᐃᓐᓇᓲᖑᒻᒪᑦ ᑕᕝᕙᓂ 
ᐋᓐᓂᐊᕐᕕᐅᔪᓂᑦ. ᑕᐃᒃᑯᐊ ᐋᓐᓂᐊᓯᐅᖅᑎᕗᑦ ᑕᒫᓃᑎᒐᓱᑉᐸᒃᑲᓗᐊᕗᑦ ᑭᓯᐊᓂ ᐊᐅᓪᓚᓲᖑᒻᒥᒻᒪᑕ, 
ᐲᔭᖅᑕᐅᑐᐃᓐᓇᖏᑦᑐᑦ ᑭᖑᕝᕕᖅᑕᐅᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 

ᐊᐱᖅᑯᑦ 037 - 2(3): ᐊᑭᖃᓐᖏᑦᑐᖅ ᐅᖃᓗᕝᕕᐅᔪᓐᓇᖅᑐᖅ ᑳᓐᓱᖃᖅᑐᓄᑦ (ᐹᓇᐸᔅ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ ᐅᖃᐅᓯᖃᖅᑲᐅᒐᒪ 
ᑖᒃᑯᐊ ᐊᖏᕐᕋᖅᑎᑕᐅᖃᑦᑕᖅᑐᖅ ᐱᔪᓐᓃᕈᓐᓇᖏᑦᑐᖅ ᑳᓐᓱ ᐱᔾᔪᑎᒋᓪᓗᒍ. 
 
ᐊᐱᕆᔪᒪᔪᖓ ᑖᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐊᑭᖃᙱᑦᑐᒥᓪᓘᓐᓃᑦ 
ᐅᖄᓚᐅᑎᑕᖃᖅᐹ ᑕᒪᒃᑯᐊ ᐅᖃᓪᓚᐅᔾᔭᐅᔪᑎᔅᓴᖏᓐᓄᑦ ᑕᒪᒃᑯᐊ ᐊᖏᕐᕋᖅᑎᑕᐅᓯᒪᔪᑦ ᑳᓐᓱᒧᑦ ᐅᕝᕙᓘᓐᓃᑦ 
ᐃᓚᒋᔭᖏᑦ ᐃᑲᔪᖅᑕᐅᔾᔪᑎᔅᓴᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐊᑭᖃᙱᑦᑐᒥᑦ ᐱᑕᖃᙱᑦᑐᖅ 
ᓄᓇᕗᒻᒥᐅᑕᐅᔪᓄᑦ ᑕᒪᒃᑯᓄᖓ ᑳᓐᑐᓴᖅᑐᓄᑦ ᐅᖃᖅᑕᕐᕕᐅᒍᓐᓇᖅᑐᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᖃᓄᖅ ᑕᒪᒃᑯᐊ ᐅᖃᓪᓚᐅᔾᔭᐅᖃᑦᑕᖅᐸᑦ ᐊᖏᕐᕋᖅᑎᑕᐅᓯᒪᔪᑦ ᐅᕝᕙᓘᓐᓃᑦ 
ᑕᒪᒃᑯᐊ ᐃᓚᒋᔭᖏᑦ ᑕᒪᓐᓇ ᑳᓐᓱᑕᖃᕐᓂᖅᐸᑦ ᐃᑲᔪᕈᑕᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᓐᓂᑦ ᑕᐃᒃᑯᐊ ᐋᓐᓂᐊᕕᒻᒥᑦ 
ᐃᖅᑲᓇᐃᔭᖅᑐᑦ ᑭᒡᒐᑐᖅᑐᑦ ᐊᒻᒪᓗ ᐋᓐᓂᐊᓯᐅᖅᑏᑦ, ᐃᓄᓕᕆᔩᑦ, ᐊᖏᕐᕋᕆᔭᕐᓂᓪᓗ ᑲᒪᖃᑦᑕᖅᑐᑦ ᑕᐃᒃᑯᐊ 
ᐃᑲᔪᕈᓐᓇᖃᑦᑕᖅᑐᑦ ᑕᐃᒃᑯᓄᖓ ᑳᓐᓱᖃᖅᑐᓄᑦ ᐊᖏᕐᕋᖅᑎᑕᐅᓯᒪᔪᓄᑦ ᑐᖁᓂᐅᓴᓕᖅᑐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᓄᓇᓕᓐᓂᑦ ᒥᑭᓂᖅᓴᐅᔪᓂᑦ ᑕᒪᒃᑯᐊ ᐱᔨᑦᓯᕋᖅᑎᒋᔭᕗᑦ ᖃᓪᓗᓈᖏᓐᓇᐸᓘᒻᒪᑕ 
ᐊᒻᒪᓗ ᑕᒪᒃᑯᐊ ᐃᓐᓇᐅᓂᖅᓴᐃᑦ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ. 
 
ᐊᖏᕐᕋᐅᑎᑕᐅᒐᓚᖅᑰᔨᓂᖅᓴᐅᒻᒪᑕᐃᓛᒃ, ᑕᒪᒃᑯᐊ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ. ᖃᓄᕐᓕ ᑕᒪᒃᑯᐊ 
ᐃᑲᔪᖅᑕᐅᖃᑦᑕᖅᐸᑦ. ᐃᓄᑦᑎᑑᖏᓐᓇᖅᑐᒥᑦ ᑕᐃᒪᓐᓇ ᐅᖃᓪᓚᐅᔾᔨᔨᑕᖃᖅᐹ?. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓅᒻᒪᑕ ᐃᓄᑦᑎᑑᕈᓐᓇᖅᑐᑎᒃ ᑕᐃᒃᑯᐊ 
ᐊᖏᕐᕋᕆᔭᐅᔪᓂᑦ ᐃᑲᔪᖃᑦᑕᖅᑐᑦ ᑕᐃᒃᑯᐊ ᑲᒪᒋᐊᖃᖅᑐᑦ ᐃᓅᒍᓐᓃᕆᐊᑭᓕᖅᑎᓪᓗᖏᑦ.  
 
ᐊᑐᐃᓐᓇᐅᕙᒃᑭᓪᓗᑎᓪᓗ ᑕᒪᒃᑯᓂᖓ ᑐᓵᔨᐅᔪᓂᑦ ᐋᓐᓂᐊᕐᕕᐅᔪᓂᑦ ᑕᒪᒃᑯᓄᖓ ᐃᑲᔪᖃᑦᑕᖅᑐᓄᑦ 
ᐊᖏᕐᕋᕆᔭᐅᔪᓂᑦ. ᖁᔭᓐᓇᒦᒃ. 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᖁᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᓕᓐᓃᑦᑐᑦ ᑕᒪᒃᑯᐊ volunteer-ᖃᑦᑕᕐᒪᑕ ᓲᕐᓗ ᒪᑯᐊ ᐊᕐᓇᐃᑦ 
ᐃᑲᔪᖅᑎᐅᖃᑕᐅᔪᓪᓗ ᑕᒪᒃᑯᐊᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᐃᓚᖏᑦ, ᐊᒻᒪᓗ ᑕᒪᒃᑯᐊ 
24 ᐃᑲᕐᕋᓂᒃ ᑲᒪᒋᔭᐅᖏᓐᓇᕆᐊᖃᖃᑦᑕᖅᑐᑎᒃ. ᑕᒪᒃᑯᐊ ᐊᖏᕐᕋᓂᑦ ᑲᒪᖃᑦᑕᖅᑐᑦ 24 ᐃᑲᕐᕋᓂᒃ 
ᐃᖅᑲᓇᐃᔭᖃᑦᑕᕐᒪᑕ. ᑕᐃᒪ ᑭᖑᓂᐊᒍᑦ ᑕᒪᒃᑯᓇᙵᑦ ᐊᕐᓇᐃᑦ ᐃᑲᔪᖅᑎᐅᖃᑕᐅᔪᓄᓪᓘᓐᓃᑦ ᐅᕝᕙᓘᓐᓃᑦ 
ᐃᓄᑐᐃᓐᓇᕐᓄᑦ ᑕᒪᒃᑯᐊ ᑲᒪᒋᔭᐅᔭᕆᐊᖃᖃᑦᑕᖅᑐᑎᒃ.  
 
ᑖᓐᓇᖃᐃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖓᔪᖅᑳᖃᕐᕕᖓ ᑕᒪᑐᒥᖓ ᑮᓇᐅᔭᖃᖅᑎᑦᑎᔪᓐᓇᖅᐸ, ᑕᒪᒃᑯᐊ 
volunteers ᑮᓇᐅᔭᖅᑖᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᖏᕐᕋᕆᔭᐅᔪᓂ ᐃᖅᑲᓇᐃᔭᖃᑦᑕᖅᑐᑦ 
ᑲᒪᕙᑦᑐᑦ ᐱᔨᑦᑎᕋᖅᑎᐅᕙᑦᑐᑦ ᐋᖅᑭᔅᓯᓯᒪᕙᒻᒪᑕ ᐃᑲᔪᖅᑕᐅᔭᕆᐊᖃᖅᑐᓂᑦ.  
 
ᑕᒪᒃᑯᓄᖓ ᐋᓐᓂᐊᓖᓐᓇᐅᖏᑦᑐᓂᑦ ᐊᓯᖏᓐᓂᑦᑕᐅᖅ ᐊᖏᕐᕋᖅᓯᒪᐃᓐᓇᕆᐊᖃᖅᑐᓂᑦ 
ᐃᑲᔪᖅᑕᐅᔭᕆᐊᖃᖅᑐᓂᑦ. ᑖᒃᑯᐊᓕ ᐃᑲᕐᕋᖏᑦ ᐱᑕᖃᕆᐊᖃᕋᐃᒻᒪ ᐃᑲᔪᖅᑕᐅᔭᕆᐊᖃᖅᑎᓪᓗᒍ 
ᐊᔾᔨᒌᖏᒍᓐᓇᕐᑑᒃ ᐅᓐᓄᒃᑰᒍᓐᓇᐸᓪᓘᓐᓃᑦ ᒪᓕᓪᓗᒍ ᑖᓐᓇ ᐋᓐᓂᐊᔪᖅ, ᑕᐃᒃᑯᐊᓗ ᐋᖅᑭᑦᑕᐅᓯᒪᕙᑦᑐᑎ 
ᓄᓇᓕᓐᓂ. ᐅᖅᓱᖅᑑᒥ ᖃᐅᔨᒪᒻᒥᒐᒪ ᐃᖅᑲᓇᐃᔭᖅᑎᐅᔪᑦ ᑭᖑᓕᕇᑦᑐᑎ ᐱᖃᑦᑕᕐᖓᑕ, ᐃᒫᒃ 
ᐃᓅᔪᓐᓃᕐᑐᖃᓕᕐᑎᓪᓗᒍ  
 
ᑭᓯᐊᓂᓕ ᑕᒪᒃᑯᓄᖓ ᐊᕐᓇᐃᑦ ᐃᑲᔪᖅᑎᐅᖃᑕᐅᔪᑦ ᑕᒪᓐᓇ ᖃᐅᔨᒋᐊᕆᐊᕆᐊᖃᖃᑦᑕᖅᑕᕋ 
ᑮᓇᐅᔭᖅᑕᖃᕈᓐᓇᕐᒪᖔᖅ. ᑕᒪᓐᓇ ᕿᒥᕈᑲᓐᓂᕆᐊᖃᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᒪᓕᒐᓕᐅᖅᑎ ᐃᖃᑐᑦᑑᑦᑎᐊᒧᑦ. ᐲᑕᓴᓐ. 
 
ᐊᐱᖅᑯᑦ 038 - 2(3): ᓄᓇᕗᒻᒥᐅᑦ ᐃᓕᓐᓂᐊᖅᑎᑕᐅᕙᓪᓕᐊᓂᖏᑦ ᐅᔭᕋᕐᓂᐊᕐᓂᕐᒧᑦ ᐃᖅᑲᓇᐃᔮᒃᓴᓂᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄ. ᐅᖃᖅᑏ 2005 
ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑕᐅᓚᐅᕐᒪᑦ ᐊᒻᒪ ᓇᓗᓇᐃᖅᓯᓚᐅᖅᑐᑎ ᐅᔭᕋᓐᓂᐊᕐᓂᐅᒍᓐᓇᖅᑐᒥ ᓄᓇᕗᒻᒥ 
ᑮᓇᐅᔭᖅᑖᓂᕐᒧᑦ ᐃᖅᑲᓇᐃᔭᓂᕐᒧᑦ ᑖᒃᑯᐊ ᐊᒥᓱᑦ ᓄᓇᕗᒻᒥᐅᑦ ᐃᓚᐅᒍᓐᓇᔮᖏᒻᒪᑕ 
ᐃᓕᓐᓂᐊᖅᓯᒪᓪᓚᕆᖏᓐᓂᖓᓄᑦ.  
 
ᒥᓂᔅᑕᐅᔪᖅ ᐅᖃᐅᓯᖏᓐᓂ ᐅᖃᓚᐅᕐᒪᑦ ᑕᒪᓐᓇ ᐊᒥᒐᖅᓯᓂᐊᕐᑑᔮᕐᒪᑕ ᐅᔭᕋᓐᓂᐊᓂᕐᒧᑦ. ᑕᐃᒪᓕ 
ᐃᓕᓐᓂᐊᖅᑎᑕᐅᔭᕆᐊᖃᕐᐳᑦ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᐃᑲᔪᖅᑕᐅᑦᑎᐊᕈᓐᓇᓂᐊᕐᒪᑕ ᑕᒪᒃᖓ ᐊᐱᖅᑯᑎᒋᔭᕋᓕ 
ᓄᓇᕗᒻᒥ ᒐᕙᒪᒃᑯᑦ ᖃᓄᐃᓘᕈᒫᓂᐊᖅᑲᑦ ᐃᖅᑲᓇᐃᔭᕈᓐᓇᖅᓯᖁᓪᓗᒋ ᑕᒪᒃᑯᐊ ᓄᓇᕗᒻᒥ ᐅᔭᕋᓐᓂᐊᓂᕐᒥᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐲᑯ.  

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓚᐅᕋᒪᐃᓛᒃ ᐅᖃᐅᓯᕆᔭᕐᓂᑦ ᐃᓚᖏᑦ ᐱᕕᖃᕐᒪᑕ 
ᐃᓕᓐᓂᐊᖅᑐᖃᓕᕈᓐᓇᕐᓗᓂ ᐅᔭᓐᕋᓐᓂᐊᕕᐅᔪᓂᑦ ᓄᓇᕗᑦ ᓄᓇᕗᑦ ᒐᕙᒪᒃᑯᖏᑦ ᐃᓚᐅᖃᑕᐅᒻᒪᑕ 
ᐃᓕᓐᓂᐊᑎᑦᑎᓂᕐᒧᑦ, ᐅᖃᖅᑏ ᑕᐃᒃᑯᐊᓗ ᑲᑐᔾᔨᖃᑎᒌᖑᔪᑦ ᕿᒥᕈᓪᓗᑎ ᐃᖅᑲᓇᐃᔮᒃᓴᐅᔪᓐᓇᕋᔭᖅᑐᓂᑦ 
ᐅᔭᕋᓐᓂᐊᕐᕕᒻᒥ.  
 
ᐃᓱᒪᓚᐅᖅᓯᒪᒐᓗᐊᕋᑦᑕ, ᐄᒪᒃ, ᓲᕐᓗ ᖃᓗᕋᕐᓗᑎ ᑭᓯᐊᓂᓕ ᑖᒃᑯᐊ ᐊᔾᔨᒌᖏᑦᑐᐊᓘᒻᒪᑕ ᐃᖅᑲᓇᐃᔭᕈᓐᓇᖅᑐᑦ 
ᐊᖁᑎᐅᔪᑦ ᐅᖓᓯᑦᑐᒦᑉᐸᓘᓐᓃᑦ ᓄᓇᒥ ᐊᐳᑕᐃᒪᖅᑕᐅᖃᑦᑕᕋᔭᕆᐊᖃᕆᓪᓗᓂ ᑕᒪᒃᑯᐊ ᒥᕝᕕᒋᔭᖏᑦ.  
 
ᐊᔾᔨᒌᖏᑦᑐᐊᓘᒐᔭᕐᒪᑕᐃᓛᒃ ᑕᒪᒃᑯᐊ ᐃᓕᓐᓂᐊᑎᑦᑎᓂᕐᒧᑦ ᐊᔾᔨᒌᖏᑦᑐᓂᑦ ᐃᖅᑲᓇᐃᔮᖑᔪᓐᓇᖅᑐᓄᑦ. ᑕᒪᓐᓇ 
ᐱᓕᕆᐊᕇᓇᖅᑕᕗᑦ ᓄᓇᕗᒻᒥ ᐅᔭᕋᓐᓂᐊᖅᑐᓕᕆᔨᒃᑯᓐᓄ ᑎᒥᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎ. ᐲᑕᓴᓐ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᒍᑦ ᒥᓂᔅᑕᐅᔪᖅ ᐱᓕᕆᕙᓪᓕᐊᒻᒪᑦ ᐅᖃᖅᑏ, ᒪᐃ 2000-
ᒧᖑᑎᓪᓗᒍ ᐊᐱᕆᓚᐅᖅᓯᒪᒻᒥᒐᒃᑯ ᖃᓄᐃᓕᖓᓕᕐᒪᖔᑕ ᒐᕙᒪᑐᖃᒃᑯᓐᓂ ᓄᓇᖃᖅᑳᖅᓯᒪᔪᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ. ᒥᓂᔅᑕ ᐅᖃᓚᐅᖅᓯᒪᒻᒪ ᑐᒃᓯᕋᖅᓯᒪᓂᕋᖅᑐᓂ ᐃᓕᓐᓂᐊᑎᑦᑎᒍᑎᒃᓴᓴᐅᒐᔭᖅᑐᓂ 
ᐅᔭᕋᓐᓂᐊᕕᒻᒥ. ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᑳ ᑕᐃᓐᓇ ᑐᒃᓯᕋᐅᑎᒋᓚᐅᖅᑕᖓ ᒫᓐᓇᒧᑦ 2004-ᒥᑦ 
ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᓱᓕᔪᖅ ᒪᓕᒐᓕᐅᖅᑎ, ᑐᓂᓯᓚᐅᖅᓯᒪᒐᑦᑕ ᓄᓇᖃᖅᑳᖅᓯᒪᔪᓄᑦ 
ᐃᖅᑲᓇᐃᔭᕈᓐᓇᖁᓪᓗᒋᑦ ᐱᔪᓐᓇᖅᓯᑐᐊᖅᑲᑕ ᒐᕙᒪᑐᖃᑯᓐᓄᑦ. ᒪᓕᒐᓕᐅᖅᑏᑦ ᑲᑎᒪᓚᐅᖅᑎᓪᓗᒋᑦ 
ᐅᐱᕐᖓᒃᓵᖑᔪᖅ ᑕᐃᒪ ᑲᑎᒪᖃᑎᒋᔪᓐᓇᓚᐅᕋᒃᑯᑦ ᒥᔅᑕ ᐳᕌᑦ, ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᔪᖅ ᑖᒃᑯᐊ 
ᓄᓇᕗᑦ ᖁᑦᑎᓂᖅᐸᐅᖃᑕᐅᓚᐅᖅᓯᒪᒻᒪᑕᑦ 4-ᐳᓴᓐᓂ ᓲᕐᓗ. 
 
ᐱᔾᔪᑎᒋᓪᓗᒍ ᑮᓇᐅᔭᖃᖅᑎᑕᐅᓂᖏᒃ ᑖᒃᑯᐊ ᒐᕙᒪᑐᖃᒃᑯᑦ ᐅᓪᓗᒥᒧᑦ ᑎᑭᐅᒪᓂᖅᓴᒥᑦ ᐋᖅᑭᒃᓯᒋᐊᓚᐅᖅᓯᒪᒻᒪᑕ 
ᑖᒃᑯᓇᖓᑦ ᐱᓕᕆᕕᐅᔪᓂᑦ ᓄᓇᕗᑦ ᒐᕙᒪᒃᑯᖏᓐᓂ ᑲᔪᑦᑎᑎᓪᓗᒍ ᑕᒪᓐᓇ. ᑕᐃᒪᓕ ᑐᓴᐅᒪᔭᕗᑦ ᒫᓐᓇᐅᔪᖅ, 
ᓂᕈᐊᖅᑐᖃᑳᓚᑦᑐᒥᓂᐅᑉᐸᑦ ᑮᓇᐅᔭᓂᑦ ᐱᔪᒫᓐᓂᐊᖅᑐᑕ ᑕᒪᒃᑯᓇᖓ ᒐᕙᒪᑐᖃᒃᑯᓐᓂ ᑕᕝᕙ ᒫᓐᓇᐅᔪᖅ 
ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖃᑖ ᐊᐱᖅᑯᑎ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍ ᒥᓂᔅᑕ ᐊᐱᖅᑯᑎᒋᔭᕐᓂᑦ. ᒪᐃ 2004ᒥ 
ᐊᐱᕆᓚᐅᖅᓯᒪᒐᒪ, ᐊᑯᓂᐊᓗᒃ  

ᑭᐅᔭᐅᓇᓱᑉᐸᒻᒪᑕ, ᐃᓱᒪᓕᐅᕈᑕᐅᓇᓱᑉᐸᒻᒪᑕ ᑭᖑᕙᕆᐊᕐᑐᐃᓐᓇᖅᑑᔮᕆᓪᓗᓂ ᓂᕈᐊᖅᑐᖃᕐᓂᐊᕐᓂᖅᐸᑦ 
ᐅᖃᖅᑏ.  
 
ᑕᐃᒪᓕ ᕿᑎᕐᒥᐅᓂᑦ ᐱᔪᒪᒐᓗᐊᕐᒪᑕ ᐅᔭᕋᕐᓂᐊᕈᑎᒥᓂᕐᓂᒃ ᐃᓕᓐᓂᐊᕐᑎᑦᑎᕙᓪᓕᐊᓗᑎᒃ ᓄᓇᕗᒻᒥᐅᓂᒃ 
ᐅᔭᕋᕐᓂᐊᕐᓂᕐᒧᑦ.  
 
ᒥᓂᔅᑖ, ᐅᖃᕈᓐᓇᖅᐹ ᑖᓐᓇ ᐱᔭᐅᔪᓐᓇᑐᐃᓐᓇᕆᐊᖃᕐᓂᖓᓂᒃ ᐃᓕᓐᓂᐊᕐᑎᑦᑎᕕᐅᒍᓐᓇᕐᓗᓂ 
ᐅᔭᕋᕐᓂᐊᕐᓂᕐᕕᒻᒥᒃ ᐃᖅᑲᓇᐃᔭᕆᐊᒃᓴᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓇᓱᐊᕈᓰᒃ ᒪᕐᕉᒃ ᑖᒃᑯᐊ ᐊᖓᔪᖅᑲᐅᑕᐅᔪᑦ 
ᐃᓕᓐᓂᐊᖅᑐᓕᕆᔨᒃᑯᓐᓄ, ᐸᕐᓇᐃᔨᒋᔭᕗᓪᓗ ᑮᓇᐅᔭᑎᒍᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᕿᑎᕐᒥᐅᓂ 
ᑲᑎᒪᖃᑎᖃᓚᐅᕐᒪᑕ ᑕᐃᓐᓇ ᓘᐱᓐ ᒪᐃᓐ ᐅᔭᕋᕐᓂᐊᖅᕕᐅᔪᖅ ᐱᑦᔪᑎᒋᔭᐅᓪᓗᓂ. ᑕᐃᒃᑯᐊ ᕿᑎᕐᒥᐅᑦ 
ᑐᒃᓯᕋᖅᐸᓕᐊᒻᒪᑕ. ᑕᐃᓐᓇᓗ ᐱᔪᒥᓇᑦᑎᐊᖅᑐᓂ.  
 
ᑐᒃᓯᕋᐅᑎᒋᔭᖓ ᑭᓯᐊᓂ ᑕᒪᓐᓇ ᓯᕗᓪᓕᖅᐹᒧᑦ ᑕᐃᒃᑯᐊ ᕿᑎᕐᒥᐅᑦ ᐃᓄᐃᑦ ᖃᑐᔾᔨᖃᑎᒌᖏᑦ 
ᐱᕙᓪᓕᐊᔪᓕᕆᔨᖏᓪᓗ ᐊᐅᓚᑦᑎᒐᔭᕐᒪᑕ ᐃᓕᓐᓂᐊᕐᑎᑦᑎᓗᑎᒃ ᑖᕙᓃᒌᖅᑐᓂᒃ ᐊᑐᕐᓗᑎᒃ, ᓲᕐᓗ 
ᐊᖁᑎᐅᒐᔭᖅᑐᓂᒃ ᓄᓇᓯᐅᑎᓄᑦ ᑕᕝᕙᓂ ᐃᓕᓐᓂᐊᖅᑎᑕᐅᓗᑎᒃ ᐅᔭᕋᓐᓂᐊᖅᕕᐅᔪᒥ.  
 
ᑕᒪᓐᓇ ᐱᒋᐊᕈᑎᑦᑎᐊᕙᐅᔪᑦ ᑕᒪᒃᑯᐊ ᓇᒻᒥᓂᖅ ᐱᓕᕆᕕᖃᑦᑐᑦ ᐊᐅᓚᔾᔭᒋᐊᖅᑐᑎᓪᓗ. ᓄᓇᓕᓐᓂᓗ 
ᑮᓇᐅᔭᑎᒍᑦ ᐃᑲᔪᕈᑕᐅᓂᐊᖅᑐᓂ. ᑕᒪᓐᓇᓗ ᐱᔪᒥᓇᑦᑎᐊᖅᑐᓂ ᑕᐃᒪᓕ ᒫᓐᓇ ᑕᐃᑯᖓ ᐅᔭᕋᕐᓂᐊᖅᕕᒥᓂᐅᔪᒧᑦ 
ᕿᒥᕐᕈᓚᐅᕐᓗᒍ ᐅᖃᖃᑎᒌᒍᑎᒋᒃᑲᓐᓂᓛᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᖅ ᐊᐱᖅᑯᑎ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᑐᒍᑦ ᑭᐅᑦᑎᐊᕈᓐᓇᕐᒪᑦ. ᖃᐅᔨᒪᓇᕐᒪᓪᓗ ᒐᕙᒪᒃᑯᑦ 
ᐃᒻᒥᓃᓐᓇᖅ ᐱᓕᕆᔪᓐᓇᖏᒻᒪᑕ ᑭᓯᐊᓂ ᑕᖅᑳᙵᑦ ᐃᑲᔪᖅᑕᐅᒍᒪᓪᓗᑎᒃ ᐱᓕᕆᖃᑎᖃᕈᓐᓇᕐᓗᑎᒃ.  
 
ᑕᐃᕙᓃᑦᑐᓂᒃ ᑕᕝᕙᓂ ᑲᒥᓴᓇᐅᑉ ᐅᖃᐅᓯᙵᐅᑎᖏᓐᓂ ᐅᖃᓚᐅᕐᒥᒻᒪᑕ ᒐᕙᒪᒃᑯᑦ $10 ᒥᓕᐊᓐᓂᒃ 
ᓴᓂᖅᕙᐃᓯᒪᓂᐊᕐᒪᑕ ᐃᓕᓐᓂᐊᖅᕕᐅᔪᓄᑦ. ᑕᕝᕙᖓᓪᓕ ᐲᑕᖃᑉᐸᑦ ᑭᓇᐅᔭᓂᒃ ᑕᕝᕗᖓ ᐅᔭᕋᕐᓂᐊᖅᕕᐅᔪᓂᒃ 
ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᕐᕈᑎᒃᓴᐅᒐᔭᖅᑐᓂᒃ ᕿᑎᕐᒥᐅᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᕈ ᓇᓗᓇᐃᖅᑕᐅᑲᓐᓂᕆᐊᖃᑦᑐᖅ 
ᐃᑉᐱᒋᒋᐊᕐᓗᒍ ᑕᒪᓐᓇ ᐅᔭᕋᕐᓂᐊᕐᓂᕐᒧᑦ ᐃᓕᓐᓂᐊᕐᓂᐅᔪᖅ ᐅᐸᑉᐸᓪᓕᐊᔭᕗᓂᓛᒃ. ᐃᓕᓐᓂᐊᖅᕕᖃᕐᓂᕐᒧᑦ 
ᐃᖅᑲᓇᐃᔭᖅᕕᐅᔪᓂᒃ ᓇᓗᓇᐃᒃᑯᑕᖅᑖᕕᐅᔪᓂᒃ ᑕᒪᓐᓇ ᐱᓕᕆᐊᖑᕙᓪᓕᐊᔪᖅ. ᑕᐃᒪᓕ ᐱᓇᓱᐊᕈᓰᓐᓂᖃᐃ 
ᒪᕐᕉᓐᓂᒃ ᑕᐃᓐᓇ ᑕᑯᔭᖅᑐᓚᐅᕐᓗᒍ ᐅᔭᕋᕐᓂᐊᖅᕕᒥᓂᐅᔪᖅ ᕿᒥᕐᕈᓚᐅᕐᓗᒍ ᐃᓱᒪᓕᐅᖅᑎᐊᕈᓐᓇᕋᔭᖅᑐᒃᓴᐅᕗᒍᑦ 
ᐊᒻᒪᓗ ᐅᖃᕈᓐᓇᖅᓯᓗᑕ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᕿᑎᕐᒥᐅᓂ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓐᓂᕐᒧᑦ, ᒪᒃᓴᓛᖅ. 
 
ᐊᐱᖅᑯᑦ 039 - 2(3): ᕿᒥᕐᕈᔭᐅᓂᖏᑦ ᒪᓕᒐᒃᓴᐃᑦ ᐃᓗᓕᒃᓴᖏᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ ᐊᕙᑎᓕᕆᓂᕐᒧᑦ ᒥᓂᔅᑕᖓᓄᑦ. 
ᑕᐃᒪ ᐅᖃᖅᑲᐅᒻᒪᑦ ᒥᓂᔅᑕ ᐅᖃᐅᓯᖏᓐᓃᑎᓪᓗᒋᑦ, ᑖᒃᑯᐊ ᕿᒥᕐᕈᔭᐅᓂᖏᑦ ᒪᓕᒐᒃᓴᐃᑦ ᐃᓗᓕᒃᓴᖏᑦ. 
$ᕿᑐᒥᓗᖑᑎᓂᓕᓴᐅ, ᐱᓂᓗᖁᓗᓂᑯᕿ ᑭᕿᑐᒥᓗᖑᑎᓂᓕᓴᐅ, ᐱᐊᓂᒃᑕᐅᖅᓯᒪᓂᕋᖅᑲᐅᒻᒪᒋᑦ ᐊᕕᕐᑐᖅᓯᒪᔪᓂ 
ᐊᒻᒪ ᑕᒫᓂ ᐱᓕᕆᐊᖑᓚᐅᕆᓪᓗᓂ. ᑕᐃᒪ ᑕᐃᒃᑯᐊ ᐋᖅᑭᒋᐊᖅᑕᐅᓂᐊᕐᓂᕋᖅᖢᓂᒋᑦ ᐋᖅᑭᒋᐊᖅᓯᒪᓕᕐᓗᑎᒃ 
ᑕᑯᔭᐅᔪᓐᓇᓂᐊᕐᓂᕋᖅᑲᐅᒻᒪᒋᑦ. ᐅᖃᐅᔾᔭᐅᑲᑕᓐᓇᕐᒪᓂᓛᒃ ᒪᓕᒐᓕᐅᖅᑎᐅᖃᑕᐅᓪᓗᓂ, ᑕᐃᒪᓇᐃᑦᑐᓄᓪᓗ 
ᐊᔭᐅᖅᑎᓂᖔᖅᓯᒪᓪᓗᖓᓗᖃᐃ ᐱᓗᐊᖅᑐᒥᒃ. ᓇᑉᐸᖓᓂᒃ ᐱᐊᓂᒃᑑᒐᓗᐊᖅ. ᓇᑉᐸᑐᐃᓐᓇᖓᓂᒃ 
ᐱᓕᕆᑎᑕᐅᓗᑎᒃ. ᐊᐅᓚᕕᒃᓴᖓ ᑎᑭᐊᓂᓐᓂᕋᐃᓯᒪᒻᒪᑕ.  
 
ᐊᐱᕆᔪᒪᔭᕋ ᒥᓂᔅᑕ ᓱᒻᒪᒃᑭᐊᖅ ᓇᑉᐸᐃᓐᓇᖓᓂ ᕿᒥᕐᕈᑎᑕᐅᓂᖅᐸᑦ ᐱᓂᓗᖁᓗᓂᑯᕿ 45ᓂᑦ 
ᑕᒪᐅᖓᖅᑎᑕᐅᓯᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᐱᓕᕆᐊᕐᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑐᓴᑕᐃᓐᓇᕋᒪᓕ ᓇᑉᐸᐃᓐᓇᖓᓂᒃ 
ᐱᓕᕆᐊᖃᖅᓯᒪᔪᓂᒃ ᑕᒪᓐᓇ ᖃᐅᔨᒋᐊᕋᔭᖅᑲᕋ. ᑭᓯᐊᓂ ᑖᓐᓇ ᐱᔪᓐᓇᕐᓂᓕᒫᑦᑎᓐᓂᒃ ᐱᓕᕆᐊᕐᕆᓇᓱᐊᕋᑦᑎᒍᑦ 
ᑖᒃᑯᐊ ᐊᑐᐊᒐᖁᑎᒋᔭᕗᑦ ᕿᒥᕐᕈᔭᐅᒪᑦᑖᒐᓛᒃᑐᑎᓪᓗ.  
 
ᑖᒃᑯᐊ ᓄᓇᕗᑦ ᑐᙵᕕᒃᑯᑦ, ᓄᓇᕗᒻᒥ ᐆᒪᔪᓕᕆᔨᒃᑯᓪᓗ ᑕᐃᒪᙵᓂ ᐱᒋᐊᕐᖓᕐᓂᖏᓐᓂᑦ 
ᐱᓕᕆᖃᑎᒋᓯᒪᒐᑦᑎᒍ ᑖᒃᑯᐊ ᐊᖏᖃᑎᒌᒍᑏᑦ ᐊᑐᑦᑐᑎᒍ. ᑖᓐᓇᓕ ᑐᓴᕆᐅᖅᑕᕋ ᓇᑉᐸᐃᓐᓇᖓᓂᑦ 
ᐱᓕᕆᐊᖃᖅᑐᒥᓂᐅᒋᐊᖏᑦ ᑕᒪᒃᑯᓄᖓ ᐱᓕᕆᐊᕆᔭᕆᐊᓕᒥᓐᓄᑦ. ᑕᑭᓯᒋᐊᕋᔭᖅᐸᕋ ᑕᒪᓐᓇ ᓱᓕᒻᒪᖔᖅ, 
ᓱᓕᙱᒻᒪᖔᖅ ᐊᔾᔨᖐᙱᑦᑐᓂᑦ ᐅᖃᐅᓯᖃᕋᑦᑕ ᑕᒪᔅᓱᒪᙵᑦ ᐱᓕᕆᐊᕆᕙᓪᓕᐊᔭᑦᑎᓐᓂᑦ ᑐᑭᓯᑦᑎᐊᕋᔭᖅᑕᕋ. 
ᑭᓯᐊᓂ ᒫᓐᓇᐅᔪᖅ ᑐᓵᒪᔭᐅᔪᑦ ᓄᓇᕘᒥ ᐆᒪᔪᓕᕆᔨᒃᑯᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ 
ᐃᖅᑲᓇᐃᔭᖃᑎᒋᑦᑎᐊᖃᑦᑕᖅᓯᒪᒐᑦᑎᒍ ᐊᒻᒪᓗ ᐊᒡᒍᑐᖅᓯᒪᔪᓂᑦ ᐆᒪᔪᕐᓂᐊᖅᑏᑦ ᑲᑎᒪᔨᒋᔭᖏᑦ ᑕᒪᑐᒧᖓ 
ᐃᓚᐅᑎᑦᑎᐊᖅᓯᒪᓪᓗᑎᒍ. ᑕᒪᓐᓇ ᑲᔪᓯᑦᑎᐊᖁᓇᕐᒪᑦ ᑕᒪᓐᓇ ᑐᑭᓯᒋᐊᕈᑎᒋᓂᐊᖅᐸᕋ ᐊᕝᕙᐃᓐᓇᖓᓂᑦ 
ᐃᓚᒋᐊᖃᖃᑦᑕᕆᐊᖏᑦ ᑐᑭᓯᓚᐅᕐᓗᖓ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᒪᑉᓴᓛᒃ. 
 
ᒪᑉᓴᓛᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᐊᖓᔪᖅᑳᖅ, ᖃᐅᔨᒋᐊᕐᓂᐊᕐᒪᑕ ᑖᒃᑯᓂᖓ. ᑕᐃᒪ 
ᓇᓗᓇᙱᒻᒪᑦ ᐱᔭᕆᐊᑐᔪᒻᒪᕆᐅᓘᒻᒪᑦ ᑕᐃᒃᑯᐊ ᐅᓪᓗᓂᑦ ᐱᖓᓱᓂᑦ ᐱᓕᕆᐊᕆᓂᐊᕐᓗᒋᑦ ᐊᑯᓂᐊᓗᓪᓗ 
ᐋᖅᑭᓱᖅᑕᐅᓚᐅᖅᓯᒪᓪᓗᑎᒃ ᓇᓗᓇᙱᒻᒪᑦ. ᐅᓪᓗᓂᑦ ᐱᖓᓱᐃᓐᓇᑯᓗᓐᓂᑦ ᕿᒥᕐᕈᔭᐅᓇᓱᕆᐊ ᐊᔪᕐᓇᒐᓚᒻᒪᑦ 
ᐃᓱᒪᒋᑐᐃᓐᓇᖅᑐᒍ, ᐊᔪᕐᓇᒐᓚᑦᑑᔮᕋᓱᒋᓪᓗᒍ.  
 
ᑕᐃᒪᓕ ᐃᓱᒫᓘᑎᖃᐅᕈᑎᒃ ᐱᕕᖃᒃᑲᓂᖅᐹᑦ ᐊᒻᒪ ᐱᕕᖃᒃᑲᓂᕐᓂᐊᖅᐸᑕ ᓇᒧᑦ ᑐᕌᖅᑎᑦᑎᔪᓐᓇᖅᐸᑦ? 
ᖁᔭᓐᓇᒦᒃ. 

ᐅᖃᖅᑎ: ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᒃᑯᑦ ᐅᖃᐅᓯᕆᖅᑲᐅᒐᒃᑭᑦ 
ᑕᒪᔅᓱᒪᙵᑦ ᕿᒥᕐᕈᖃᑎᒋᓯᒪᒐᑦᑎᒍ ᐊᒻᒪᓗ ᑐᑭᓯᓇᑦᓯᑦᑎᐊᖅᑐᓂ ᖃᓄᐃᓕᐅᕆᐊᒃᑲᓐᓂᕆᐊᖃᕐᓂᐊᕐᒪᖔᑕ 
ᑖᓱᒪᙵᑦ ᐊᑐᐊᒐᔅᓴᐅᔪᒥᑦ ᐱᖁᔭᔅᓴᒧᑦ. ᑕᐃᑲᓂ ᑕᒪᓐᓇ ᑲᑎᒪᒍᑎᒥᓂᐅᔪᐃᑦ ᕿᒥᕐᕈᔭᐅᑦᑎᐊᓚᐅᖅᑎᓪᓗᒋᑦ 
ᓇᓗᓇᙱᓂᖅᓴᐅᓂᐊᖅᑐᖅ ᖃᓄᐃᓕᐅᕆᐊᒃᑲᓐᓂᕆᐊᖃᕐᓂᐊᕐᒪᖔᑦᑕ ᑖᒃᑯᐊ ᐊᑐᐊᒐᔅᓴᐃᑦ 
ᐱᓕᕆᐊᕆᒋᐊᖃᒃᑲᓐᓂᕋᔭᕐᓂᕈᑦᑎᒍ ᑕᕝᕙᓂ ᐊᕐᕌᒍᑦᑎᓐᓂ ᐊᒻᒪ ᐊᕐᕌᒍᒥᑦ ᖃᐃᔪᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ, ᒪᑉᓴᓛᒃ. 
 
ᒪᑉᓴᓛᒃ: ᖁᔭᓐᓇᒦᒃ, ᐅᖃᖅᑏ. ᖃᖓᑭᐊᖅ ᖃᐅᔨᑎᑦᑎᔪᓐᓇᕐᓂᐊᖅᐸ ᑕᒪᑐᒥᖓ ᑐᐃᓐᓇ ᐃᓚᑰᓪᓗᒍ 
ᑐᓂᔾᔪᑕᐅᓯᒪᒻᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᑐᓂᓯᓯᒪᒐᑦᑎᒍ ᐅᑯᓇᙵᑦ 
ᑎᑎᕋᖅᑕᐅᑲᐃᓐᓇᖅᓯᒪᔪᓂᑦ ᕿᒥᕐᕈᓯᒪᖁᓪᓗᑎᒍ ᑕᒪᒃᑯᓂᖓ ᖃᓄᐃᓕᐅᒃᑲᓐᓂᖁᔨᓯᒪᒻᒪᖔᑕ. 
ᐱᓕᕆᐊᕇᓐᓇᖅᑕᕗᓐᓂᑦ ᑖᒃᑯᐊ ᐱᓯᒪᑦᑎᒻᒪᑕᐃᓪᓛᒃ ᓄᓇᓕᓐᓂᑦ ᐆᒪᔪᕐᓂᐊᖅᑏᑦ ᐊᒻᒪᓗ ᐅᖃᐅᑎᓯᒪᑦᓱᓯᒍ 
ᐃᓱᒫᓘᑎᒃᑲᓐᓂᕆᔭᖏᓐᓂᑦ ᑎᑎᖅᑲᑎᒍᑦ ᑕᕝᕗᙵᐃᒍᓐᓇᖅᑎᑦᑐᑎᒍ. ᑕᒪᓐᓇ ᒫᓐᓇᒧᑦ ᒪᑐᐃᖓᐃᓐᓇᖅᑐᖅ 
ᖃᓄᐃᓕᐅᒃᑲᓐᓂᕆᐊᖃᕋᔭᕐᒪᖔᑕ. ᑖᒃᑯᐊ ᓄᓇᓖᑦ ᐃᓱᒫᓘᑎᖃᖅᑐᐃᑦ ᐃᓱᒪᒥᓂᑦ ᑎᑎᕋᕈᓐᓇᖅᑐᐃᑦ ᖃᓄᖅ 
ᐋᖅᑭᒋᐊᒃᑲᓐᓂᐅᑎᔅᓴᓂᑦ ᐱᑕᖃᕐᒪᖔᑕ ᑖᔅᓱᒧᖓ ᐊᑐᐊᒐᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑦ, ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐊᐱᖅᑯᑎᒋᖅᑲᐅᔭᕋ ᖃᖓᒃᑯᑦ ᐅᑎᕐᕕᒋᔪᓐᓇᕐᒪᖔᖅ 
ᖃᐅᔨᒋᐊᕐᓂᐊᕐᓂᕋᖅᑲᐅᒻᒪᑦ ᐃᓚᑦᑕᐃᓐᓇᖓ ᐱᓕᕆᐊᖑᓐᓂᕐᒪᖔᖅ, ᑖᓐᓇ ᖃᐅᔨᔪᒪᔭᖃᓗᐊᕋ ᖃᖓᒃᑯᑦ 
ᑐᓂᔪᓐᓇᖅᓯᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐅᖃᖃᑎᒋᓚᐅᕐᓗᑎᒍ 
ᑕᒪᔅᓱᒪᙵᑦ ᐃᒻᒪᖃ ᐱᓇᓱᐊᕈᓯᕆᓂᐊᖅᑕᑎᓐᓂ ᖃᐃᔪᓂᑦ ᐅᓪᓗᓂᑦ ᑕᒪᓐᓇ ᑐᑭᓯᒋᐊᕈᓐᓇᓂᐊᖅᑕᕋ 
ᖃᓄᐃᓕᖓᓂᖃᓪᓚᕆᓚᐅᕐᒪᖔᖅ ᑖᓐᓇ ᑲᑎᒪᓂᐅᓚᐅᖅᑐᖅ ᑕᒫᓂ ᐃᖃᓗᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᑲᑦᑐᒃ. 
 
ᐊᐱᖅᑯᑦ 040 - 2(3): ᓄᓇᓕᓐᓂ ᖁᐊᖅᓯᕖᑦ ᓴᓇᔭᐅᒋᐊᕐᓂᖏᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᐊᕙᓗᓕᕆᔨᒃᑯᑦ 
ᐊᖓᔪᖅᑳᖓᓐᓄᑦ. ᖁᕕᐊᓱᓚᐅᖅᑐᖓ ᐊᖓᔪᖅᑳᖅ ᐅᖃᐅᓯᒃᓴᒥᑦᑎᒍᑦ ᐃᑉᐸᒃᓴᖅ ᐅᖃᓚᐅᕐᒪᑦ, ᑖᒃᑯᐊᒎᒃ 
ᐱᓕᕆᕝᕕᖏᑦ ᕿᒥᕐᕈᓇᖕᓂᐊᖅᑐᑦ ᓄᓇᕘᒥ ᐊᖑᓇᓱᒃᑎᓄᑦ ᐃᑲᔪᖅᓲᑎᓂᒃ.  
 
ᑕᐃᓐᓇ ᕿᒥᕐᕈᖁᔭᓗᐊᙳᐊᖅᑕᕋ ᑕᑯᒍᓐᓇᕐᒪᖔᑦ ᓄᓇᓕᖕᓂᑦ ᖁᐊᖅᓰᕕᖕᓂᒃ. ᓴᓂᑭᓗᐊᕐᒥ ᐊᖑᓇᓱᒃᑏᑦ 
ᐊᐱᕆᓯᒪᖕᒪᑕ ᑕᒪᓐᓇ ᓂᓪᓕᐅᑎᒋᔭᐅᖁᔭᐅᓪᓗᓂ. ᑖᓐᓇ ᒥᓂᔅᑕ ᖃᐅᔨᒪᔪᖅ  

ᐅᓄᖅᑐᑦ ᓄᓇᓖᑦ ᖁᐊᖅᓰᕕᖃᐅᖅᑑᒐᓗᐊᑦ ᑭᓯᐊᓂᑦᑕᐅᖅ ᐱᑐᖃᐅᓕᕐᒪᑕ ᐊᒻᒪᓗ ᐃᓚᖏᑦ ᐃᖏᕐᕋᖏᖢᑎᒃ. 
ᑖᒃᑯᐊ ᓄᓇᓕᖕᓂᑦ ᖁᐊᖅᓰᕖᑦ ᐊᒃᓱᐊᓗᒃ ᐃᑲᔫᑎᒋᔭᐅᖃᑦᑕᖅᑐᑦ ᐃᓄᐃᑦ ᐱᖅᑯᓯᖏᑦᑎᒍᑦ ᐊᖑᓇᓲᑎᓂᒃ.  
 
ᕕᑉᐳᐊᕆ 17, 2000ᐅᑎᓪᓗᒍ ᒥᓂᔅᑕᕕᓂᐅᓚᐅᖅᓯᒪᔪᖅ ᐅᖃᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᒎᖅ ᐸᐃᑉᐹᓂᒃ 
ᐋᖅᑭᒃᓱᐃᕙᓪᓕᐊᓕᕐᒪᑕ ᐱᔾᔪᑎᓕᖕᓂᑦ ᓄᓇᓕᖕᓂᑦ ᖁᐊᖅᓰᕕᓐᓂᑦ. ᑕᐃᓐᓇᐅᑎᓪᓗᒍ ᓄᓇᓕᖕᓂᑦ ᖁᐊᖅᓯᕖᑦ 
ᑲᒪᒋᔭᐅᖃᑦᑕᓚᐅᖅᓯᒪᔪᑦ ᐃᑯᐱᒡᕕᓕᕆᔨᐅᓚᐅᖅᓯᒪᔪᒃᑯᓐᓄᑦ.  
 
ᑖᓐᓇ ᒥᓂᔅᑕᒧᑦ ᐊᐱᖅᑯᑎᒐ ᐃᒪᐃᓕᖓᔪᖅ: ᖃᓄᐃᑦᑐᓂᒃ ᐊᕙᓗᓕᕆᔨᒃᑯᑦ ᐃᑲᔫᑎᒃᓴᓂᑦ ᓴᖅᑭᔮᖅᑎᑦᑎᕙᑦ 
ᓄᓇᓕᖕᓄᑦ ᓄᓇᓕᖕᓂᑦ ᖁᐊᖅᓯᕖᑦ ᓴᓇᔭᐅᓂᐊᖅᑎᓪᓗᒋᑦ ᐊᓯᔾᔨᖅᑕᐅᓂᐊᖅᑎᓪᓗᒋᑦ ᐊᒻᒪᓗ 
ᐱᓕᕆᐊᕆᔭᐅᖃᑦᑕᕐᓂᐊᖅᑎᓪᓗᒋᑦ?  
 
ᖁᔭᓐᓇᒦᒃ ᐅᖃᖅᑏᑦ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ.  
 
ᑖᒃᑯᐊ ᖁᐊᖃᐅᑏᑦ ᑕᒫᓃ ᓄᓇᕘᒻᒥ ᕿᒥᕐᕈᒋᐊᖅᓯᒪᒐᑦᑎᒍᑦ, ᑕᐃᑦᓱᒪᓂᓂᑐᖄᓗᓂᑦ ᖃᓄᖅ ᑖᒃᑯᓄᖓ 
ᓇᓕᐊᓐᓄᑦ ᐱᓕᕆᐊᕆᔭᐅᓯᒪᖕᒪᖔᑕ. ᑕᕝᕙᙵᓪᓕ ᐊᕙᑎᓕᕆᔨᒃᑯᓐᓂᑦ, ᖃᐅᔨᒋᐊᑦᓯᐊᕈᓐᓇᖅᑐᒍᑦ 
ᖃᓄᐃᓕᐅᕈᑎᒋᔪᓐᓇᕐᒪᖔᑎᒍᑦ. ᓱᓕ ᒫᓇᒧᓄᑦ ᑐᑭᓯᓇᑦᓯᐊᖏᒻᒪᑦ ᓇᓕᐊᒃ ᑕᒪᓐᓇ ᐱᓕᕆᐊᕆᔭᐅᓯᒪᖕᒪᖔᑦ.  
 
ᑭᓯᐊᓂ ᑖᒃᑯᐊ ᕿᒥᕐᕈᕙᓪᓕᐊᔭᕗᓂᑦ ᐃᑲᔪᖅᑑᑎᒋᒍᓐᓇᕋᓱᐊᖅᑕᕗᑦ ᓄᓇᓕᖕᓄᑦ ᐅᕝᕙᓗ ᐊᖑᓇᓱᒃᑎᓄᑦ ᑖᒃᑯᐊ 
NTI-ᑯᑦ ᐅᖃᖃᑎᒋᕙᓪᓕᐊᒐᑦᑎᒍᑦ ᑕᒪᑦᓱᒪᙵ. ᑐᑭᓯᒋᐊᑦᑎᐊᕈᓐᓇᕋᔭᖅᐳᖓ ᑖᓐᓇ 
ᐅᖃᐅᓯᕆᔭᐅᖃᑕᐅᓯᒪᖕᒪᖔᑦ ᑖᑦᓱᒧᖓ ᐱᓕᕆᐊᕆᒐᓱᐊᖅᑕᑦᑎᓄᑦ ᐃᑲᔪᖅᑑᑎᒃᑲᓐᓂᕐᓂᒃ ᑕᒪᐅᖓ ᓄᓇᓕᖕᓄᑦ. 
ᐊᕼᐊᐃᓛᒃ ᓇᓗᓇᖏᑦᑐᑦ ᑖᓐᓇ ᐊᑑᑎᖃᓪᓚᕆᒃᑐᖅ ᑕᒪᐅᖓ ᓄᓇᓕᖕᓄᑦ ᖁᐊᖃᐅᑎᖁᑎᒋᔭᐅᔪᐃᑦ 
ᐃᑲᔪᖅᑑᑎᐅᒍᓐᓇᖅᓱᑎᒃᓗ ᓄᓇᓕᖕᓄᑦ.  
 
ᑕᒪᓐᓇ ᖃᐅᔨᒋᐊᑦᓯᐊᕐᓂᐊᖅᐸᕋ ᑖᒃᑯᓄᖓ ᐃᖅᑲᓇᐃᔭᖅᑎᖁᑎᒋᔭᑦᑎᓐᓄᑦ ᐊᒻᒪᓗ NTI-ᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐃᓚᒍᑦᓯᐅᔾᔭᐅᓯᒪᖕᒪᖔᖅ ᑖᒃᑯᓄᖓ ᐃᑲᔪᖅᑑᑕᐅᒍᓐᓇᖅᑎᓪᓗᒍ ᐊᓯᕙᖅᑎᐅᔪᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᒃᑯᐊ ᐊᕙᓗᓕᕆᔨᒃᑯᑦ ᕿᒥᕐᕈᓇᓕᕈᑎᒃ ᐊᖑᓇᓱᒃᑎᓄᑦ 
ᐃᑲᔫᑎᓂᒃ ᕿᒥᕐᕈᓇᖃᓯᐅᔾᔭᐅᓂᐊᖅᐹᑦ ᓄᓇᓕᖕᓂᑦ ᖁᐊᖅᓰᕖᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑕᒪᓐᓇ ᐱᓕᕆᐊᕆᓂᐊᖅᑕᕗᑦ 
ᐃᑲᔪᑎᓕᓪᓚᕆᐊᓘᖃᑦᑕᕐᒪᑕ ᓄᓇᓕᖕᓄᑦ.  
 
ᖁᐊᖅᓯᕖᑦ ᓄᓇᓕᓕᒫᓄᑦ ᐊᑐᖅᑕᐅᖃᑦᑕᖅᑐᑦ ᐊᑭᑐᔪᖅᑐᕈᑎᒃᓴᓄᑦ ᐃᓕᓗᒋᑦ ᐱᐅᔪᓪᓚᕆᐊᓘᒐᔭᖅᑐᑦ 
ᓇᓕᐊᖑᒐᓗᐊᖅᐸᑦ ᒐᕙᒪᒃᑯᑦ ᐱᓕᕆᕝᕕᖏᑦ. ᐄ ᕿᒥᕐᕈᓇᖕᓂᐊᖅᐸᒃᑲ ᐃᑲᔪᖅᑎᒋᓗᒋᑦ ᓄᓇᕗᑦ ᑐᙵᕕᒃᑯᑦ 
ᐊᒻᒪᓗ ᐊᑐᐊᒐᓕᐊᖃᓯᐅᔾᔭᐅᔪᓐᓇᕐᓂᐊᕐᒪᖔᑦ ᕿᒥᕐᕈᓇᖕᓂᐊᖅᐸᕋ. ᑭᓯᐊᓂ ᐅᓪᓗᒥ ᐊᖏᕈᓐᓇᖏᑦᑐᖓ 
ᐊᒃᑳᕈᓐᓇᖏᑦᑐᖓᓗ. ᐄ, ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔪᓐᓇᑦᑎᐊᖅᑕᕗᑦ ᕿᒥᕐᕈᓇᓕᕈᑦᑕ ᑕᐃᒃᑯᓂᖓ ᐊᑐᐊᒐᓂᒃ. 
ᖁᔭᓐᓇᒦᑦ. 

ᐅᖃᖅᑎ: ᐃᓚᖓᓂᑦ ᐃᓚᒋᐊᕈᑦ ᐊᐱᖅᑯᑎ. ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖃᐅᔨᓴᕐᓂᐊᕐᓂᕋᑦᓱᒍ ᐅᖃᕋᕕᑦ. ᑖᓐᓇ 
ᖃᐅᔨᓴᕇᕈᕕᐅᑉ ᑕᕝᕗᖓ ᐃᓪᓗᒧ ᐅᑎᖅᑎᒍᓐᓇᓛᖅᑕᐃᑦ. ᓇᑯᕐᒦᑦ ᐅᖃᖅᑎᑦᓯᔩ. 
 
ᐅᖃᖅᑎ: ᐊᑭᓱᒃ. 
  
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᐄ, ᑕᒪᓐᓇ ᐃᒻᒪᖄ ᑖᑦᓱᒧᖓ ᒪᓕᒐᓕᐅᖅᑎᒧᑦ 
ᑐᑭᓯᑎᑕᐅᑎᒋᐊᕈᓐᓇᖃᕋ ᑖᒃᑯᐊ ᖃᓄᐃᓕᐅᖅᐸᓪᓕᐊᖕᒪᖔᑕ NTI-ᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᑖᑦᓱᒪᖓ 
ᒥᒃᓵᓄᑦ, ᑕᕝᕙᙵᑦ ᐊᕙᑎᓕᕆᔨᒃᑯᓐᓃᓐᖔᕋᔭᕐᓂᖏᑉᐸᑦ ᓇᓕᐊᒃ ᑖᒃᑯᐊ Department-ᖑᔪᐃᑦ ᑕᒫᓂ 
ᒐᕙᒪᒃᑯᓐᓂᑦ ᐱᓕᕆᐊᖃᖅᐸᓪᓚᐃᒐᓱᐊᕐᒪᖔᑕ ᑕᒪᑦᓱᒪᙵ, ᑐᑭᓯᒋᐊᑦᑎᐊᕈᓐᓇᕆᓪᓗᖓ.  
 
ᑖᒃᑯᐊ ᐊᕙᑎᓕᕆᔨᒃᑯᑦ ᑖᑦᓱᒪᙵᑦ ᖃᓄᐃᓕᐅᕈᑎᖃᒃᑲᓐᓂᕈᓐᓇᕐᒪᖔᑕ Department-ᖑᔪᓂᑦ 
ᐃᑲᔪᖅᑎᖃᑎᒌᒃᓗᑕ ᑐᑭᓯᒋᐊᑦᑎᐊᕈᓐᓇᕋᔭᖃᕋ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ ᐊᓚᕋᓚᒃ. 
 
ᐊᐱᖅᑯᑦ 041 - 2(3): ᐊᕐᕕᐊᑦ ᐃᒪᖓᑕ ᐅᖃᐅᓯᐅᓂᖓ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᓄᓇᓕᕆᔨᑐᐃᓐᓈᓗᖃᑦᑕᕋᑦᑕ ᖃᐅᔨᒪᒋᑦ. ᐃᑯᒪᓕᕆᔨᐅᓂᕐᒥᑦ ᐃᓄᐃᑦ 
ᐃᑯᒪᖏᓐᓂᒃ ᑭᓯᐊᓂ ᑕᒫᓂ ᐅᓇᑕᐅᑎᒐᓚᓐᓂᒃ ᐱᓕᕆᔨᐅᖏᓇᑦᑕ ᐊᓕᐊᓇᐃᑦ. ᐅᓇᑕᐅᑎᖃᖏᓇᑦᑕ ᑕᒫᓂ 
ᓄᓇᕗᒻᒥ, ᖁᕕᐊᓇᖅᑐᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᓇ ᐊᐱᖅᑯᑎᒋᓚᖓᔭᕋ ᑖᒃᓱᒧᖓ ᓚᓂᓴᓂᐅᑎᕿᑭ ᑭᕿᐅᔨᓕᓴᐅᓂᑕᓗᕿ ᑯᓕᑭ ᕋᓕᒪᒪᒥᓴᓂᑎᓯ 
(ᓕᑲᕿᑭᓴᒪᕿᓴᑎ ᖑᓴᖁ ᐳᕿᑭᑲᓂᖃᕿᐅ. ᑕᐃᒪ ᐃᑉᐸᒃᓴᖅ ᐅᖃᐅᓯᕆᓚᐅᕐᕋᒃᑯ ᑕᒪᓐᓇ 
ᐃᒪᓕᕆᔨᐅᑲᐃᓐᓇᐅᓚᖓᔪᖓ ᒫᓐᓇ. ᓱᓇᓕᕆᔨᐅᑲᐃᓐᓇᖃᑦᑕᕋᑦᑕ. ᐊᕐᕕᐊᓂ ᐃᒪᖅ ᐱᑦᔪᑎᒋᓪᓗᒍ 
ᐊᐱᖅᓱᒐᓛᓚᐅᐱᓪᓚᒍᒪᒐᒃᑯ.  
 
ᑖᓐᓇ ᐃᓱᒫᓗᒋᓕᒃᑲᓂᖅᓯᒪᒐᒃᑯ ᑕᕝᕙᓂ ᑕᓪᓕᒪᓂ ᐅᑭᐅᓂ ᓯᕗᒧᑦ ᑕᐅᑐᙳᐊᕐᓗᓂ ᐋᖅᑭᓱᖅᓯᒪᔪᓂᒃ 
ᑎᑎᕋᖅᑕᐅᓯᒪᖏᑎᐊᖅᑐᓂᐅᒻᒪᑦ. ᑖᓐᓇ ᐱᑦᔪᑎᒋᓗᐊᓗᕐᓗᒍ ᓲᕐᓗ ᐅᖃᐅᓯᕆᒋᐊᒃᑲᓐᓂᓚᖓᔭᕋ. ᑕᐅᕙᙶᓗᒃ 
1960ᐅ-ᓂᑦ ᑕᐅᕗᖓ ᐃᒪᑉᓗᑲᑦᑕ ᐊᕐᕕᐊᓂ ᖃᐅᔨᒪᕙᓪᓚᐃᒐᑦᓯ. ᑕᐅᕙᙵᑦ ᒪᓕᒐᓕᐅᖅᑎᐅᖃᑦᑕᖅᓯᒪᔪᓯᒍᑦ. 
ᐅᖃᓚᐅᕐᒪᑦ ᐃᑉᐸᒃᓴᖅ ᖃᐅᔨᒪᓂᕋᑦᓱᓂᐅᒃ ᑕᒪᓐᓇ ᓈᒻᒪᙱᓕᐅᕈᑎᒋᖃᑦᑕᖅᑕᕗᑦ ᐃᒪᖅ ᐱᑦᔪᑎᒋᓪᓗᒍ ᐊᒻᒪᓗ 
ᓇᓗᓇᖏᑎᐊᕐᒪᑦ ᑐᓴᐅᒪᔭᐅᖏᓐᓇᖃᑦᑕᕐᒪᑦ. ᕼᐋᒻᓚᒃᑯᓐᓄᑦ ᑐᓴᐅᒪᑎᑦᑎᔾᔪᑕᐅᓲᖑᓪᓗᓂ. ᐊᐱᕆᔪᒪᔭᕋᓕ, 
ᐅᖃᑎᒍᓐᓇᖅᐹᖓᖃᐃ ᑕᒪᓐᓇ ᓈᒻᒪᖏᓕᐅᕈᑕᐅᓗᐊᕐᖑᐊᖅᑐᐊᓗ ᐱᑦᔪᑎᒋᓪᓗᒍ, ᐅᖃᐅᓯᐅᖃᑦᑕᖅᓯᒪᕙ 
ᑖᒃᑯᓄᖓ ᓴᓇᔪᖁᑎᖏᓐᓄᓘᓐᓃᑦ ᐊᒻᒪᓗ ᖃᐅᔨᒪᑎᑕᐅᑎᐊᖅᐳᖃᐃ ᑕᒪᓐᓇ ᓈᒻᒪᖏᓕᐅᕈᑎᓪᓚᕆᐊᓘᖃᑦᑕᐅᒪᓐ 
ᐊᕐᕕᐊᓂ. ᖁᔭᓐᓇᒦᒃ. 
 
ᐅᖃᖅᑎ: ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᕐᓕᒃ, ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᕐᕕᐊᑦ ᐃᒪᖓ ᐅᕙᓐᓄᑦ ᐅᓂᒃᑲᐅᑕᐅᓯᒪᔪᖅ 
ᑕᐃᒃᑯᓄᖓ ᓴᓇᔨᖏᓐᓄᑦ. ᐊᒻᒪ ᐅᓂᒃᑳᓚᐅᕐᒪᑕ ᐃᒪᓐᓇ ᑐᑭᓯᒃᑲᓐᓂᓕᓚᐅᖅᐳᖓ ᐊᒻᒪ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓄᑐᖃᐃᓐ ᐅᓂᒃᑳᖅᑕᖓ ᐃᓚᖏᑦ ᐃᓚᒋᖅᑰᒪᔾᔪᓐ.  
 
ᐃᒪᓐᓇᓕ ᑐᓴᖅᑎᑕᐅᓚᐅᖅᓯᒪᒐᒪ ᐃᓄᓐᓄᑦ. ᑕᕝᕗᖓ ᐃᓚᓕᐅᑎᐱᓪᓚᓂᐊᖅᐸᕋ. ᐅᑭᐅᒃᑯᒎᖅ ᓯᑯ ᐃᑦᔪᑎᒃᑳᖓᑦ 
ᑖᓐᓇᒎᖅ ᐃᒪᖅ ᐊᑦᑎᓗᐊᓕᕌᖓᑦ ᒪᒪᙱᓂᖅᓴᐅᓯᕐᒪᑦ Oxygen-ᖃᕈᓐᓃᕌᖓᒥᒎᖅ.  
 



ᐅᓪᓗᑐᐃᓐᓇᖅ, ᓄᕕᐱᕆ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

209

ᑕᒪᓐᓇ ᑐᓴᐅᒪᑦᑕᖅᐸᕋ ᐊᒻᒪ ᐅᓂᒃᑲᐅᓯᐅᓚᐅᖅᑐᓂᒃ ᐅᕙᓐᓄᑦ ᖃᐅᔨᒪᔪᖅᔪᐊᕌᓘᖏᒃᑲᓗᐊᖅᑐᖓ ᑭᓯᐊᓂᒃᑕᐅᖅ 
ᐃᓕᓐᓂᐊᖅᑎᑕᐅᒍᔭᖅᑐᖓ ᑕᒪᒃᑯᓂᖓ ᑭᐅᔾᔪᑎᒃᓴᓂᒃ ᐱᑖᕌᔾᔪᖃᑦᑕᕋᒪ. ᐅᓂᒃᑲᐅᔾᔭᐅᓚᐅᖅᑐᖓ. ᐊᕐᕕᐊᓂᒎᖅ 
ᑕᐃᓐᓇ ᐃᒪᑦᓯ ᑲᑎᒪᔨᐅᖃᑖᑕ ᓄᓈᓂ ᑕᐃᑲᓂ. ᐊᕐᕕᐊᒎᖅ ᖃᐅᔨᒪᔭᐅᒻᒪᑦ ᑕᐅᕙᙵᑦ ᓄᓇᓗ�ᑕᖓ 
ᐊᑦᑎᑦᑐᑯᓘᒻᒪᑦ flatlands-ᖑᒻᒪᑦ. ᑕᐃᒃᑯᐊᒎᖅ ᑰᖏᑦ ᑰᑉᐸᑦᑑᒐᓗᐃᑦ ᑭᓯᐊᓂ ᐃᑎᓗᐊᖏᑦᑑᒪᑕ. 
ᐃᑎᓗᐊᖏᓐᓂᖏᓐᓂ ᑕᐃᓐᓇ ᐃᒪᑦᑕᖅᕕᖓ ᐊᐅᓚᓗᐊᖏᒻᒪᑦ. ᐊᐅᓚᓗᐊᖏᓕᕌᖓᑕᒎᖅ ᓱᓇᑐᐃᓐᓇᐃᑦ 
ᓄᖅᑲᖓᓕᖃᑦᑕᕐᒪᑕ. 
 

ᐊᒻᒪᓗ ᐅᖃᐅᔾᔭᐅᓪᓗᖓ ᐅᑭᐅᒃᑯᑦᒎᑦ ᐃᓕᖅᑯᓯᐅᒻᒪᑦ ᓯᓚᕐᔪᐊᓗᒃᑖᒥ ᖄᖓᓂ, ᓄᓇᐅᑉ ᖄᖓᓂ ᑕᓯᐅᒐᓗᐊᖅᐸᑦ 
ᑕᐃᒃᑯᐊ ᐆᒪᔪᑦ ᖃᖓᓃᒍᓐᓇᕐᒪᑕ. ᐊᐅᓕᕋᐃᒪᒡᒎᖅ ᑕᐃᒪ ᐆᒻᒪᖃᑦᑕᕐᒪᑕ. ᑕᐃᒃᑯᒎ ᑕᒫᓃᖏᓐᓇᖅᑯᑦ ᑕᐃᒪᙵᑦ 
ᓄᓇᖃᓕᕐᒪᑦ ᐊᒻᒪ ᐅᕙᑦᑎᓐᓄᑦ ᑎᒥᑦᑎᓐᓄᑦ ᐋᓐᓂᐊᒍᑕᐅᔾᔮᖏᑦᑑᒐᓗᐃᑦ, ᑕᖑᖃᑎᕿᑭᓂᖑᓗ%ᓂᕋᖅᑕᐅᔪᑦ. 
ᑕᐃᒃᑯᐊᒎᖅ ᑐᖁᒑᖓᑕ ᑕᐅᓇᓂ ᐊᑖᓂᓕᕌᖓᑕ ᐃᒪᕐᒧᑦ ᒪᒪᙳᔾᔪᑕᐅᓕᖃᑦᑕᕐᒪᑕ ᑕᐃᒪᓐᓇᐅᓱᒋᔭᐅᓪᓗᓂ 
ᐅᓂᒃᑲᐅᑕᐅᓚᐅᕐᒪᑦ ᐅᕙᓐᓄᑦ. ᑐᑭᖃᑦᑎᐊᕐᓂᕈᒪ ᑕᐃᒪᓐᓇ ᑕᕝᕙ ᐅᓂᒃᑲᑎᒋᓇᓱᒃᑕᕋᓗᐊᒃᑲ.  
 

ᐊᒻᒪᓗ ᑕᐃᒃᑯᐊ ᐊᑯᓂᒃ ᐃᓱᒫᓗᒃᑐᑐᖃᐅᓕᕐᒪᑕ ᖃᐅᔨᒪᓪᓗᕆᑦ ᑖᒃᑯᐊᓗ ᖁᕿᔨᖑᑭᑎᒪᕿᓴᑎ%ᒋᔭᒃᑲ 
ᑐᒃᓯᕋᖅᓯᒪᔫᒐᓗᐃᑦ ᑕᐃᒃᑯᓇᙵᑦ ᕆᓴᑐᓂᓴᕿᕿᑭ ᖃᓕᓴᐅᒥᓗᑎᖑᓴᑎᐅ%ᖑᔪᑦ ᑕᒪᓐᓇ ᐊᕐᕕᐊᕐᒥᐅᑦ ᐃᒪᖁᑖ 
ᖃᐅᔨᓴᖅᑕᐅᖁᔭᐅᓕᓚᐅᖅᓯᒪᒻᒪᓐ ᑕᕝᕙᓂ ᑕᖅᑭᐅᓚᐅᖅᓯᒪᔪᒥᒃ ᐊᐅᔭᖅ ᐋᒋᔅᒥ ᐊᒻᒪ ᐱᐊᓂᒍᓐᓇᖅᓯᓚᐅᖅᑐᑦ 
ᐊᒃᑑᕙ ᓄᙳᐊᓂ 2005-ᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᕕᑦ ᓇᓗᓇᙱᒻᒪᑦ ᑕᒪᑐᒥᖓ, ᑭᓯᐊᓂ ᑐᑭᓯᓪᓚᕆᙱᓐᓇᒪ 
ᖃᓄᐃᓕᐅᕆᐊᕐᓂᐊᕐᒪᖔᑕ ᒐᕙᒪᒃᑯᑦ ᑕᐃᓐᓇ ᐱᔾᔪᑎᒋᓗᒍ. ᑐᓴᕐᓇᖅᑎᐊᖅᑑᒐᓗᐊᖅ ᑖᓐᓇ ᖃᐅᔨᒪᔭᐅᓗᑦᑖᖅᑐᖅ 
ᑕᐃᒃᑯᐊ ᓴᓂᕇᒃᑯᑎᐊᓗᐃᑦ ᓴᓂᕐᓂᑦ. ᓲᕐᓗ 1-ᒥᓕᐊ ᒑᓚᐅᓗᐊᖅᑎᓪᓗᒍ ᓴᓂᖏᑦ ᑕᐃᒃᑯᐊᓴᐃᓐᓇᐃᑦ 
ᑕᐃᑲᓃᓲᖑᒻᒪᑕ ᐃᓗᐊᓂ ᓯᑰ ᐊᑖᓂ. ᑕᒪᓐᓇ ᐅᖃᐅᓯᕆᕙᓪᓚᐃᖅᑲᐅᒐᕕᐅᒃ. ᑭᓯᐊᓂ ᑐᓴᙱᓐᓇᒪ 
ᖃᓄᐃᓕᐅᕐᓂᐊᕐᒪᖔᔅᓯ ᐊᕐᕕᐊᑦ ᐱᔾᔪᑎᒋᓪᓗᒍ. ᐊᐱᕆᒃᑲᓂᕐᓚᒋᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐳᕋᐅᓐ. 
 

ᐊᖓᔪᖅᑳᖅ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ ᐅᓇ ᐅᖃᐅᓯᕆᓇᓱᑦᑕᕋᓗᐊᕋ.  
 

(ᑐᓵᔨᑎᒍᑦ) ᐃᒪᕐᒥᑦ ᖃᐅᔨᓴᐃᓂᐊᖅᑐᑦ ᑖᒃᑯᐊ ᐋᒡᒌᓯᒥᑦ ᖃᐅᔨᓴᐃᓚᐅᖅᓯᒪᔪᑦ 2005-at9lA ᐋᒡᒌᓯᒥ. 
ᓂᕆᐅᒍᒪᓚᐅᕋᓗᐊᖅᑐᒍᑦ ᐱᔭᕇᖅᑕᐅᖁᓪᓗᒍ ᐊᑦᑑᕙ 2005ᒥᑦ ᐱᔭᕇᖅᓯᖁᓪᓗᒋᐅᒐᓗᐊᖅ. ᑭᓯᐊᓂ 
ᑮᓇᐅᔭᖅᑕᖅᑎᑕᐅᓂᖓᑦ ᐱᓕᕆᐊᖑᔪᖅ ᑖᔅᓱᒧᖓ $25-ᑕᐅᓴᖑᔪᑦ ᒪᐃᒥ ᐊᖏᖅᑕᐅᓚᐅᖅᑑᑉ ᐃᒪᖓ 
ᖃᐅᔨᓴᖅᑕᐅᖁᓪᓗᒍ ᐊᕐᕕᐊᓂᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ, ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᐊᓕᐊᓚᐃᑦ. ᑕᐃᒃᑯᐊᖃᐃ . . . ᓗᐊᕐᓂᐊᓕᕋᓗᐊᕐᒪᑕ ᓇᓗᓇᕐᖏᒻᒪᑦ. 
ᐊᐅᓚᔾᔭᒋᐊᕈᑕᐅᔪᓐᓇᓚᖓᕗᖅᑲᐃ ᑕᕝᕙᓂ . .. ᑐᔅᓴᐅᕗᓯ ᑕᐃᒃᑯᐊ draft-at9lQ5. ᐊᒻᒪᓗ 
ᐱᔪᒪᓪᓚᕆᒃᑲᔭᕋᓗᐊᖅᐳᖓ ᑕᐃᓐᓇ ᐱᐊᓂᑐᐊᖅᐸᑦ ᑕᐃᓐᓇ ᑎᑎᕋᖅᑕᐅᔪᖅ, report-aMzJ6 ᑕᐃᒃᑯᓇᙵᑦ 
ᖃᐅᔨᓴᖅᑎᒃᑯᓐᓂᑦ. ᐊᒻᒪᓗ, ᐅᖃᖅᑏ, ᑖᒃᑯᐊ ᑐᓴᕐᓇᓚᐅᖅᓯᒪᒻᒪᑕᓕ ᐊᕐᕌᓂ, ᐊᕐᕌᓂᐊᓗᒎᖅ 
ᖃᐅᔨᓴᓚᐅᖅᓯᒪᒻᒪᑕ ᐃᒪᐃ ᑖᒃᑯᐊ ᑕᓰᑦ ᖃᓂᒋᔭᕗᑦ ᐃᒪᖃᕐᒪᖔᑕ ᖃᓄᕆᑦᑐᓂᑦ, ᐱᐅᔫᒻᒪᖔᑕ, 
ᐱᐅᙱᑦᑑᒻᒪᖔᑕ, ᖃᓄᖅ ᐃᑎᑎᒋᒻᒪᖔᑕ ᐅᖓᓯᓐᓂᓗᑦᑖᖏᓪᓗ ᐊᕐᕌᓂ. ᒫᓐᓇ ᐊᐅᔭᐅᙱᑦᑐᖅ, 
ᐊᕐᕌᓂᐅᓚᐅᖅᑐᖅᒥ. ᑐᓴᕐᓇᙱᑕᐃᓐᓇᕐᒪᑕ ᑕᐃᒃᑯᐊᑕᐅᖃᐃ ᑐᓴᒐᔅᓴᐅᑎᓪᓗᒋᑦ ᖃᐅᔪᓐᓇᕋᔭᖅᐱᒋᑦ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ: ᐳᕋᐅᓐ. 



ᐅᓪᓗᑐᐃᓐᓇᖅ, ᓄᕕᐱᕆ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐅᖃᖅᑏ. ᐄᓗᐊᒻᒪᕆᐊᓗᒃ ᓲᖃᐃᒻᒪ ᐊᒥᖅᑳᖃᑎᒌᒋᐊᖃᕋᑦᑕ 
ᑕᒪᒃᑯᓂᖓ ᑐᓴᐅᑎᓂᑦ ᐊᒻᒪ ᐱᓕᕆᔾᔪᑕᐅᓚᐅᖅᑐᓂᑦ. ᐊᖏᖅᐸᒋᑦ ᑲᑎᒪᔨᐅᖃᑎᒐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ ᐱᐊᓂᒻᒪᑦ. ᑲᑎᒪᔾᔪᑎᔅᓴᑦᑎᓐᓂᑦ ᓈᓴᐅᑎᖓ 7. ᑎᑎᖅᑲᑎᒍᑦ 
ᐊᐱᖅᑯᑏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 005 - 2(3): ᐃᖅᑲᓇᐃᔭᑦᑎᐊᕐᓂᖏᓐᓄᑦ ᖁᔭᓐᓇᒦᕈᓯᐊᑦ, ᑮᓇᐅᔭᖅᑖᖑᔪᒃᓴᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑎᒍᑦ ᐊᐱᖅᑯᑎᒋᓂᐊᖅᑕᕋ ᐹᓪ ᐅᑲᓕᕐᒧᑦ, ᑲᒪᒋᔭᐅᔪᖅ 
ᐊᖏᔪᖅᑲᐅᑎᐅᔪᑦ ᐃᖅᑲᓇᐃᔭᖅᑎᖏᓐᓄᑦ, ᓄᖅᑲᖅᑎᑕᐅᔪᓐᓇᕆᐊᖏᓐᓄᑦ ᐃᖅᑲᓇᐃᔭᖅᑎ 2004-2005 
ᐊᐱᖅᑯᑎ ᐱᔾᔪᑎᖃᖅᑐᖅ.  
 
1. 2004-2005ᒥᑦ ᐊᒡᒍᖅᑐᖅᓯᒪᓪᓗᒋᑦ ᐱᓕᕆᕕᐅᔪᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᒋᔭᖏᑦ ᐊᑎᖏᑦ 

ᐱᖃᓯᐅᑎᙱᒃᑲᓗᐊᕐᓗᒋᑦ ᐃᖅᑲᓇᐃᔭᖅᑏᑦ ᖃᑦᑎ $-u5 ᑐᓂᓯᓚᐅᖅᐸᑦ ᖁᔭᓐᓇᒦᕈᓯᐊᓂᑦ 
ᐃᖅᑲᓇᐃᔭᖅᑎᖏᓐᓄᑦ ᒐᕙᒪᒃᑯᖏᓐᓄᑦ ᑎᒥᖁᑎᒋᔭᖏᓐᓃᑦᑐᓄᓪᓗ.  

 
2. 2004-2005ᒥᑦ ᑮᓇᐅᔭᓕᕆᓂᐅᑉ ᐊᕐᕌᒍᐊᓂ ᐊᒡᒍᖅᑐᖅᓯᒪᓗᒋᑦ ᐃᖅᑲᓇᐃᔭᖅᑎᒋᔭᕗᑦ ᐊᑎᖏᑦ 

ᐱᖃᓯᐅᑎᙱᒃᑲᓗᐊᕐᓗᒋᑦ, ᐃᖅᑲᓇᐃᔭᖅᑏᑦ ᖃᑦᑏᑦ ᐱᔪᓐᓇᖅᑎᑕᐅᓚᐅᖅᐸᑦ ᖁᔭᓐᓇᒦᕈᓯᐊᓂᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖅᑐᑦ. 

 
3. 2004-2005ᒥᑦ ᑮᓇᐅᔭᓕᕆᓂᐅᑉ ᐊᕐᕌᒍᐊᒍᑦ ᐊᒡᒍᖅᑐᖅᓯᒪᓗᖏᑦ ᐊᑏᑦ ᐱᖃᓯᐅᑎᙱᒃᑲᓗᐊᕐᓗᒋᑦ, ᖃᑦᑎᑦ 

ᐊᑭᓕᖅᑕᐅᓚᐅᖅᐸᑦ ᖁᔭᓐᓇᒦᕈᓯᐊᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ.  
 
4. 2004-2005ᒥᑦ ᐊᒡᒍᖅᑐᖅᓯᒪᓗᒋᑦ ᐱᓕᕆᕕᑦᑎᒍᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᒋᔭᖏᑦ, ᐊᑎᖏᑦ 

ᐱᖃᓯᐅᑎᙱᒻᒥᓗᒋᑦᑕᐅᖅ ᖃᑦᑎ $-ᓂᒃ ᐊᑭᓖᓚᐅᖅᐸᑦ ᓄᖅᑲᖅᑎᑕᐅᑎᓪᓗᒋᑦ, 
ᐊᖏᖃᑎᒌᒐᓱᐊᖅᑎᓪᓗᒋᓪᓗ ᐃᓗᐃᑦᑑᓪᓗᒋᓪᓗ ᐊᑭᓖᑎᓪᓗᒋᑦ ᓄᖅᑲᖅᑐᖃᖅᑎᓪᓗᒍ ᐃᖅᑲᓇᐃᔭᖅᑎᓂᑦ 
ᐊᐅᓚᑦᑎᔨᐅᖃᑕᐅᔪᓂᑦ ᓄᓇᕗᑦ ᒐᕙᒃᑯᖏᓐᓄᑦ ᐃᖅᑲᓇᐃᔭᖅᑎᓄᑦ. 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᓇᖅ ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 
8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᑦᑕ 
ᓈᓴᐅᑎᖓ 9. ᑭᐅᔾᔪᑎᖏᑦ ᒪᑐᐃᖅᓯᓂᕐᒧᑦ ᐅᖃᐅᓯᙵᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 10. 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 11. 
ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ. ᐅᓂᒃᑳᓕᐊᖏᑦ 
ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐅᑲᓕᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

ᓴᖅᑭᖅᑎᑕᐅᔪᖅ ᑎᑎᖅᑲᒃ 015 - 2(3): ᐊᕐᕌᒍᓕᒫᖅᓯᐅᑎᑦ ᐅᓂᒃᑳᓕᐊᕆᔭᐅᔪᑦ ᐊᑐᐃᓐᓇᖃᕈᓐᓇᕐᓂᕐᒥᒃ 

ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᓴᐳᒻᒥᑦᑎᓂᕐᒧᑦ ᑲᓐᖑᓇᖅᑐᓕᕆᓂᕐᒥᒃ ᒪᓕᒐᕐᒧᑦ, ᐃᐳᕈ 1, 2004-ᒥ ᒫᑦᓯ 
31, 2005-ᒧᑦ (ᐅᑲᓕᖅ) 

 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᓴᖅᑭᒃᑎᔪᒪᔪᖓ ᐅᑯᓂᖓ ᑎᑎᕋᖅᓯᒪᔪᓂᒃ, 
ᐊᕐᕌᒍᓕᒫᖅᓯᐅᑎᑦ ᐅᓂᒃᑳᓕᐊᕆᔭᐅᔪᑦ ᑲᙳᓇᖅᑐᓕᕆᓂᕐᒧᑦ, ᑲᙳᓇᖅᑐᓪᓗ ᓴᐳᒻᒥᔭᐅᓂᖏᓐᓄᑦ 
ᖃᐅᔨᓴᖅᑎᐅᔪᒧᑦ ᒫᑦᓯ 31, ᑎᑭᓪᓗᒍ ᐃᐳᕈ-ᒥ ᐱᒋᐊᖅᓯᒪᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑕᐹᕐᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 016 - 2(3): ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ ᐃᑲᔫᑎᒋᕙᑦᑕᖏᑦ 

ᓇᓗᓇᐃᒃᑯᑕᓖᑦ 1, 2, 3, 4, 5 ᑕᒪᒃᑯᓄᖓ ᑮᓇᐅᔭᓄᑦ ᑐᒃᓯᕋᐅᑕᐅᕙᑦᑐᓄᑦ ᐊᕐᕌᒍᒋᔭᑦᑎᓐᓄᑦ 
2004-2005 (ᑕᐹᕐᔪᒃ) 

 
ᐊᖓᔪᖅᑳ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᓴᖅᑭᑦᑐᒪᓪᓗᒋᑦ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ 
ᐃᑲᔫᑎᒋᕙᑦᑕᖏᑦ ᓇᓗᓇᐃᒃᑯᑕᓖᑦ 1, 2, 4, 5 ᑕᒪᒃᑯᓄᖓ ᑮᓇᐅᔭᓄᑦ ᑐᒃᓯᕋᐅᑕᐅᕙᑦᑐᓄᑦ ᐊᕐᕌᒍᒋᔭᑦᑎᓐᓄᑦ 
2004-2005. ᐅᖃᖅᑎᑦᑎᔩ. 
 
ᐅᖃᖅᑎ: ᑎᑎᖃᐃᑦ ᓴᖅᑭᑕᐅᓂᖏᑦ. ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 017 - 2(3): ᑲᓇᑕᒥᐅᓐ ᐅᐸᓗᖓᐃᔭᐅᑎᓕᐊᕆᔭᖓᓂᒃ ᓄᓇᓕᓐᓂ 

ᐅᐸᓗᖓᐃᔭᐅᑎᑦ (ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᑎᑎᖅᑲᓂᒃ. ᑖᒃᑯᓄᖓ ᓄᓇᓖᑦ ᑲᑐᔾᔨᖃᑎᒌᒋᔭᖏᑦ 
ᑕᐃᔭᐅᔪᑦ ᐅᑭᐅᖅᑕᖅᑐᒥᐅᑕᐃᓐ ᐃᓄᓕᕆᔨᑐᖃᒃᑯᓐᓄᑦ ᑐᓪᓂᔭᐅᓯᒪᔪᖅ ᑲᓇᑕᒥᐅᓐ 
ᐅᐸᓗᖓᐃᔭᐅᑎᓕᐊᕆᔭᖓᓂᒃ ᓄᓇᓕᓐᓂ ᐅᐸᓗᖓᐃᔭᐅᑎᑦ 2005-ᒧᑦ ᐊᕐᕌᒍᒨᓕᖓᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᐃᓐ ᓴᖅᑭᑕᐅᓂᖏᑦ. ᕿᓚᕝᕙᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 018 - 2(3): ᓄᓇᕗᒻᒥ ᐱᕙᓪᓕᐊᓂᕐᒧᑦ ᑯᐊᐳᕇᓴᒃᑯᑦ 2004-2005 

ᑐᓴᕋᔅᓴᓕᐊᕆᓯᒪᔭᖏᑦ (ᕿᓚᕝᕙᖅ) 
 
ᐊᖓᔪᖅᑳ ᐱᑕ ᕿᓚᕝᕙᖅ (ᑐᓵᔨᒃᑯᑦ): ᐅᖃᖅᑏ, (ᑐᓵᔨᒃᑯᑦ ᐃᓱᓕᑉᐳᖅ): ᒪᓕᒐᓕᐅᖅᕕᒻᒧᑦ ᑎᑎᖅᑲᐃᑦ. ᓄᓇᕗᑦ 
Development Corporation-ᑯᑦ 2004-2005 ᑐᓴᕋᔅᓴᓕᐊᕆᓯᒪᔭᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᐃᓐ ᓴᖅᑭᑕᐅᓂᖏᑦ. ᕿᓚᕝᕙᖅ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 019 - 2(3): ᓄᓇᕗᒻᒥ ᐱᕙᓪᓕᐊᓂᕐᒧᑦ ᑯᐊᐳᕇᓴᒃᑯᑦ 2006-2007 

ᐅᓂᒃᑳᖏᑦ (ᕿᓚᕝᕙᖅ) 
 
ᐊᖓᔪᖅᑳ ᐱᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᑏ. ᓴᖅᑭᑦᑎᔪᒪᔪᖓ ᑖᒃᑯᓂᖓ ᑎᑎᖅᑲᓂᒃ. ᓄᓇᕗᒻᒥ 
Development Corporation-ᑯᑦ 2006-2007 ᐅᓂᒃᑳᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᐃᓐ ᓴᖅᑭᑕᐅᓂᖏᑦ. ᑎᑎᖅᑲᐃᓐ ᓴᖅᑭᑕᐅᓂᖏ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 14. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᒃᓴᑦᑐ ᓈᓴᐅᑎᖓ 15. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 16. 
ᐱᖁᔨᕗᖔᕈᑏᑦ. ᐱᖁᔨᕗᖔᕈᑏᑦ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐅᑲᓕᖅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 08 - ᓈᓴᐅᑎᓕᕆᔪᓄᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᖓᓐᓄᑦ ᕿᑭᖅᑖᓘᑉ ᓂᒋᐊᓄᑦ, ᐱᖁᔭᔅᓴᖅ 8, ᑭᓪᓕᔅᓯᓂᐊᕐᓗᒍ ᓄᓇᕗᒻᒥ ᐱᖁᔭᕐᔪᐊᒧᑦ, 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐱᒋᐊᖅᑎᑕᐅᔪᖅ ᓈᒻᒪᑦᑐᖅ. ᓈᒻᒪᔅᓴᖅᑐᑦ ᐃᓵᒃᓕᑦ. ᓈᒻᒪᔅᓴᖏᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖕᕈᑦ 
ᑲᔪᓯᕗᖅ. ᐱᖁᔭᔅᓴᖅ 8 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓯᒪᓕᖅᐳᖅ. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᖅᑕ ᓈᓴᐅᑎᖓ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᓚᐃᒪᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 05 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐅᖃᑏ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓐᓄᑦ ᑲᖏᖅᖠᓂᐅᑉ ᓂᒋᐊᓄᑦ ᐱᖁᔭᒃᓴᖅ 5 ᐋᖅᑭᒋᐊᕈᑎᐅᔪᖅ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ 
ᐱᖁᔭᖅᔪᐊᖅ. 
 
ᑖᓐᓇ ᓇᓗᓇᐃᖅᓯᓂᐊᖅᑐᖅ ᑕᖅᑲᒃᑯᓐᓄᑦ ᓲᕐᓗ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ ᐊᑐᖅᑕᐅᖃᑦᑕᕐᓂᐊᕐᒪᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔾᔪᑎᐅᔪᖅ ᑖᒃᑯᐊ ᓄᓇᑦᓯᐊᕐᒥᐅᓚᐅᕐᒪᑦ ᐃᖅᑲᖅᑐᐃᕕᓕᕆᔨᒃᑰᓚᓚᐅᕐᒪᑦ 
ᓄᓇᕗᒦᓚᓯᒪᖔᓕᕐᓗᓂ ᐃᖅᑲᖅᑐᐃᕕᒃᑯᑦ. ᖁᔭᓐᓇᒦᒃ ᖁᔭᓐᓇᒦᒃ ᖁᔭᓐᓇᒦᒃ  
ᖁᔭᓐᓇᒦᒃ  
 
ᐅᖃᖅᑎ: ᐱᖁᔨᕗᖔᕈᑦ ᓈᒪᖕᒪᑦ. ᐅᖃᐅᓯᒃᓴᐃᑦ ᐱᖁᔨᕗᖔᕈᒻᒧᑦ. ᓈᒪᒃᓴᖅᑐᑦ ᐃᓵᒃᓕᑦ. ᓈᒪᒃᓴᖏᑦᑐᑦ. 
ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᑖᓐᓇ ᐱᖁᔭᒃᓴᖅ 5 ᑐᒡᓕᐊᓂᑦ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ 
ᑐᓂᔭᐅᓂᐊᖅᖢᓂ ᑲᑎᒪᔨᕋᓛᓄᑦ. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐅᑲᓕᖅ  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑕᕝᕙᓂ ᐊᑐᖏᑲᐃᓐᓇᕈᒪᓪᓗᖓ ᐅᓪᓗᕐᒧᑦ 
ᖃᐅᔨᒃᑲᐃᔾᔪᑎᐅᖃᑦᑕᕐᓂᐊᖅᑐᑦ ᑐᒡᓕᐊᓂᑦ ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ 8 ᑭᒡᓕᓯᓂᐊᕐᓂᕐᒧᑦ ᐱᖁᔭᒃᓴᖅ 
ᓄᓇᕘᒥ. ᖁᔭᓐᓇᒻᒦᒃ.  

ᐅᖃᖅᑎ: ᒪᓕᒐᖅ ᐊᑐᙱᓚᐅᑲᖁᓪᓗᒍ 62(1) ᐱᖁᔭᒃᓴᖅ 8 ᑐᒡᓕᐊᓂᑦ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. 
ᐊᒃᑳᑐᖃᖅᐹ. ᐊᒃᑳᑐᖃᖏᒻᒪᑦ. ᐅᑲᓕᖅ.  
 
ᒪᓕᒐᒃᓴᖅ 08 - ᓈᓴᐅᑎᓕᕆᔪᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖓᓯᑦ. (ᑐᓵᔨᑎᒍᑦ) ᐊᐃᑉᐱᖅᑕᐅᓪᓗᖓ ᐱᒋᐊᖅᑎᑦᑎᕗᖓ ᐸᓐᓂᖅᑑᒥᐅᑦ 
ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 8 ᑐᒡᓕᐊᓂᑦ ᐅᖃᓕᒫᖅᑕᐅᖁᓪᓗᒍ ᓄᓇᕘᒥᑦ ᑭᒡᓕᓯᓂᐊᕐᓂᕐᒧᑦ. 
 
ᑖᒃᑯᐊ ᑭᒡᓕᓯᓂᐊᕐᓂᕐᒧᑦ ᐱᖁᔭᖅᔪᐊᑦ ᓄᓇᕘᒥ ᐊᓪᓚᕝᕕᖓᓃᓐᖔᖅᓯᒪᔪᖅ ᑖᓐᓇ ᐊᐅᓚᑦᑎᓂᐊᖅᑐᖅ 
ᓄᐊᑦᑎᓂᕐᒥᒃ ᐊᑐᖅᑎᖃᑦᑕᕐᓂᕐᒥᒃ ᓴᖅᑭᑦᑎᖃᑦᑕᕐᓂᕐᒥᑦ ᑐᓴᒐᒃᓴᓂᒃᓕ ᓄᓇᕘᒥ ᑭᒡᓕᓯᓂᐊᖅᑎᒃᑯᓐᓄᑦ. 
ᖁᔭᓐᓇᒃᒦᒃ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒪᖕᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᐃᑦ. ᓂᕈᐊᕈᒪᓕᕐᒪᑕ. ᓈᒪᒃᓴᖅᑐᑦ ᐃᓵᒃᓕᑦ. 
ᓈᒪᒃᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 8. ᑐᒡᓕᐊᓂᑦ ᐅᖃᓕᒫᑕᐅᓯᒪᓕᖅᐳᖅ. 
ᑐᓂᔭᐅᔪᓐᓇᖅᓯᕗᖅ ᑲᑎᒪᔨᕋᓛᓄᑦ. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᒪᐃᓚᒃ. 
 
ᒪᓕᒐᒃᓴᖅ 06 - ᐋᖅᑭᒋᐊᕈᑕᐅᓂᐊᖅᑐᖅ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓄᑦ ᐃᖃᓗᐃᑦ ᐱᖓᓐᓇᖓᓄᑦ ᐱᖁᔭᒃᓴᖅ 6 ᑖᓐᓇ ᐋᖅᑭᒋᐊᕈᑕᐅᓂᐊᖅᑐᖅ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᐱᖁᔭᖅᔪᐊᖓᓄᑦ ᑐᒡᓕᐊᓂᑦ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ ᑖᓐᓇ ᐱᖁᔭᖅᔪᐊᖅ ᑮᓇᐅᔭᑎᒍᑦ ᑕᖅᑲᒃᑯᐊ ᑎᒥᖁᑎᒋᔭᐅᔪᑦ ᒐᕙᒪᒃᑯᖏᑦ ᑮᓇᐅᔭᓕᕆᔾᔪᑎᒋᔭᖏᑦ 
ᐊᑐᖃᑦᑕᖅᓯᒪᔭᖏᓐᓄᑦ ᐊᐅᓚᔾᔪᑎᖏᓐᓄᑦ ᑐᓂᔭᐅᖃᑦᑕᖁᓪᓗᒋᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᕐᕌᒍᑕᒫᑦ 
ᑐᓂᔭᐅᖃᑦᑕᖁᓪᓗᒋᑦ  
 
ᒫᓐᓇᐅᔪᖅ ᑕᐃᒪᐃᖃᑦᑕᖁᓪᓗᒋᑦ ᐃᖅᑲᓇᐃᔭᖅᑐᓄᓪᓗ ᓇᓪᓕᐅᒃᑯᒫᓕᕆᔨᒃᑯᑦ ᑐᓂᓯᖃᑦᑕᖁᓪᓗᒋᑦ ᐊᕐᕌᒍᑕᒫᑦ 
ᐊᒻᒪᓗ ᐊᐅᓚᑦᑎᔾᔪᑕᐅᓂᐊᕐᒥᔪᖅ ᒪᓕᒐᕋᓛᖃᖅᑎᑦᑎᓗᑎᒃ ᑕᐃᒃᑯᓂᖓ ᑳᑐᕌᖅᑕᐅᖃᑦᑕᖅᑐᓂᑦ. ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒪᖕᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᐃᑦ. ᓂᕈᐊᕈᒪᓕᕐᒪᑕ. ᓈᒪᒃᓴᖅᑐᑦ ᐃᓵᒃᓕᑦ. 
ᓈᒪᒃᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 6 ᑐᒡᓕᐊᓂᑦ ᐅᖃᓕᒫᑕᐅᓯᒪᓕᖅᐳᖅ ᐊᒻᒪᓗ 
ᑐᓂᔭᐅᔪᓐᓇᖅᓯᓪᓗᓂ ᑲᑎᒪᔨᕋᓛᓄᑦ. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐳᕋᐅᓐ.  
 
ᒪᓕᒐᒃᓴᖅ 11 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓚᕕᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᑦᑎᑦᑎᔩ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐃᖃᓗᐃᑦ ᑲᓇᓐᓇᖓᓄᑦ. ᑖᓐᓇ ᐃᑭᑦᑕᐃᓕᒪᑎᑦᑎᓂᕐᒧᑦ ᒪᓕᒐᕐᔪᐊᖅ, ᐊᐃᑉᐸᖓᓂᒃ ᐅᖃᓕᒫᖅᑕᐅᖁᓪᓗᒍ.  
 
ᑖᓐᓇ ᐱᑦᔪᑎᖃᑦᑐᖅ ᓇᓗᓇᐃᖅᓯᒍᓐᓇᕐᓗᑎᒃ ᐃᑭᑦᑕᐃᓕᒪᓂᕐᒧᑦ ᑲᒪᔨᐅᒐᔭᖅᑐᒥᒃ ᐊᒻᒪᓗ ᑕᐃᒃᑯᐊ  



ᐅᓪᓗᑐᐃᓐᓇᖅ, ᓄᕕᐱᕆ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖏᔪᖅᖄᕆᔭᐅᔪᒡᒍᑏᑦ ᐱᔪᓐᓇᕐᓂᖃᐅᓪᓗᑎᒃ. ᑕᒪᒃᑯᓄᖓ ᖄᓲᖑᔪᓄᑦ ᐃᑭᑦᑎᓪᓗᒋᑦ ᒪᓕᓐᓂᐊᕐᒪᑕ 
ᐅᖃᖅᓯᒪᓂᖓᓂᒃ ᐱᖁᔭᕐᔪᐊᖅ ᐊᒻᒪᓗ ᖃᓄᖅ ᖃᐅᔨᓴᖃᑦᑕᓂᐊᕐᒪᖔᑕ ᒪᓕᓪᓗᒋᑦ ᑲᓇᑕᒥ ᐱᔪᓐᓇᐅᑏᑦ 
ᐊᑐᕐᓗᒋᑦ.  
 
ᑖᓐᓇ ᐱᖁᔭᒃᓴᖅ ᐱᖃᓯᐅᔾᔨᔪᖅ ᓴᙱᓂᕆᔭᐅᔪᓂᒃ ᑖᒃᑯᓄᖓ ᓴᓇᔭᐅᓂᖏᓐᓄᑦ ᐊᓯᔾᔨᖅᑕᐅᓂᖏᓐᓄᑦ ᐃᓐᓗᓄᑦ. 
ᐊᒻᒪᓗ ᐱᕕᖃᑦᑎᑎᒻᒥᔪᖅ ᐸᓯᔭᒃᓴᐅᖏᓐᓂᖓᓄᑦ ᑖᓐᓇ ᐊᖓᔪᖅᑳᕆᔭᐅᔪᖅ ᖃᑦᑎᕆᔨᒃᑯᓐᓄᑦ ᐱᓕᕆᑎᓪᓗᒋᑦ 
ᐱᓕᕆᐊᕆᔭᖏᓐᓂᒃ.  
 
ᐊᒻᒪᓗ ᐱᖁᔭᒃᓴᖅ ᓇᓗᓇᐃᖅᓯᒻᒥᔪᖅ ᐊᑐᖅᑕᐅᔭᕆᐊᖃᑦᑐᓂᒃ. ᓄᑖᓂᓪᓗ ᐃᓕᓯᓪᓗᓂ ᒪᓕᓐᓂᐊᕐᓗᑎᒃ 
ᐊᓯᓪᔨᕈᑕᐅᔪᓂᒃ ᑕᕝᕙᙵᑦ ᐱᖁᔭᒃᓴᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᑦ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ ᐃᓵᓪᓕᑦ. 
ᓈᒻᒪᓴᖏᑦᑐᑦ. ᓂᕈᐊᕐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 11. ᑐᒡᓕᐊᓄᑦ ᐅᖃᓕᒫᖅᑕᐅᓯᒪᔪᖅ ᐊᒻᒪᓗ 
ᑐᓂᔭᐅᒍᓐᓇᓯᓪᓗᓂ ᑲᑎᒪᔨᕋᓛᓄᑦ.  
 
ᑐᒡᓕᐊᓄᑦ ᐅᖃᓕᒫᖅᑕᐅᓂᖓ ᐱᖁᔭᒃᓴᐃᑦ. ᓯᒪᐃᓚᒃ. 
 
ᒪᓕᒐᒃᓴᖅ 07 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

ᓯᕗᓪᓕᖅᐹᒥᒃ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐱᒋᐊᖅᑎᑦᑎᕗᖓ ᐃᖃᓗᐃᑦ ᑲᓇᓐᓇᖓᓄᑦ 
ᐱᖁᔭᒃᓴᖅ 7 ᐋᖅᑭᒋᐊᕈᑕᐅᔫᑉ ᐃᒥᐊᓗᒻᒧᑦ ᒪᓕᒐᕐᔪᐊᕐᒧᑦ.  
 
ᐅᖃᖅᑏ, ᑖᓐᓇ ᐊᓯᔾᔩᒋᐊᖅᑐᖅ ᓇᓗᓇᐃᖅᓯᖔᓪᓗᓂ ᓂᐅᕐᕈᑕᐅᖃᑦᑕᕐᓂᖏᓐᓄᑦ ᑕᒪᒃᑯᐊ ᐃᒥᐊᓗᐃᑦ ᐊᒻᒪᓗ 
ᑎᑭᓴᐃᔾᔪᑎᐅᒍᓐᓇᖅᑐᑦ ᐊᒻᒪᓗ ᓚᐃᓴᑖᖅᑎᑦᑎᔨᐅᔪᖅ ᐃᖅᑲᓇᐃᔭᖅᑎᖏᓐᓗ. ᐱᔪᓐᓇᑎᑦᑎᒋᓪᓗᓂᓗ 
ᐊᐅᓚᑦᑎᔨᓅᕈᓐᓇᕐᓗᑎᒃ ᑲᑎᒪᔨᓂᒃ ᑖᒃᑯᐊ ᓚᐃᓴᖏᑦ ᓄᖅᑲᑦᑎᑕᐅᑲᐃᓐᓇᓂᐊᕐᓗᑎᒃ  
 
ᐊᒻᒪᓗᒃᑕᐅᖅ ᑲᒥᓴᓇᒧᑦ ᐋᖅᑭᒃᑕᐅᒍᓐᓇᕐᓗᑎᒃ ᒥᓂᔅᑕ ᑕᐃᒪᐃᖁᔨᑉᐸᑦ ᐱᓯᒪᑦᑎᓂᕐᒧᑦ. ᑕᒪᒃᑯᓄᖓ 
ᑯᒻᒧᓂᐅᓂᒍᑕᐅᖃᑦᑕᓂᐊᖅᑐᓂᒃ ᒪᓕᒐᑎᒍᑦ ᐋᖅᑭᒃᑕᐅᓯᒪᔪᑦ ᑕᕝᕙᖓᑦᑕᐅᖅ ᒪᓕᒻᒥᔪᑦ ᓄᓇᑦᑎᐊᕐᒥ. ᑖᓐᓇ 
ᐊᓯᔾᔨᖅᑕᐅᔪᖅ ᓄᓇᑦᑎᐊᕐᒦᒐᓂ ᓄᓇᕗᒻᒨᖓᓪᓗᓂ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᐃᑦ. ᓂᕈᐊᕈᒪᓕᕐᒪᑕ ᓈᒻᒪᓴᖅᑐᑦ ᐃᓵᓕᑦ. 
ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐱᖁᔭᒃᓴᖅ 7. ᑐᒡᓕᐊᓂᒃ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ 
ᑐᓂᔭᐅᒍᓐᓇᓯᓪᓗᓂ ᑲᑎᒪᔨᕋᓛᓄᑦ.  
 
ᑐᒡᓕᐊᓄᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐅᑲᓕᖅ. 
 
ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 



ᐅᓪᓗᑐᐃᓐᓇᖅ, ᓄᕕᐱᕆ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. (ᑐᓵᔨᒃᑯᑦ): ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ.  
 
ᑖᓐᓇ ᒪᓕᒐᐅᔪᖅ ᐋᖅᑭᒋᐊᕆᓂᕐᒧᑦ ᐱᖁᑕᐅᔪᓂᒃ ᐃᒫᒃ ᑭᑭᑦᑎᑦᑎᓂᕐᒧᑦ ᑕᐃᒃᑯᓄᖓ ᑐᕌᖓᔪᖅ ᐱᖁᑎᒋᔭᐅᔪᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᐃᑦ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑖᓐᓇ ᐊᑐᖅᑎᑎᙱᓐᓂᖅ ᐱᑕᖃᕆᐊᖃᑦᓯᒪᔪᑐᖃᐅᓕᖅᑐᖅ 
ᑕᒪᒃᑯᐊ ᓈᓴᐅᑎᐅᔪᑦ ᓲᕐᓗ ᐱᑕᖃᑦᑎᑕᐅᕙᓚᐅᖏᒻᒪᑕ ᐊᒻᒪᓗ ᐅᓪᓗᒥᒧᑦ ᑎᑭᐅᒪᒐᑎᒃ ᓴᖅᑭᔮᖅᑑᒐᓗᐊᓂᒃ 
ᓄᓇᕗᒻᒥ. ᒫᓐᓇᐅᔪᖅ ᑖᓐᓇ ᕿᒥᕐᕈᓚᐅᖅᑐᒍ ᒥᓂᔅᑕᐅᔪᖅ ᐅᖃᖃᑎᒋᓪᓗᒍ ᓴᙵᑎᒃᑲᓂᖅᑎᒐᓱᓪᓗᒍ 
ᓴᖅᑮᔪᓐᓇᕐᓗᑕ, ᐋᖅᑭᒋᐊᕈᑎᒃᓴᐅᒐᔭᖅᑐᓂᒃ. ᒥᓂᔅᑕᐅᔪᖅ ᐊᖏᖃᑎᒋᒐᔭᖅᑕᔅᓴᕆᕙᐃᑦ ᑕᐃᒃᑯᓄᖓ 
ᐱᖃᑕᐅᖏᒍᓐᓇᖅᑐᓂᒃ  
 
ᐊᒻᒪᓗᑦᑕᐅᖅ ᐃᓚᖓᑦ ᐱᔾᔪᑎᖃᕐᒪᑦ ᐃᒫᒃ ᓱᕐᓗ ᒪᑯᐊ ᓱᐃᓛᖅᑯᑎᒋᔭᐅᕙᑦᑐᑦ ᐃᓛ ᐃᒫ ᖁᕕᐊᓱᒍᑕᐅᓪᓗᑎᒃ 
ᓱᕐᓗ ᖃᒧᑕᐅᔭᐃᑦ ᐃᓚᖏᑦ ᐊᖑᓇᓲᑎᐅᔪᓐᓇᖅᑐᑦ ᓇᓗᓇᐃᑦᑎᐊᕐᓗᒍ ᑕᒪᒃᑯᐊ ᐱᖃᑕᐅᑎᑕᐅᙱᒋᐊᖃᕐᖓᑕ 
ᐊᖑᓇᓱᒍᑕᐅᖃᑦᑕᖅᑐᑦ ᓄᓇᕗᑦᒥᐅᑕᐅᔪᑦ ᐱᔪᓐᓇᕐᓂᓂ ᒪᓕᓪᓗᒍ ᓄᓇᑖᕈᑕᐅᓯᒪᔪᒃᑯᑦ 
ᐊᖑᓇᓱᒍᓐᓇᖃᑦᑕᓂᐊᕐᖓᑕ ᐃᓕᒪᓱᖏᓪᓗᑎᒃ ᑎᒍᔭᐅᓚᑦᑎᑐᐃᓐᓇᕋᑎᒃ 
ᐅᑎᖅᑎᑕᐅᓚᑦᑎᑐᐃᓐᓇᕆᐊᖃᕐᓂᖏᓐᓄᑦ ᑕᐃᒃᑯᓄᖓ ᐊᑐᖅᑕᖏᓐᓂ ᖃᓄᐃᑦᑑᓐᓂᖅᑲᑦ  
 
ᑖᓐᓇ ᕿᒥᕐᕈᑲᓐᓂᓛᕐᒥᔭᕋ ᐊᓯᖏᓪᓗ ᐃᓚ ᕿᒥᕐᕈᑲᓐᓂᕐᓗᖓᓗ ᐊᓯᖏᓐᓂ ᒪᓕᒐᐅᔪᓂᒃ ᑕᒫᓂ ᑲᓇᑕᒦᑦᑐᓂᒃ 
ᐋᖅᑭᒋᐊᕈᑕᐅᓯᒪᔪᓂᒃ ᑖᓐᓇ ᒪᓕᒐᓕᐅᔪᖅ ᑐᕌᖓᓂᖃᑦᑎᐊᓕᖁᓪᓗᒍ ᐅᓪᓗᒥᐅᓕᖅᑐᒧᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᕈᒻᒧᑦ ᐅᖃᐅᓯᒃᓴᑦ. ᓂᕈᐊᕈᒪᓕᕐᒪᑕ ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᖏᑦᑐᑦ. ᓂᕈᐊᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 9 ᑐᒡᓕᐊᓂᒃ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪ ᑐᓂᔭᐅᔪᓐᓇᖅᓯᓪᓗᓂ 
ᑲᑎᒪᔨᕋᓛᓄᑦ. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ.  
 
ᑲᑎᒪᔾᔪᑎᒃᓴᑦᑎᓐᓄᑦ ᓈᓴᐅᑎᖓ 19. ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᒃ ᐊᓯᖏᓐᓂᓪᓗ ᐱᖁᔭᒃᓴᓂᒃ 
ᑲᑎᒪᔾᔪᑎᖃᕐᓗᑎᒃ. ᐱᖁᔭᒃᓴᖅ 1 ᑮᓇᐅᔭᖅᑐᕈᑎᒃᓴᓄᑦ ᐊᑭᑐᔫᑎᓄᓪᓗ ᐱᖁᔭᕐᔪᐊᖅ  2006_2007 
ᐅᖃᐅᓯᐅᓂᐊᖅᑐᖅ, ᐃᒃᓯᕙᐅᑕᐅᓗᓂ ᐋᕆᐊᒃ. ᐱᒋᐊᓚᐅᖏᓐᓂᑦᑎᓐᓂ ᐃᑲᕐᕋᓕᒫᒥᒃ ᓄᑕᖅᑲᖔᕐᓂᐊᖅᑐᒍᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᐳᖅ 12:02u ᐊᒻᒪ ᐱᒋᐊᒃᑲᓐᓂᖅᐳᑦ 13:13u 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

 
ᐃᒃᓯᕙᐅᑕᖅ (ᐋᕆᐊᒃ): ᐅᑎᕐᒥᒐᑦᑕ. ᑕᐃᒪ ᒥᓂᔅᑕ ᐅᖃᐅᓯᒃᓴᒥᓂᒃ ᐱᔭᕇᓚᐅᕐᒪᑦ. ᑰᓕ. 
 
ᑰᓕ: ᖁᔭᓐᓇᒦᒃ, ᑕᐃᒫ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᑎᓪᓗᖓ ᑖᒃᑯᓄᖓ ᑲᑎᒪᔨᕋᓛᓄᑦ ᐱᖁᑎᓄᑦ, 
ᐃᓪᓗᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ. ᖁᕕᐊᓱᒃᑲᒪ ᑖᒃᑯᐊ ᒫᓐᓇ ᐅᒃᑯᐃᖅᓯᒍᓐᓇᕋᑦᑕ 
ᖃᐅᔨᓴᓚᐅᖅᑕᑎᓐᓂᒃ 2006-2007 ᐱᖁᑎᓄᑦ ᑕᒪᒃᑯᐊ ᐊᑐᖅᑕᐅᓗᐊᕐᕈᒪᔪᑦ ᑖᒃᑯᓄᖓ ᓄᓇᓕᓐᓂᑦ 
ᒐᕙᒪᓕᕆᔨᖓᓐᓄᑦ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᖃᐅᔨᓴᕈᓐᓇᖅᓯᓚᐅᕐᒪᑕ, ᑲᑎᖃᑎᖃᑦᑐᑎᓪᓗ ᒥᓂᔅᑑᔪᓂᒃ ᑖᒃᑯᓄᖓ 
ᓄᓇᓕᓐᓄᑦ, ᒐᕙᒪᓕᕆᓂᖏᓐᓄᑦ, ᓯᑎᕙᐅᑎᓪᓗᒍ. ᖃᐅᔨᓴᕈᒪᓪᓗᑎᒍ, ᖃᐅᔨᓴᖅᑐᑎᒍᓗ ᑖᒃᑯᐊ ᐊᑐᖅᑕᐅᒍᒪᔪᑦ 
2006-2007 ᐱᖁᑎᓄᑦ ᑐᕌᖅᑐᑦ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐊᒥᓱᐃᖅᖢᑎᒃ ᐅᖃᖃᑦᑕᖅᓯᒪᒻᒪᑕ ᐱᒋᐊᖁᓪᓗᒋᑦ ᒐᕙᒪᒃᑯᑦ ᑕᒪᒃᑯᐊ 
ᓄᓇᓕᕋᓛᑦ ᓂᓪᓕᖃᑦᑲᖁᓪᓗᒋᑦ ᖃᓄᖅ ᑕᒪᒃᑯᐊ ᐱᖁᑎᑦ ᒥᒃᓵᓄᑦ. ᓯᕗᓪᓕᐅᑎᒍᒪᔭᖏᑦ ᐊᑐᒐᒃᓴᐃᑦ 
ᐱᑦᔪᑎᒋᓪᓗᒋᑦ. ᑖᒃᑯᐊ ᑲᑎᒪᔨᕋᓛᖑᔪᑦ ᖁᕕᐊᓱᓚᐅᖅᑐᑦ ᑖᓐᓇ ᐋᖅᑭᒃᓯᓐᓂᕐᒪᑕ ᑖᒃᑯᐊ ᓄᓇᕗᑦᒥ ᓄᓇᓕᖕᓂ 
ᐱᖁᑎᓄᑦ ᑐᕌᖅᑐᓂᒃ ᖃᐅᔨᓴᖅᑎᓂᒃ ᑲᑎᒪᔨᕋᓛᓂᒃ ᐋᖅᑭᓐᓂᕐᒪᑕ. ᑲᑎᒪᔨᓪᓗ ᓂᕆᐅᒃᑐᑦ ᑖᓐᓇ 
ᐋᖅᑭᒃᑕᐅᕋᑖᖅᑐᖅ ᑕᐱᕇᑦᑎᐊᕐᓗᑎᒃ ᑖᒃᑯᐊ ᓄᓇᕗᑦ ᒐᕙᒪᖏᑦ ᐊᒻᒪ ᑖᒃᑯᐊ ᑎᒥᐅᔪᑦ ᑲᑎᒪᔨᐅᔪᓄᑦ ᓄᓇᕗᑦᒥ 
municipalities-ᓄᑦ ᓱᕐᓗ ᓂᐱᖃᑦᑎᐊᕐᓂᖅᓴᐅᓕᕐᓗᑎᒃ ᐃᓱᒪᓕᐅᕈᑕᐅᓪᓚᕆᒍᓐᓇᕐᓗᑎᒡᓗ ᐱᔪᓐᓇᕐᓂᐊᕐᒪᑕ 
ᑕᒪᐃᓐᓄᑦ Federal Government-ᑯᓐᓄᑦ ᒐᕙᒪᑐᖃᒃᑯᓐᓄᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦᑕ ᐱᖁᑎᑦ ᒥᒃᓵᓄᑦ 
ᑐᕌᖅᑐᓄᑦ.  
 
ᑖᒃᑯᐊ ᑲᑎᒪᔨᑦ ᑲᑎᒪᔨᕋᓛᖑᔪᓂᓛᒃ ᑐᑭᓯᐅᒪᔪᑦ ᑕᒪᒃᑯᐊ ᑮᓇᐅᔭᑦ ᐃᓱᒪᒋᔭᐅᔪᑦ ᑕᒪᒃᑯᓄᖓ ᓄᓇᓕᖕᓄᑦ 
ᐱᖁᑎᓄᑦ ᑐᕌᖅᑐᑦ ᓱᕐᓗ ᐃᓱᒫᓗᖕᓇᕐᓂᖓ ᑖᓐᓇ ᐊᑮᑦᑑᖃᑦᑕᖅᑐᖅ ᓄᓇᕗᑦᒥ. 2005-ᖑᑎᓪᓗᒍ ᑖᒃᑯᐊ 
ᐱᕙᓪᓕᐊᔪᓕᕆᔨᑦ ᐃᓱᒪᒋᔭᖏᑦ ᓄᓇᕗᑦᒥ ᑐᕌᖅᑐᓄᑦ ᑮᓇᐅᔭᑦ ᒪᓕᒃᖢᒋᑦ ᓱᕐᓗ ᑕᐃᒫᒃ 650 ᒥᓕᐊᙳᖕᒪᑕ.  
 
ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑖᓐᓇ ᒥᓂᔅᑐ ᐊᖏᖃᑎᒌᒐᓱᐊᖅᖢᓂ ᒐᕙᒪᒃᑯᓐᓂᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ 
ᑖᒃᑯᐊ Municipal Rural Infrastructure Fund ᐊᒻᒪᓗ ᑕᐃᔭᐅᔪᖅ New Deal for Cities and Communities-ᓄᑦ. 
 
ᑭᓯᐊᓂ ᑖᒃᑯᐊ ᓱᓕ ᐃᓱᒫᓗᒋᔭᐅᔪᑦ ᒫᓐᓇ ᐱᓗᐊᖅᑐᒥᒃ ᑐᑭᓯᐅᒪᔭᐅᖃᑦᑕᖏᓐᓂᖓ ᐊᑭᑐᔪᕐᔪᐊᖑᓂᖏᑦ 
ᐱᖁᑎᓄᑦ ᓴᓇᒐᓱᐊᕐᓂᕐᒥᑦ ᓄᓇᕗᑦᒥ Federal Government-ᑯᑦ ᑐᑭᓯᐅᒪᖏᓗᐊᕆᓇᓱᒋᖃᑦᑕᖅᑕᕗᑦ ᑕᒪᑐᒪ 
ᒥᒃᓵᓄᑦ ᐊᒻᒪᓗ ᐃᓱᒪᓕᐅᖅᑎᑕᐅᖏᓗᐊᖅᖢᑕ ᓱᕐᓗ ᒫᓂᕐᒥᐅᑎᒍᑦ ᐊᑐᕚᒥ. 
 
(ᑐᓵᔨᒃᑯᑦ) ᑲᑎᒪᔨᕋᓛᖑᔪᑦ ᐃᓱᒫᓗᒍᑎᖃᕐᐳᑦ ᓄᓇᕗᑦ ᒐᕙᒪᒃᑯᖏᓐᓂ ᑕᒪᒃᑯᐊ ᒪᓕᖃᑦᑕᒍᓐᓇᖅᓯᔾᔮᖏᓐᓇᑦᑕ 
ᒪᓕᒃᑕᐅᔭᕆᐊᖃᖅᑐᓂᒃ ᐅᖅᓱᐊᓗᒃᑕᐅᑎᖃᕐᓂᕐᒧᑦ ᐊᒻᒪᓗ ᐃᒥᖅᑕᕐᕕᐅᔪᓄᑦ.  
 
ᑖᒃᑯᐊ ᐃᑲᔪᖅᑐᐃᕗᑦ ᑲᑎᒪᔨᕋᓛᖑᔪᑦ ᒪᓕᓪᓗᒋᑦ ᐱᔭᕆᐊᖃᖅᑕᖏᑦ ᒪᓕᒃᑕᐅᔭᕆᐊᖃᖅᑐᓄᑦ ᐊᒻᒪᓗ ᑕᒪᓐᓇ 
ᐱᕙᓪᓕᐊᑎᓪᓗᒍ ᐱᕙᓪᓕᐊᔭᐅᓯᓐᓈᕐᓗᓂ.  
 
ᐃᒃᓯᕙᐅᑕᑦ ᑲᑎᒪᔨᐅᔪᑦ ᖃᐅᔨᓚᐅᕐᒥᔪᑦ ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᕐᓂᖃᕐᒪᑕ ᑖᒃᑯᐊ ᓄᓇᓕᓕᕆᔨᒃᑯᑦ 
ᐅᒥᐊᕐᔪᐊᒃᑰᖅᑎᑦᑎᓂᕆᖃᑦᑕᖅᑕᕐᓂᕆᕙᑦᑕᖏᓐᓂᑦ.  

ᐊᒻᒪᓗ ᑲᑎᒪᔨᕋᓛᖑᔪᑦ ᕿᒥᕐᕈᖃᑎᖃᕈᒪᓂᐊᖅᑐᑦ ᑖᔅᓱᒥᖓ ᒥᓂᔅᑕᒧᑦ.  
 
ᐊᒻᒪᓗᑦᑕᐅᖅ ᑲᑎᒪᔨᕋᓛᖑᔪᑦ ᖁᕕᐊᒍᓱᓗᐊᖃᑦᑕᖏᓚᑦ ᑐᑭᓯᒋᐊᕈᑎᔅᓴᐅᔪᓂᒃ ᐊᑕᖐᔪᓂᒃ 
ᐱᑕᖃᓗᐊᖏᓐᓂᖃᓂᒃ ᑕᒪᒃᑯᓂᖓ ᐱᓕᕆᐊᖑᔪᓄᑦ ᐊᒻᒪᓗ ᑮᓇᐅᔭᖅ ᐊᒥᓱᒻᒪᕆᐅᔪᑦ ᐊᑐᖅᑕᐅᕙᒻᒪᑕ 
ᓅᑕᐅᓪᓗᑎᒃ ᐱᓕᕆᐊᓄᑦ ᐃᓗᖏᓐᓂ ᐱᓕᕆᕕᐅᔪᑦ ᐊᒻᒪᓗ ᐊᐱᕆᓯᒪᒐᓗᐊᕋᑦᑕ ᑲᑎᒪᔨᕋᓛᑦ ᐱᑎᑕᐅᒍᒪᓪᓗᑕ 
ᑎᑎᕋᖅᓯᒪᔪᓂᒃ ᓅᑕᐅᕙᑦᑐᓂᒃ.  
 
ᐃᒃᓯᕙᐅᑕ, ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᑖᒃᑯᐊ ᒐᕙᒪᓕᕆᔨᒃᑯᑦ ᓴᖅᑮᖁᓪᓗᒋᑦ ᑐᑭᓯᒋᐊᕈᑎᔅᓴᐅᔪᓂᒃ 
ᒪᓕᒐᓕᐅᕐᕕᖕᒥ ᐱᔾᔪᑎᖃᖅᑐᓂᒃ ᐊᑭᒋᒐᔭᖅᑕᖏᓐᓂ ᐊᑭᑐᔪᓄᑦ ᐊᒻᒪᓗ ᑐᑭᓕᐊᕈᑎᔅᓴᐅᔪᐃᑦ ᐃᓄᐃᑦ 
ᐃᖅᑲᓇᐃᔭᖅᑐᑦ ᐱᓕᕆᐊᖑᔪᓄᑦ ᐊᒻᒪᓗ ᐃᑲᔪᕈᑕᐅᕙᑦᑐᑦ ᑕᒪᒃᑯᐊ ᐊᑐᖅᑕᐅᕙᑦᑐᑦ ᓄᓇᕗᒥ ᓇᒻᒥᓂ 
ᐃᑲᔪᑕᐅᕙᑦᑐᓄᑦ ᐊᑐᐊᒐᕐᓄᑦ.  
 
ᑕᒪᓐᓇ ᐊᑐᖅᑕᐅᔪᓐᓇᕐᖓᑦ ᑖᒃᑯᓄᖓ ᒪᓕᒐᓕᐅᖅᑎᓄᑦ ᖃᐅᔨᓇᓱᓪᓗᑎᒃ ᑕᒪᓐᓇ ᐊᑐᐊᒐᖅ ᓈᒻᒪᒻᒪᖔᖅ ᐊᒻᒪᓗ 
ᐊᑲᐅᓯᕚᓪᓕᑎᑦᑎᓗᓂ ᓴᖅᑭᕚᓪᓕᑎᑦᑎᒐᔭᖓᑦ ᒐᕙᒪᒃᑯᑦ ᐊᑐᖅᐸᑦᑕᖏᓐᓂ.  
 
ᑕᕝᕙ ᐅᖃᐅᓯᔅᓴᕆᔭᒃᑲ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᑖᒃᑯᐊ ᐊᑐᓂ ᒪᓕᒐᓕᐅᖅᑎᐅᔪᖅ 
ᐊᐱᖅᓱᖃᑦᑕᕈᓐᓇᓂᐊᕐᒥᔪᑦ ᐅᖃᐅᓯᔅᓴᒥᓐᓂᓘᓐᓃᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪᑖᒻ ᒥᓂᔅᑐ. ᑕᐃᑯᖓ ᐃᒃᓯᕙᐅᑕᕐᒧᑦ ᐊᐱᖅᓱᖅᑕᐅᕕᖕᒧᑦ ᐃᖏᑦᑐᓐᓇᖅᓯᕗᑎᑦ ᐊᒻᒪᓗ 
ᐃᖅᑲᓇᐃᔭᖅᑎᖁᑎᑎᑦ ᑕᐃᑯᙵᖃᑎᒋᓗᒋᑦ. 
 
ᐊᖓᔪᖅᑳᖅ ᓚᕕᓐᓂᐊ ᐳᕋᐅᓐ: ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᒥᔅᑕ. ᑖᒻ ᕆᑦᔅ, ᑐᒡᓕᕋ, ᐊᒻᒪᓗ 
ᓴᓂᓐᓃᑦᑐᖅᑕᐅᖅ ᑖᓐᓇ ᒥᔅᑕ. ᑕᒡ ᓯᑦᓗᕐ.  
 
ᐃᒃᓯᕙᐅᑕᖅ: ᑐᙵᓱᒋᑦᓯ ᑕᕝᕗᖓ. ᐱᒋᐊᓚᐅᖏᓂᑦᑎᓐᓂᑦ ᐃᖅᑲᐃᑎᑦᓱᒪᒐᑦᓯ ᒪᓕᒐᖅ ᑖᓐᓇ 77(1), 10-
ᒥᓂᔅᖃᕈᓐᓇᕋᑦᓯ ᐅᖃᓪᓚᑐᐃᓐᓇᕐᓗᓯ. ᐊᒻᒪᑕᐅᖅ ᑖᓐᓇ ᒪᓕᒐᖅ 77(2). ᐃᒃᓯᕙᐅᑕᐅᑉ ᐱᖁᔨᓂᖓ ᒪᓕᓪᓗᒍ 
ᐅᖃᓪᓚᒍᓐᓇᓂᐊᖅᐳᓯ ᐊᑕᐅᓯᐊᖏᓪᓗᓯ ᑲᑎᒪᔨᑐᐃᓐᓇᐃᑦ ᑭᓯᐊᓂ ᑖᒃᑯᐊ ᐅᖃᓪᓚᑐᐃᓐᓇᐅᒌᖅᐸᑕ 
ᐅᖃᐅᓯᒃᓴᓖᑦ. 
 
(ᑐᓵᔨᒃᑯᑦ) ᐃᖅᑲᐃᑎᒍᒪᓪᓗᓯᓗ ᐊᔪᓐᓇᖏᑉᐸᑦ ᑖᒃᑯᐊ ᐊᐱᕆᖃᑦᑕᓂᐊᖅᑯᓯ. ᒪᑉᐱᒐᐃᑦ ᒪᓕᓪᓗᒋᑦ ᒪᑉᐱᖅᓯᒪᔭᕗᑦ 
ᑕᕝᕙᓃᓕᕋᐃᒍᑦᑕ ᑭᓯᐊᓂ ᐊᐱᖅᓱᖃᑦᑕᕐᓗᓯ. ᒪᓕᒐᓕᐅᖅᑎᑐᐃᓐᓇᐃᑦ. ᒪᓕᒐᓕᐅᖅᑎ ᐅᖃᐅᓯᒃᓴᖅᑲᑉᐸᑦ. ᒥᔅᑕ. 
ᐹᓇᐸᔅ. 
 
ᐹᓇᐸᔅ: ᑐᙵᓱᒋᑦ, ᒪᑖᓐ ᒥᓂᔅᑕ ᐊᒻᒪᓗ ᑖᒃᑯᐊᓗ ᐃᖅᑲᓇᐃᔭᖅᑎᑎ. ᓯᕗᓪᓕᖅᐹᒥᒃ, ᑖᒃᑯᓂᖓ ᕼᐋᒻᓚᐅᔪᓂᒃ 
ᑲᑎᒪᖃᑎᒋᓪᓗᒋᑦ ᐅᖃᐅᔾᔭᐅᖃᑦᑕᖅᓯᒪᓂᕆᔭᕋ ᐱᓗᐊᕐᖑᐊᖅᑐᒥᒃ ᑖᒃᑯᐊ ᖃᐅᓱᐃᑦᑐᕐᓗ, ᐊᐅᓱᐃᑦᑐᕐᓗ 
ᕼᐋᒻᓚᖏᑦ ᓈᒻᒪᒃᓴᙱᓐᓂᖏᓐᓂᒃ ᑖᓐᓇ ᓅᑕᐅᕐᓂᖓ ᕿᑭᖅᑖᓗᒻᒥᑦ ᑕᐃᑯᖓ Cambridge Bay ᕼᐋᒻᓚᒃᑯᑦ 
ᐊᐅᓚᑦᔪᑎᖓ. ᑕᒪᓐᓇ ᑐᓴᐅᒪᑦᑎᐊᖃᑦᑕᖏᓐᓂᖓ ᐊᒻᒪᓗ ᑖᒃᑯᐊ ᑐᓴᖅᑎᑕᐅᓚᐅᖏᑦᑎᐊᖅᖢᑎᒃ ᕼᐋᒻᓚᐅᔪᑦ 
ᑕᒪᑐᒪ ᒥᒃᓵᓄᑦ ᓅᑕᐅᓂᐊᕐᓂᖓᑕ ᓅᑦᑎᓯᒪᓕᖅᑐᑎᒃ. ᐊᒻᒪᓗ ᑖᒃᑯᐊ ᐸᕐᓇᒃᓯᒪᔪᑦ ᑕᑯᓇᒃᑳᖓᑦᑎᒍ, ᑕᑯᒍᑦᑎᒍ 
ᑖᒃᑯᐊ ᖃᐅᓱᐃᑦᑐᕐᓗ, ᐊᐅᓱᐃᑦᑐᕐᓗ, ᑮᓇᐅᔭᖃᐅᑎᒋᔭᖏᑦ ᑕᐅᕙᓂ, ᑭᕙᓪᓕᕐᒥᓗᑭᐊᖅ, ᕿᑎᕐᒥᐅᓂᓗᑭᐊᖅ. 
ᓇᓕᐅᓐᓂᐅᒐᓗᐊᖅ ᑕᕝᕙᓂ ᐃᓚᓕᐅᑎᓯᒪᓕᖅᑐᑎᒃ. ᑖᒃᑯᐊ ᑮᓇᐅᔭᐃᑦ ᐊᐅᓚᑦᔪᑎᒃᓴᐅᔪᑦ ᑖᒃᑯᓄᖓ. 
ᕼᐋᒻᓚᒃᑯᓐᓄᑦ ᑕᐃᒪ ᑐᓴᐅᒪᖏᑎᐊᕐᒪᕆᖃᑦᑕᓕᕐᒪᑕ ᑖᒃᑯᐊ ᑐᓴᕆᐊᕋᓱᒃᑯᑎᓪᓗ ᐃᓗᐊᖏᓕᐅᕈᖃᐅᖃᑦᑕᓕᕐᒪᑦ. 
ᑖᓐᓇ ᕼᐋᒻᓚᒃᑯᑦ ᑲᒪᒋᔭᐅᔾᔪᑎᒋᔭᖓ ᑕᐃᑲᓂ ᐃᖃᓗᒃᑑᑦᑎᐊᕐᒦᓕᖅᑎᓪᓗᒍ.  
 



ᐅᓪᓗᑐᐃᓐᓇᖅ, ᓄᕕᐱᕆ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᒃᑯᐊ ᕼᐋᒻᓚᑦᓕᕆᔨᕐᑯᑦ ᓄᓇᓕᓐᓂ ᐱᔨᑦᑎᕋᖅᑎᐅᔪᑦ, ᑖᒃᑯᐊ department ᑕᐃᒪᓐᓇᑐᐃᓐᓇᖅ 
ᓅᑦᑐᒥᓂᐅᑎᓪᓗᒍ ᓈᒻᒪᖏᑦᑐᖅ. ᑖᒃᑯᐊ ᐊᐱᕆᓯᒪᓕᕐᒪᑕ ᐅᕙᓐᓄᑦ. ᑖᒃᑯᐊ ᖃᐅᓱᐃᑦᑐᒥᐅᓪᓗ, ᐊᐅᓱᐃᑦᑐᒥᐅᓪᓗ 
ᕿᑭᖅᑖᓗᒻᒧ  
 

ᑕᒪᓐᓇ ᐊᐅᓚᓂᕆᔭᖓ ᐅᑎᖅᑎᑕᐅᒍᓐᓇᕐᒪᖔᖅ. ᑖᓐᓇ ᑐᓴᐅᒪᑦᑎᐊᖃᑦᑕᓂᖅᓴᐅᓕᕐᒪᑕ ᑕᒪᒃᑯᐊ ᑮᓇᐅᔭᖓᑕ 
ᐊᐅᓚᓂᖓ ᕼᐋᒻᓚᒃᑯᖏᑕ ᑖᒃᑯᐊ ᖃᐅᓱᐃᑦᑐᒥᐅᑦ, ᐊᐅᓱᐃᑦᑐᒥᐅᓪᓗ. 
 

ᐊᒻᒪᓗ ᑐᓴᖅᑎᑕᐅᓚᐅᕐᒥᒐᒪ, ᑕᒪᒃᑯᐊ ᓄᓇᓕᕆᓂᕐᒧᑦ ᐱᑦᔪᑕᐅᔪᑦ, Land Leasing ᐱᓗᐊᕐᖑᐊᖅᑐᓂ 
(ᑐᑭᓯᓇᖏᑦᑐᖅ) ᓄᓇᓖᑦ, ᑕᒪᒃᑯᐊ ᓄᓇᖁᑎᑖᕋᓱᑉᐸᓪᓕᐊᔪᑦ surveyᐱᔭᕇᖅᑐᑎᒃ ᐱᒻᒪᑕ. ᑕᒪᓐᓇ 
ᐋᖅᑭᒋᐊᖅᑕᐅᑲᓐᓂᖁᔭᐅᓪᓗᑎᒃ ᐅᖃᓯᐅᓯᒪᒻᒪᑦ. ᑕᒪᓐᓇ ᑕᑯᔭᐅᔭᕆᐊᖃᑦᑕᖅ. 
 

ᐊᒻᒪᓗ ᑕᒪᒃᑯᐊ ᐱᙳᐊᖅᕕᒋᔭᕗᑦ ᓄᓇᓕᓐᓂ ᒥᑭᓗᐊᕐᓚᕆᓕᕐᒪᑕ. ᑕᐃᒪ ᖁᕕᐊᓱᒃᕕᒻᒥ ᐃᓚᖏᑦ 
ᑕᑕᓗᐊᕈᔾᔭᐅᖃᑦᑕᕐᓂᐊᕐᓕᕐᒥᔪᑦ ᐱᓗᐊᕐᖑᐊᖅᑐᒥᑦ ᑕᕝᕙᓂ ᐃᒃᐱᐊᕐᔪᒻᒥ. ᐃᖏᑦᑐᓇᖏᑐᓪᓗ ᐃᓐᓇᕆᔭᐅᔪᑦ. 
ᐱᖓᓱᐃᓕᖓᒻᒪᕆᓕᖅᑐᑦ ᐱᕕᖃᕈᓐᓃᖅᑐᓂ ᑖᓐᓇ ᐱᙳᐊᖅᕕᒋᔭᐅᓇᓱᒃᑐᖅ ᓇᑎᖓ. ᑕᒪᒃᑯᐊ 
ᑕᑯᔭᐅᒃᑲᓐᓂᕆᐊᖃᖅᑰᔨᓂᖏᓐᓂᒃ ᒥᑭᓐᓂᖅᓴᐅᔪᑦ ᓄᓇᓕᓐᓂ. ᐱᙳᐊᖅᕕᒋᔭᐅᔪᑦ ᑖᒃᑯᐊ ᒥᑭᓗᐊᕐᓚᕆᓕᕐᒪᑕ 
ᐃᓄᒋᐊᒃᓯᕙᓪᓕᐊᓂᖏᑦ ᒪᓕᒃᑐᒋᑦ. ᑖᓐᓇ ᐊᑕᐅᓯᐊᕈᓐᓃᖅᑐᒍ ᐅᖃᐅᓯᕆᔭᕋ, ᐃᒃᓯᕙᐅᑖᖅ.  
 

ᑕᒪᒃᑯᐊᓗ ᓴᓂᕐᕙᐃᖃᑦᑕᖅᑐᐃᑦ ᐊᒻᒪᓱᓕ ᐅᐊᑦᑎᔭᐅᒃᑲᓐᓂᕆᐊᖃᖅᑐᐃᑦ ᕼᐊᒪᓚᒃᑯᓐᓂ ᑲᒪᒋᔭᐅᔪᑦ 
ᑮᓇᐅᔭᖃᖅᑎᑕᐅᓂᖏᓪᓗ ᓈᒻᒪᖃᑦᑕᖏᓐᓂᖏᑦ ᑕᒪᒃᑯᐊ ᐃᖅᑲᓇᐃᔭᕐᕕᐅᖃᑦᑕᖅᑐᑦ ᐱᖁᑎᑖᒃᑲᓐᓂᕆᐊᖃᕐᓂᖏᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᑕᒪᒃᑯᐊ ᓴᓇᔭᐅᔾᔪᑎᒃᓴᖏᑦ ᐱᖁᑎᑦ ᐃᓛᒃ ᒫᓐᓇ ᐋᖅᑭᒃᓯᒪᕙᒌᖅᑐᑦ ᑕᒪᒃᑯᐊ 
ᐅᒥᐊᕐᔪᐊᒃᑰᖅᑐᒃᓴᐃᑦ ᐃᓚᖏᑦ ᐱᔭᕇᖅᓯᒪᖏᒻᒪᑕ ᓱᕐᓗ ᐱᓗᐊᖑᐊᖅᑐᒥᖃᐃ ᑕᐃᒃᑯᐊ ᕼᐊᒪᓚᒃᑯᑦ ᕋᓴᓗᒥ 
ᐃᒡᓗᒧᑦ ᑐᙵᕕᒃᓴᖏᑦ ᐊᖅᑯᑦ ᑕᒪᓐᓇ ᐃᒪᖃᐅᑎᒃᓴᖏᑦᑕ ᓱᓪᓗᒃᓴᖓ ᐱᓕᕆᐊᖑᔪᓐᓇᐃᓪᓕᖕᒪᑦ ᐊᕐᕋᒍᖕᓄᑦ 
ᒪᕐᕈᖕᓄᑦ ᑖᓐᓇ ᐃᒪᖃᐅᑎᖓᑕ ᓱᓪᓗᒃᓴᖓ ᐱᔾᔪᑕᐅᓪᓗᓂ ᐃᒡᓗᓕᕆᔨᒃᑯᓐᓂᒃ ᐃᒡᓗᓂᒃ ᑐᒃᓯᕋᕋᓗᐊᖅᑎᓪᓗᒋᑦ.  
 

ᐱᖏᔾᔪᑕᐅᖃᑦᑕᓕᕐᒪᑦ ᐃᓛᒃ ᐃᒡᓗᑖᖏᔾᔪᑕᐅᖃᑦᑕᓕᕐᒪᑦ ᑖᒃᑯᐊ ᐃᒡᓗᑖᕆᐊᖃᕋᓗᐊᕐᒥᒋᓪᓗᑎᒃᑕᐅᖅ ᕋᓴᓗᑦᒥᐅᑦ. 
ᑕᕝᕗᖓ ᑎᑭᑐᐃᓐᓇᓚᐅᑲᒃᖢᒍ ᐃᒃᓯᕙᐅᑖᖅ ᐊᐱᖅᓱᕐᕕᒃᓴᒥ ᐊᐱᖅᓱᕈᓐᓇᓛᕐᒥᒐᒪ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑐ ᑲᑦᑐᒃ. 
 

ᑲᑦᑐᒃ: ᓇᑯᕐᒦᒃ ᐃᒃᓯᕙᐅᑖᖅ ᐊᒻᒪᓗ ᑐᙵᓱᒋᑦᑎ ᒥᓂᔅᑕ ᐊᒻᒪ ᐃᑲᔪᖅᑎᓯ.  
 

ᐃᓛᒃ ᑕᒪᓐᓇ ᓯᕗᓂᒃᓴᖓᓂ ᐅᖃᕋᑖᖅᑐᖅ ᑖᒃᑯᓂᖓ ᕼᐊᒪᓚᒃᑯᑦ ᐃᓱᒫᓗᑎᒋᔭᖏᓐᓂ ᐱᓯᒪᓂᕋᖃᐅᖕᒥᖕᒪᑦ 
ᑕᒪᓐᓇᑦᑕᐅᖅ ᑕᐃᑲᓂ ᑭᒡᒐᑐᕐᕕᒋᔭᕋᓂᒃ ᐃᓱᒫᓗᒍᑎᒋᔭᐅᓯᒪᖕᒥᖕᒪᑕ ᐊᒥᓱᑦ ᑭᓯᐊᓂ ᐊᒥᓲᓗᐊᖏᑦᑐᓂᒃ 
ᐅᖃᓚᖓᔪᖓ ᑕᐃᓐᓇ ᐃᒥᕐᑕᕕᐅᔪᖅ ᖃᓂᓗᐊᕐᓂᖓ ᑖᓐᓇ ᐃᓱᒫᓗᒋᔭᐅᕙᓚᐅᕐᒪᑦ ᐊᕙᑎᒥ ᓱᒃᑯᓇᖅᑐᕈᓘᓂᖓ 
ᐃᓱᒫᓗᒋᔭᐅᑦᓱᓂ ᖃᓄᓛᖑᓂᖓ.  
 

ᐃᓱᒫᓗᒋᔭᐅᕙᐅᓪᓕᐊᒻᒪᑦ ᑕᓐᓇ ᓯᕗᓂᒃᓴᒥ ᐊᓯᐊᓂᒃ ᐃᒥᖅᑕᕕᑦᓴᒥ ᑕᓯᓕᐊᓘᒻᒪᑦ ᑕᒫᓂ ᓄᓇᓖᑦ ᓴᓂᐊᓂ 
ᑕᒪᓐᓇ ᕿᒥᕐᖁᔭᐅᕙᓪᓕᐊᓱᒋᐊᖃᕋᓱᒋᒐᒃᑯᑦᑕᐅᖅ ᕼᐊᒪᓚᒃᑯᑦ ᑖᔅᓱᒪᓂ ᐃᓱᒫᓗᒋᐊᖃᕐᒪᑕ ᐃᒻᒪᖃ ᑖᒃᑯᐊ 
ᐱᓕᕆᔨᑎᑦ ᑕᑲᓄᖓ ᓴᓂᑭᓗᐊᓕᐊᕆᐊᓕᕐᓂᕐᐸᑕ ᕼᐊᒪᓚᒃᑯᓐᓂ ᐅᖃᖃᑎᖃᕆᐊᖃᖅᑐᕐᓗᑎᒃ ᓇᓪᓕᐊᓐᓂ 
ᐃᒥᖅᑕᕕᒃᓴᒥ ᖃᐅᔨᓴᕐᓂᐊᕈᒪᒻᒪᑕ ᑕᐃᒃᑯᐊ ᕼᐊᒪᓚᒃᑯᑦ ᐃᑉᐱᒍᓱᒐᔭᖅᑐᑦ ᑖᒃᑯᐊ ᐱᓕᕆᔨᑎᑦ ᑕᑲᓄᙵ 
ᓴᓂᑭᓗᐊᓕᐊᕈᓐᓇᓂᖃᑕ.  
 

ᐊᒻᒪᓗ ᑕᐃᓐᓇ ᖁᕐᕕᓄᑦ ᐊᓂᐊᑎᕆᕕᒃ ᑕᐃᒫᒃᑕᐅᖅ ᐃᓱᒫᓗᒋᔭᐅᖕᒥᖕᒪᑦ ᓄᓇᓕᑦ ᐊᖏᓕᕙᓪᓕᐊᓂᖓ 
ᐱᑦᔪᑎᒋᑦᓱᒍ ᐊᒻᒪ ᐃᓪᓗᐃᑦ ᐊᒥᓲᓕᕆᐊᕐᓂᖏᑦ ᑕᐃᓐᓇ ᒥᑭᓗᐊᓕᖅᐸᓪᓕᐊᓂᖓ.  
 

ᐃᓱᒫᓗᒋᔭᐅᒻᒪᑦ ᑕᒃᑯᐊ ᐃᒻᒪᖃ ᖃᐅᔨᓴᖅᑕᐅᓂᕐᒥᒃ ᐱᒋᐊᖅᐸᓪᓕᐊᓂᒃᑯᑦ ᐃᓱᒪᒋᔭᐅᒐᓗᐊᕐᒪᑕ ᕼᐊᒪᓚᒃᑯᓐᓄᑦ 
ᐃᓱᒫᓗᑎᒋᔭᐅᔪᓄᑦ ᑕᒪᓐᓇ ᑐᓂᕙᕋ ᐊᒻᒪᓗ ᒪᐅᖓᓚᖓᓕᖅᓱᖓ ᑕᐃᒃᑯᓂᖓ ᐅᕕᒐᖅᑐᓂᒃ ᒪᒃᑯᑦᑐᓂᒃ 
ᐱᖃᑎᖃᓚᐅᕐᒥᒐᒪ ᖃᓄᖅ ᓯᕗᓂᒃᓴᒥᓄᑦ ᐊᒻᒪᓘᓐᓃᑦ ᐃᖃᐃᓕᓴᕐᕕᒃᓴᒥ ᓱᓇᒥ ᑕᐅᑐᒋᐊᖃᕐᒪᖓᑕ ᓯᕗᓂᒃᓴᒧᑦ 
ᑐᑭᓯᒋᐊᖅᓯᒪᔪᑦ ᐅᓇ ᐃᓱᒫᓗᑎᒋᔭᐅᔪᖅ.  

ᐃᓛᒃ ᐱᔪᒪᓂᖅᐹᖓ ᐊᖏᓂᖅᐸᐅᓚᐅᖅᑐᖅ ᐳᐃᔾᔪᕋᕐᕕᒃ ᕿᑭᖅᑕᒥᐅᖑᑦᓱᓂᓕ ᐃᒪᕐᒧᑦ ᑕᕆᐅᒧᑦ ᐊᕙᑎᖃᖅᓱᓂ 
ᑕᒪᒃᑯᐊ ᑕᓰᑦ ᐆᓇᓗᐊᕈᓐᓇᖏᒻᒥᖕᒪᑕ ᑕᐃᒃᑯᐊ ᓯᓚᖓ ᑭᓯᐊᓂ ᒪᓕᑦᓱᒍ ᐳᐃᔾᔪᕋᓲᖑᒐᒥᒃ ᑕᓯᕐᒥᒃ. ᐊᒻᒪ ᑕᐃᓐᓇ 
ᐳᐃᔾᔪᕋᕐᕕᖓ ᐃᓗᕖᑦ ᓴᓂᐊᓂᑦᓱᓂ ᑕᐃᒪᐃᓐᓂᖓᓄᑦ ᑕᐃᒃᑯᐊ ᓴᓂᑭᓗᐊᕐᒥᐅᑦ ᐅᕕᒐᖅᑐᖏᑦ ᑕᑯᔪᒪᒐᓗᐊᕐᒪᑕ 
ᓯᕗᓂᑦᓴᑎᓐᓂ ᐳᐃᔾᔪᕋᒃᕕᒃ ᓄᐃᑕᐅᒍᓐᓇᖃᑦ ᑖᒃᑯᓄᖓ ᐊᑭᑐᔫᑎᓄᑦ ᖃᖓᑐᐃᓐᓇᖅ ᐃᓕᔭᐅᔪᓐᓇᕐᓂᖅᐸᑦ 
ᐃᒻᒪᖄ ᐱᐅᒋᔭᐅᒐᔭᖅᑐᖅ ᑕᐃᒃᑯᓄᖓ .....ᑐᓄᑦ ᐊᒻᒪ ᐃᓕᓐᓂᐊᖅᑐᓕᕆᔨᓄᑦ ᑕᒪᐅᖓ ᐸᕐᓇᓕᖅᑎᓪᓗᖓ.  
 
ᑖᒃᑯᐊ ᐅᖃᐅᓯᔅᓴᑐᐊᕆᑲᐃᓐᓇᓂᐊᕋᒃᑭᑦ ᐃᓱᒫᓘᑎᒋᔭᐅᓯᒪᔪᑦ ᑕᒡᕙᓂ ᓂᕈᐊᖅᑕᐅᕕᒋᓯᒪᔭᕋᓂ ᓇᑯᕐᒦᒃ 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑲᑦᑐᒃ ᐊᒻᒪ ᒪᓐᓇ ᐊᑎᕐᓂᒃ ᑎᑎᕋᕐᓯᒪᙱᓐᓇᒪ ᒥᔅᑐ ᐲᑕᓴᓐ. 
 
ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕᕆᔭᐅᔪᖅ ᓯᐊᓛᖏᓪᓗ ᖁᔭᓐᓇᒦᖅᐸᒃᑲ ᓵᑦᑎᓐᓃᒻᒪᑕ 
ᐅᓪᓗᒥ.  
 
ᑕᐃᒪᑐᐃᓐᓇᖅ ᐃᓱᒫᓘᑎᖃᕐᒥᒐᒪ ᑖᒃᑯᐊ ᓂᓪᓕᖅᑳᖅᑲᐅᔫᒃ ᓯᕗᓂᓐᓂ ᐊᔾᔨᑐᐃᓐᓇᕆᒃᖢᒋᓪᓗ ᑕᐃᒃᑯᐊ 
ᓯᐊᒻᒪᖅᑎᕐᕕᐅᓯᒪᔪᑦ ᐱᕈᖅᐸᓪᓕᐊᔪᕐᔪᐊᕐᒪᕆᐊᓘᒻᒪᑕ ᓄᓇᓖᑦ ᐅᓄᖅᑐᓄᓪᓗ ᐃᓄᓐᓄᑦ ᑕᖅᑳᙶᖅᑐᓂᒃ 
ᓄᓇᑖᕐᕕᐅᕙᓪᓕᐊᓪᓗᑎᒃ ᐱᕈᖅᐸᓪᓕᐊᔪᕐᔪᐊᕐᒪᕆᐊᓘᒻᒪᑕ.  
 
ᑕᐃᒃᑯᐊ ᕼᐊᒪᓚᒃᑯᑦᑕᐅᖏᒃᑯᐊ ᐅᖃᓪᓚᖃᑎᒋᓚᐅᕐᒥᒐᒃᑭᑦ ᐃᓱᒫᓘᑎᖃᓚᐅᕐᓯᒪᔪᑦ. ᑕᓪᓕᒪᓄᑦ ᖁᓕᓄᑦ ᓯᕗᒧᑦ 
ᑕᑯᓐᓇᕈᑎᒃ ᐃᓱᒫᓘᑎᒃᓴᐃᑦ ᑕᒪᒃᑯᐊ ᐅᓄᖅᑑᒻᒪᑕ ᐊᒻᒪᓗ ᒪᑯᐊ ᐱᖁᑎᕐᔪᐊᑦ ᓄᓇᓖᑦ ᐃᓗᓕᖏᓐᓃᑦᑐᑦ 
ᐊᒥᒐᓗᐊᓕᓛᕐᓱᑎᒃ ᒥᑭᓗᐊᓕᓛᕐᓱᑎᒡᓘᓐᓃᑦ ᒫᓐᓇ ᐊᙳᑎᙱᑐᕐᔪᐊᒻᒪᕆᐊᓘᓕᕇᒻᒪᑕ ᓯᕗᓂᒃᓴᑎᓐᓂᓕ.  
 
ᒪᑯᓂᖓ ᐃᓱᒫᓘᑎᒋᔭᕐᒥᓐᓂᒃ ᕼᐊᒪᓚᒃᑯᓐᓄᑦ ᖃᐃᑦᑎᔭᐅᓚᐅᕋᒪ ᐊᑕᐅᓯᕐᒥᒃ ᑕᓪᓕᒪᓄᑦ ᐊᕐᕌᒍᓂᒃ ᑕᑯᓐᓇᕈᑎᒃ 
ᖃᑦᑎᕆᕝᕕᒻᒥᒃ ᐱᔪᒪᒃᖤᖅᐳᑦ ᐊᒻᒪᓗ ᓱᓇᒃᑯᑖᑦ ᐃᒥᖅᑕᐅᑏᑦ ᒥᓪᓗᐊᕈᑏᑦ ᑕᒪᒃᑯᐊᕈᓘᔭᕆᐊᖃᕐᓂᐊᖅᑐᑦ ᐊᒻᒪᓗ 
ᓄᓇᓯᐅᑎᒃᑯᕕᖃᕐᓗᑎᒃ ᐱᖓᓱᓂᒃ ᐹᓕᓐᓂᒃ.  
 
ᐊᒻᒪᓗ ᑕᒪᒃᑯᐊ ᐃᓛ ᐃᒥᖅᑕᕐᕕᒻᒥ ᓱᓪᓗᓕᖅᑕᐅᔭᕆᐊᓖᑦ ᑕᒡᕗᖓ ᐃᒪᖃᐅᑎᖃᕐᕕᖓᓐᓄᑦ ᑕᐃᑲᓃᓕᕐᒪᑦ 
ᑕᐃᓐᓇ ᐃᖃᓗᑦᑑᑦᑎᐊᖅ ᓴᓇᔭᐅᕙᓪᓕᐊᓕᖅᑎᓪᓗᒍ ᓱᕐᕋᒃᓯᒪ ᑕᐃᓐᓇ ᓄᑖᕈᕆᐊᖅᑎᑕᐅᓚᐅᕐᓯᒪᙱᒻᒪᑦ ᐊᒻᒪᓗ 
ᐅᓪᓗᒥᒧᑦ ᐊᙳᑎᒋᐊᖅᑎᑕᐅᓚᐅᕐᓯᒪᙱᒻᒪᑦ.  
 
ᖃᓄᑭᐊᖏᕐᓇ ᓴᓇᔭᐅᕐᖓᓚᐅᕐᓯᒪᔪᖅ ᑕᐃᒃᑯᐊ ᐊᕕᒃᑐᕐᓯᒪᔪᑦ ᒐᕙᒪᒃᑯᑦ ᑎᑎᕋᕐᕕᖏᑦ 1970-ᖏᓐᓂ 
ᕼᐊᒪᓚᑦᖑᓂᐅᓴᙱᑎᓪᓗᒋᑦ ᓱᓕ ᓴᓇᔭᐅᓚᐅᕐᓯᒪᒐᓗᐊᕐᒪᑦ ᖁᓛ ᕼᐊᒪᓚᒃᑯᑦ ᑎᑎᕋᕐᕕᒋᒃᖤᖅᐸᐅᒃ 
ᓯᐊᕐᕆᔮᕐᕕᐅᒃᖤᖅᐳᖅ ᓴᐃᓕᕕᐅᒃᖤᖅᐳᖅ ᐊᒻᒪᓗ ᕼᐊᑭᖅᑎᓄᑦ ᐊᓐᓄᕌᖅᑐᕐᕕᐅᒃᖤᖅᐳᖅ.  
 
ᑕᐃᒪᓐᓇ ᐋᖅᑭᒃᓯᒪᒻᒪᑦ ᑕᐃᓐᓇ ᐱᙳᐊᕐᕕᒃ ᐊᙳᑎᓯᒪᙱᑐᕐᔪᐊᒻᒪᕆᐊᓘᒻᒪᑦ ᑕᐃᓐᓇᓗ ᐃᑳᕐᕕᒃ ᐃᑳᕈᑦ ᑰᒻᒧᑦ 
ᐃᑳᕐᕕᐅᔪᖅ ᐊᑦᑕᓇᖅᓯᔪᐊᓘᓕᕐᒪᑦ ᒪᑯᐊᓗ ᓴᐃᒍᐊᕈᓗᖏᑦ ᓄᑕᐅᙱᑦᑐᕐᔪᐊᒻᒪᕆᐊᓘᓕᖅᖢᑎᒃ 
ᐊᑐᖅᑕᐅᖃᑦᑕᖅᑐᒎᒐᓗᐊᖅ ᐊᑐᖃᑦᑕᖅᑕᕘᒐᓗᐊᖅ ᑭᓯᐊᓂ ᐊᑦᑕᓇᕐᓯᔪᑦ ᑕᐃᒃᑯᓄᖓ ᐱᓗᐊᕐᓗᒋᑦ 
ᑐᐱᕆᐊᖅᑐᖃᑦᑕᖅᑐᓄᑦ ᐊᒻᒪᓗ ᒪᑯᐊ ᓂᐅᕐᕈᕙᑦᑐᑦ ᖃᓪᓗᓈᑦ ᑕᒪᒃᑯᓄᖓ ᐅᓗᕆᐊᓇᖅᑐᕈᓘᓕᕐᒪᑦ 
ᐱᕐᓗᐊᕿᔪᖅᑕᖃᓚᐅᕐᓯᒪᒻᒪᑦ.  
 
ᑕᐃᓐᓇ ᐱᙳᐊᕐᕕᒃᐳᑦ ᐃᑭᑦᑐᐊᓘᓕᓚᐅᕐᓯᒪᒻᒪᑦ ᐃᒃᑭᑎᓕᕆᐊᓪᓚᒃᓱᑎᒃ ᑕᐃᒃᑯᐊ ᓱᕈᓰᑦ ᐃᑭᑲᓪᓚᓚᐅᕐᓯᒪᒻᒪᑦ. 
ᑕᐃᒃᑯᐊ ᖃᑦᑎᕆᔩᑦ ᑕᐃᑯᖓᕐᓴᕋᐃᓚᐅᕐᓂᖏᓐᓄᑦ ᐃᓱᒪᑐᓂᖏᓐᓄᓪᓗ ᑕᐃᓐᓇ ᐃᑭᓪᓚᕆᓚᐅᕐᓯᒪᙱᑦᑐᑦ   

ᐱᙳᐊᕐᕕᒃ ᐋᖅᑭᒃᑕᐅᓯᒪᓂᖓ ᒪᓕᒃᖢᒍ ᑕᐃᓐᓇ ᑎᓯᐱᕆᒥᖃᐃ ᑎᓯᐱᕆ ᐃᓛ ᒫᓐᓇᕈᓘᓂᐊᖅᑐᖅ ᑕᖅᑭᓂᒃ 
ᐊᒡᒋᖅᑐᓂᒃ ᐱᔭᕇᖅᑕᐅᓂᐊᖅᑐᖅ.  
 
ᐊᒻᒪᓗ ᑕᒪᓐᓇ ᖁᕕᐊᒋᓚᐅᕐᖢᑎᒃᑯᑦ ᐱᔭᕇᖅᑕᐅᓴᕋᐃᓐᓂᐊᕐᒪᑦ ᐊᐃᑦᑖᕆᔭᐅᓚᐅᕐᓯᒪᔪᑦ ᐊᐃᑦᑖᕈᓱᓚᐅᕐᓯᒪᔪᑦ 
ᑕᐃᒃᑯᐊ ᓄᓇᖅᑲᑎᒌᑦ. ᐱᙳᐊᕐᕕᖏᓐᓇ ᓴᓇᔭᐅᓚᐅᕐᓯᒪᒻᒪᑦ ᐊᕐᕌᒍᖅᑲᐃ ᐊᕙᑎᐅᓕᖅᑐᑦ 
ᐅᑕᖅᑭᑯᑖᖅᑎᑕᐅᓂᐊᓚᐅᕋᓗᐊᖅᖢᑎᒃ.  
 
ᑭᓯᐊᓂ ᐃᑭᓚᐅᕐᓂᖏᓐᓄᑦ ᐃᑭᓚᐅᕐᓂᖓᓄᑦ ᐱᓕᕆᐊᕆᔭᐅᒃᑲᓂᕐᓯᒪᓕᖅᑐᖅ ᕼᐊᒪᓚᒃᑯᓪᓗ 
ᐃᓚᐅᖃᑦᑕᓚᐅᕐᖢᑎᒃ ᓄᑖᒥᒃ ᓴᓇᓂᐊᕐᒪᖔᑦ ᐅᕝᕙᓘᓐᓃᑦ ᑕᐃᓐᓇ ᓱᒃᑯᓚᐅᖅᑐᖅ ᓄᑖᕈᕆᐊᖅᑕᐅᓂᐊᕐᒪᖔᖅ 
ᐊᖏᒡᓕᒋᐊᖅᑕᐅᓗᓂᓗ ᑕᐃᒪᐃᒃᑑᒻᒪᑦ ᒪᐃᔭᐃᑦ ᑲᑎᒃᑯᑎᒃ ᑖᓐᓇ ᐅᖃᐅᓯᕆᔭᐅᓛᖅᑐᖅ ᑲᑎᖃᑎᒋᔭᐅᓛᕋᔅᓰᓛᒃ.  
 
ᓂᓪᓕᐅᑎᒋᔭᐅᓂᐊᖅᑐᒃᓴᐅᔪᖅ ᓄᓇᕘᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᔪᓂᒃ 2005ᒥ ᐅᖃᓕᒫᕋᒃᑭᓐ 
ᐃᒃᓯᕙᐅᑕᕆᔭᐅᔪᖅ ᐅᖃᓚᐅᖅᑐᖅ 650 ᒥᓕᐊᓐᑖᓚᔅᑐᕐᓂᐊᕐᓂᕋᖅᑕᐅᓯᒪᓪᓗᑎᒃ ᓱᓇᒃᑯᑖᑦ ᑕᒪᒃᑯᐊ ᐱᖁᑎᕐᔪᐊᑦ 
ᓴᓇᔭᐅᓐᓂᖅᐸᑕ ᓄᓇᓕᖕᓂ ᑕᐸᐃᑦᑎᐊᓚᐅᖅᓯᒪᔪᖓ ᒫᓐᓇᕈᓘᔪᖅ ᓈᒻᒪᒃᑯᑦ ᑲᑎᒪᑎᓪᓗᒋᑦ ᒫᓐᓂ 300 
ᒥᓕᐊᓐᒦᓐᓂᐊᕋᓱᒋᔭᐅᓚᐅᖅᓯᒪᔪᖅ.  
 
ᑲᓇᑕᒥᓕᒫᒥ ᑕᑯᓐᓇᕈᑦᑎᒃᑯᑦ ᖃᔅᓯ ᒥᓕᐊᓐᔪᐊᕋᓗᒻᒪᕆᐅᖃᑦᑕᕐᒪᑕ ᐱᖁᑎᕐᔪᐊᑦ ᓴᓇᔭᐅᓂᐊᕌᖓᑕ ᑲᓇᑕᒥ 
ᐊᒻᒪᓗ ᐅᑭᐅᖅᑕᖅᑐᒥ ᒐᕙᒪᖃᕐᕖᑦ ᑮᓇᐅᔭᖅᑖᒃᑲᓐᓂᕆᐊᖃᖅᑐᑦ 650 ᒥᓕᐊᓐᑖᓗᔅᓂᒡᒎᖅ ᐱᖁᕐᔪᐊᓄᑦ 
ᐊᑐᖅᑐᒃᓴᒫᖅᑕᖃᕐᒪᑦ ᐊᒻᒪᓗ ᐊᕐᕋᒍᑕᒫᑦ ᒪᓂ 20 ᒥᓕᐊᙱᓐᓃᖃᑦᑕᖅᖢᑎᒃ 22-23 ᒥᓕᐊᙳᖅᑰᖅᑐᑦ 
ᐊᙳᑎᔾᔭᖏᑦᑐᒍᑦ ᓱᕐᓗ ᒪᑯᐊ ᑐᐊᕕᕐᓇᖅᑐᑦ ᓴᓇᔭᐅᒐᓛᑐᐃᓐᓇᖃᑦᑕᖅᖢᑎᒃ ᑕᐃᒪᐃᓕᖓᖃᑦᑕᕐᒪᑕ 
ᐊᕐᕋᒍᒐᓴᖕᓄᑦ.  
 
ᖃᓄᑭᐊ ᑭᐅᔭᐅᓂᐊᕐᒪᖔᑦ ᖃᐅᔨᒪᖏᑦᑐᖓ ᑭᓯᐊᓂ ᐊᖏᖅᑕᐅᔪᓐᓇᐃᓪᓕᐅᖃᖃᑦᑕᕈᔅᓯ ᐋᑐᕚᒥ 
ᐋᔩᖃᑎᒌᖕᓂᒃᑰᖃᑎᒋᒐᓗᐊᕐᓗᒋᑦ ᑕᒪᒃᑯᐊ ᐱᖁᑎᕐᔪᐊᑦ ᓄᓇᓖᑦ ᐃᓗᓕᖏᓐᓃᑦᑐᒃᓴᑦ ᐅᖃᐅᓯᕆᓗᒋᑦ ᓱᕐᕋᖏᑉᐸᑦ 
ᐅᓗᕆᐊᓇᖅᑐᒦᓕᓛᖅᑐᒍᑦ ᐊᕐᕌᒍᑦ ᐱᖓᓱᑦ ᑕᓪᓕᒪᓪᓗ ᐊᒡᒋᖅᑐᓂ. ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪᓗ 
ᒥᓂᔅᑕᐃᓪᓘᓐᓃᑦ ᐊᔾᔨᑐᐃᓐᓇᖏᓐᓂᒃ ᐃᓱᒫᓗᑎᖃᖅᑐᑦ ᒪᓕᒐᓕᐅᖅᑎᑦ ᐃᓚᕗᑦ ᓄᓇᖃᑎᕗᑦ 
ᓄᓇᓕᕋᓛᕐᒥᐅᑕᐅᔪᒍᑦ.  
 
ᖃᐅᔨᒪᑦᑎᐊᖅᑐᒍᑦ ᖃᓄᐃᓐᓂᐊᕐᒪᖔᑦ ᒪᑯᐊᑦ ᐱᖁᑎᕐᔪᐊᑦ ᓴᖅᑭᔮᕆᐊᓖᑦ ᐃᑭᑦᑕᕌᖓᑕ ᖃᓄᕐᓘᓐᓃᑦ 
ᔭᒐᐃᔭᐅᒑᖓᑕ ᑲᓇᑕᒥᐅᑕᐅᖃᑎᑦᑎᒍᑦ ᑕᐃᒫᑐᐃᓐᓇᖅ ᐃᓅᓯᖃᑦᑎᐊᕆᐊᖃᕋᓗᐊᕐᒥᔪᒍᑦ ᐃᖢᕐᕆᓗᑕ ᐃᓚᖏᑦ 
ᑕᐃᒃᑯᐊ ᐱᖁᑎᕐᔪᐊᓄᑦ ᐊᑭᓕᒃᓴᖅᑖᕈᑎᒋᔮᓗᒋᓐᓂᕋᑦᑎᒍᑦ ᓱᓕᔪᕆᔭᐅᓕᕋᔭᖅᑐᒃᓴᐅᕗᒍᑦ.  
 
ᓄᓇᕗᒥ ᕼᐊᒪᓚᒃᑯᑦ ᑲᑎᒪᔨᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᖓ ᑲᓇᑕᐅᑉ ᒐᕙᒪᒃᑯᖏᓐᓂ 
ᑲᑎᒪᖃᑎᒋᖃᑦᑕᓚᐅᖅᓯᒪᒐᑦᑎᒃᑯᓐ ᐊᒻᒪᓗ ᐅᖃᐅᑎᖃᑦᑕᓚᐅᖅᓯᒪᔭᕗᑦ ᐊᒃᖢᓂᖅᐹᑎᑐᑦ ᓄᓇᖃᖅᑐᒍᑦ 
ᑲᙳᓇᐅᒐᓗᐊᑭᐊᖅ ᑕᐃᒪᐃᓕᐅᖃᑦᑕᓚᐅᖅᓯᒪᔪᒍᑦ.  
 
ᑲᓇᑕᒥᐅᑕᐃᑦ ᐅᑭᐅᖅᑕᖅᑐᒥᐅᑕᐃᑦ ᑕᐃᒫᑐᐃᓐᓇᖅ ᑕᐃᒫᒃᑕᐅᖅ ᑲᓇᑕᒥᐅᑕᐅᖃᑎᒥᒃᑎᒍᑦ ᐱᖁᑎᕐᔪᐊᓂᒃ 
ᐊᙳᑎᓯᒪᔪᓂᒃ ᐱᖃᕆᐊᖃᕐᒥᔪᑦ. ᐃᓱᒫᓗᑎᒋᔭᕗᑦ ᑕᒪᒃᑯᐊ ᐱᔾᔪᑎᒃᓴᖃᑦᑎᐊᖅᑐᑦ. ᑮᓇᐅᔭᐃᑦ 
ᕿᓗᖅᑭᑖᖏᓐᓇᖅᑐᒐᓗᐊᑦ ᑭᓯᐊᓂ  



ᐅᓪᓗᑐᐃᓐᓇᖅ, ᓄᕕᐱᕆ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑮᓇᐅᔭᒃᑲᓐᓂᕐᓂᒃ ᓇᓂᓯᔪᓐᓇᖃᑦᑕᖏᒃᑯᑦᑕ ᐊᕐᕋᒍᑕᒫᖅ ᑕᒪᒃᑯᐊ 650 ᒥᓕᐊᓐᑖᓚᔅ ᐊᑭᓕᒃᓴᑦ 
ᐊᙳᑎᓚᐅᖅᓯᒪᔾᔮᖏᑦᑐᒍᑦ. ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖏᑦ ᑲᑎᒪᖃᑎᒋᓕᕐᓂᕈᔅᓯᐅᒃ ᓯᕗᓕᖅᑎᖓᓪᓗ 
ᐊᒻᒪᓘᓐᓃᑦ ᓯᕗᓕᖅᑏᑦ ᑲᑎᒪᓂᖏᓐᓂ ᑕᒪᒃᑯᐊ ᐊᔭᐅᕆᔾᔪᑎᒋᔭᐅᖃᑦᑕᕆᐊᖃᖅᑐᑦ ᓂᐱᖅᑯᖅᑐᓗᓯ.  
 
ᐊᕐᕋᒍᒃ ᒪᕐᕉᖁᓕᖅᑐᖅ ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ ᐊᔭᐅᕆᔾᔪᑎᓂᒃ ᐸᐃᑉᐸᓂᒃ ᐋᖅᑭᓚᐅᖅᓯᒪᔪᑦ 
ᐊᑐᖃᑦᑕᕐᓂᐊᖅᑕᒥᖕᓂ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑲᑎᒪᖃᑎᖃᓕᕌᖓᒥᒃ ᑕᒪᓐᓇ ᒪᓗᖕᓇᖅᓯᖕᒪᑦ ᒫᓂ 
ᐊᙳᑎᓯᒪᖏᓗᐊᕐᓂᕗᑦ ᖃᓄᐃᓕᖅᐸᑭᐊᖅ ᑕᐃᒃᑯᐊ ᐸᐃᑉᐸᑦ ᐃᑲᔪᑎᖃᓚᐅᕋᓗᐊᖅᐋᑦ ᐊᔭᐅᕆᓇᓱᒃᑎᓪᓗᓯ 
ᒐᕙᒪᑐᖃᒃᑯᓐᓂᒃ ᐊᑐᕙᒥᐅᑕᐅᔪᓂᒃ.  
 
ᒪᓂᓗ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᒥᐅᑕᐃᑦ ᐅᖃᐅᑎᖃᑦᑕᖅᓯᒪᔭᕗᑦ ᐊᒻᒪᓗ ᐃᖃᓗᒃᑑᑦᑎᐊᕐᒧᐊᕌᖓᑕ 
ᕿᒥᕐᕈᓇᒃᑎᖃᑦᑕᖅᑕᕗᑦ ᑕᐃᑯᖓ ᐊᑦᑕᕐᕕᖕᒧᑦ ᓴᕕᕋᔭᖕᓄᑦ ᐊᑦᑕᕐᕕᕈᓗᖕᓄᑦ ᑕᒪᒃᑯᓄᖓ 
ᑕᑯᓇᒃᑎᒋᐊᖅᑐᖃᑦᑕᖅᑕᒃᑲ ᑲᔾᔮᕐᓇᖅᑐᐃᓐᓇᐅᖏᑦᑐᓂᒃ. 308ᖑᖕᒪᑕᐃᒃᑯᐊ ᑕᐃᒃᑯᐊ ᒪᓕᒐᓕᐅᖅᑎᑦ 
ᐊᑭᕋᕇᖑᐊᑦ ᐃᓗᓕᖏᓐᓃᑦᑐᑦ, ᑕᐅᓇᓂ ᓄᓇᕘᒧᑦ ᐳᓛᕆᐊᖃᑦᑕᕋᓗᐊᖅᓱᑎᒃ ᑕᒪᓐᓇ ᓈᒻᒪᖏᒻᒪᑦ 
ᓄᓇᕗᒻᒧᐊᖃᑦᑕᖁᔭᕆᐊᖃᖅᑕᕗᓂᒃᑯᐊ ᖃᖓᑦᑕᐅᑎᒃᓴᓄᑦ ᐊᑐᖅᑐᒃᓴᓂᒃ ᑮᓇᐅᔭᖁᑎᖃᖅᑎᑕᐅᖃᑦᑕᕐᒪᑕ 67-
ᖏᕐᓱᕐᓗᑎᒡᓗ ᖃᖓᑦᑕᕈᓐᓇᖅᑐᑦ ᑎᑎᕋᖅᑕᐅᖃᑦᑕᕐᓱᑎᒃ ᓄᓇᕗᓕᐊᖃᑦᑕᕆᐊᓖᓂᒃᑯᐊ ᐃᒻᒪᖃ ᑕᐃᒃᑯᐊ 
ᑕᑯᓐᓇᓪᓚᕆᓕᕈᑎᒃ ᖃᐅᔨᓇᖅᓯᑎᑕᐅᓂᐊᖅᑐᒃᓴᐅᕗᑦ ᓱᒻᒪᑦ ᑕᐃᒪᐃᓕᐅᖃᑦᑕᕐᒪᖔᑦᑕ ᐊᒻᒪ 
ᐃᑲᔪᕐᓯᕐᓂᕐᓴᐅᓕᕋᔭᖅᑐᒃᓴᐅᕗᑦ ᐅᕙᑦᑎᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐲᑕᓴᓐ. ᒥᔅᑐ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᖅ ᐃᒃᓯᕙᐅᑖᖅ ᑐᙵᓱᒋᑦᑎ ᐊᓕᐊᓇᐃᑦ ᑕᑲᓄᙵᕐᒥᒐᑦᓯ ᐊᐱᖅᓱᒐᑦᓴᐅᓂᐊᕐᓗᓯ. ᐅᑯᐊᓕ 
ᐅᖃᐅᓯᕆᐊᕐᔪᒍᒪᓪᓗᒋᑦ ᑖᓐᓇ ᑮᓇᐅᔭᓄᑦ ᐃᑲᔫᑎᓄᑦ ᓇᓗᓇᐃᒃᑯᑕᐅᓯᒪᔪᖅ.  
 
ᓇᓗᓇᐃᔭᖅᑕᐅᓯᒪᔪᖅ ᑕᐅᑐᙳᐊᖅᓱᒍ ᐃᓚᐃᓐᓇᕐᓯᐅᑕᐅᔮᕆᑦᑎᐊᕋᒃᑯ ᓄᓇᓖᓪᓗ ᐃᓚᖏᑦ ᑭᕙᓪᓕᕐᒥ 
ᐱᓗᐊᖅᑐᒥᑦ ᑕᑯᒋᐊᖅᑕᐅᓯᒪᓪᓚᕆᑦᑑᔭᕋᑎᒃ ᐳᓚᒻᒥᑐᐃᓐᓇᖅᑐᒥᓂᐅᔮᕐᒪᑕ ᐱᖅᓯᕋᔪᑦᑐᐊᓘᓐᓂᕐᒪᓪᓗᑭᐊᖅ 
ᓴᓇᔭᖅᑐᖃᑦᑕᓂᙱᒻᒪᑕ ᖃᐃᔪᖃᕐᓇᓵᖅᑐᒻᒪᕆᐊᓘᓕᕐᒪᓪᓕ ᐊᕐᕕᐊᓄᑦ ᓇᓗᓇᐃᕐᓯᒪᔫᔭᕐᒪᑦ ᑖᓐᓇ 
ᓇᑎᕈᕕᐊᕋᔪᑦᑐᕈᓘᒻᒪᑦ ᐊᕐᕕᐊᓂᑦ ᐱᕐᓯᕋᔪᒐᔮᒃᓱᓂᓗ ᐅᐱᕐᖔᒃᑯᑦ ᑕᐃᒪᐃᑦᑑᕙᒻᒪᑦ ᐱᔾᔪᑕᐅᓗᐊᖅᑐᒃᓴᐅᔪᖅ 
ᑭᓯᐊᓂ ᐊᑯᓂᒻᒪᕆᐊᓗᒃ ᖃᐅᔨᒪᓕᕋᑦᑕ ᑕᐃᑲᓂ ᕼᐊᒪᓚᑦᑯᓐᓂᑦ ᐃᓚᒋᔭᐅᖏᓐᓇᖃᑦᑕᓚᐅᖅᑐᖓ 
ᓱᓇᒋᔭᐅᓪᓗᖓᓗ ᑕᒪᒃᑯᓄᖓᓗ ᓯᕗᓂᒃᓴᒧᑦ ᐋᖅᑭᐅᒪᔾᔪᑎᒃᓴᓂᒃ ᐊᓪᓚᖃᑎᖃᖃᑦᑕᑎᓪᓗᖓ 
ᒪᑯᐊᖑᖃᑦᑕᓚᐅᕐᓯᒪᒻᒪᑕ ᐅᖃᐅᓯᕆᒃᑲᓐᓂᕈᒪᔭᒃᑲ.  
 
ᑭᕙᓪᓕᕐᒧᑦ ᑐᕌᖓᔪᐃᑦ ᑮᓇᐅᔭᐃᑦ ᑕᐅᑐᒃᓱᒋᑦ ᐊᑭᑐᔫᑎᓄᑦ ᐱᑕᖃᙱᑎᐊᒻᒪᕆᒻᒪᑦ ᐊᕐᕕᐊᓪᓘᓐᓃᑦ ᐊᑎᖓ 
ᐱᑕᖃᙱᒻᒪᑦ. ᓄᓇᓕᐅᒻᒪᖔᓪᓖᓐᓇᑦ ᖃᐅᔨᒪᔭᐅᓇᓱᒋᒍᓐᓃᖅᐸᕋᓕ ᐃᓕᑉᓯᓐᓄᑦ ᓄᓇᓕᐅᒐᓗᐊᕐᒪᖔᑦ second 
largest community in Nunavut, second largest community in Nunavut.  
 
ᑐᓴᓗᑦᑖᑦᑎᐊᕐᓯᒪᔪᒍᑦ ᑕᐃᒪᓐᓇ ᐊᔪᕐᓴᖏᑦᑑᒻᒥᒐᑕᓗ ᐃᓄᒋᐊᒃᑐᐊᓘᓪᓗᑕ ᐊᒻᒪᓘᓐᓃᑦ decentralized community 
ᒐᕙᒪᒃᑯᑦ ᓴᓇᔪᖁᑎᖏᑦ ᐊᒥᓲᓕᖅᑐᑎᒃ ᐊᒥᒐᖅᓱᑎᒃ ᓱᓕ ᑕᑖᖏᒻᒪᑕ ᑖᓐᓇ ᐃᓛᒃ ᕼᐊᒪᓚᒃᑯᑦ ᒐᕙᒪᐅᑎᓪᓗᒋᑦ  

ᓇᓗᓇᙱᑎᐊᕐᒪᑦ ᑐᙵᓇᖅᑎᐊᖅᑐᓂᒃ ᑕᑯᒥᓇᖅᑎᐊᖅᑐᓂᒃ ᓱᓇᓗᑦᑖᖃᑦᑎᐊᖅᑐᓂᒃ 
ᑕᐅᑐᒃᑎᑦᑎᔪᒪᓇᖅᑐᐊᓘᒻᒪᑦ ᒪᑯᐊ ᖁᕕᐊᓇᙱᔾᔪᑕᐅᓗᐊᓕᓲᑦ ᐃᒪᖃᑦᑎᐊᖏᓐᓂᖅ ᑯᕕᔭᐅᔪᓐᓇᑦᑎᐊᖏᓐᓂᖅ 
ᓱᓇᒃᑯᑖᑦ ᐊᒥᒐᕐᒪᑕ ᓈᒻᒪᖏᒻᒪᑕᓗ.  
 

ᐊᒻᒪᓗ ᓯᑎᔪᓄᑦ ᐊᑦᑕᕐᕖᑦ ᑕᑕᑦᑕᕌᖓᑕ ᐊᑦᑕᕈᓐᓇᐃᓕᔪᑦ ᑕᑖᓗᐊᓕᕐᒪᑦ ᑕᒪᒃᑯᐊᒐᓚᐅᖃᑦᑕᕐᒪᑕ ᐅᑯᐊ 
ᐅᖃᐅᓯᕆᐊᕐᔪᒍᒪᑐᐃᓐᓇᖅᓱᒋᑦ ᑕᐅᕙᓂ 12 years ago ᐃᒃᓴᕕᑖᓚᐅᕐᓯᒪᒐᑦᑕ ᐅᒥᐊᓄᒡᒎᖅ 
ᓴᐳᓐᓂᐊᖅᑎᐅᔪᓐᓇᓚᖓᔪᒥᒃ ᐋᖅᑭᒃᓯᒪᔪᖅ ᑕᐃᒪ ᕼᐊᒪᓚᒃᑯᓐᓂᑦ ᑎᑎᕋᕐᕕᖓᓐᓂ ᑎᑎᕋᐅᔭᕐᓯᒪᔪᖅ ᑕᐃᒃᑯᐊ 
ᖃᐅᔨᓴᖅᑎᕐᔪᐊᖑᔪᑦ consultants ᐊᑭᑐᔪᐊᓘᓚᐅᕐᓯᒪᓪᓗᑎᒃ ᑕᐃᒃᓱᒥᖓ ᑎᑎᕋᐅᔭᖅᑎᑕᐅᔪᑦ 
ᐱᓪᓚᕆᐅᓚᖓᒻᒪᒡᒎᖅ. ᐃᒻᒪᖄ 30 ᐳᓴᙵ ᐱᐊᓂᒃᑕᐅᓯᒪᓪᓗᓂ ᑕᐃᒪᙵᑦ ᐊᒃᑐᖅᑕᐅᑲᓐᓂᓚᐅᕐᓯᒪᙱᑦᑐᖅ 
ᐅᖃᐅᔾᔭᐅᓚᐅᕋᓗᐊᖅᐳᖓ Minister of Transportation  ᐅᑭᐅᖑᖅᑲᐅᔪᖅ ᑕᒪᓐᓇᒎᖅ ᐱᓕᕆᐊᖑᓚᖓᕗᖅ 
ᒐᕙᒪᑐᖃᒃᑯᒡᒎᖅ ᓴᕐᕙᐃᓚᖓᕗᑦ ᑮᓇᐅᔭᓂᒃ ᑕᐃᓐᓇᒎᖅ ᐱᓕᕆᐊᖑᓚᖓᕗᖅ ᓱᓕ ᓱᓇᑕᖃᙱᑦᑐᖅ ᒫᓐᓇᒧᑦ.  
 

ᐊᒻᒪᓗ ᐅᖃᐅᓯᕆᖅᑲᐅᒻᒥᔭᕋ ᐅᕝᓛᖅ ᐃᒥᖅᑕᕐᕕᒡᓗᒃᑐᒻᒪᕆᐊᓘᒐᑦᑕ ᐃᑲᔪᖅᑕᐅᔭᕆᐊᖃᓪᓚᑦᑖᖅᑐᒍᑦ 
ᑮᓇᐅᔭᐃᔭᕆᐊᖃᖅᑐᒍᑦ ᑕᐃᑯᖓ ᐊᒻᒪᓗ ᑕᐃᓐᓇ solid waste site ᐊᒃᑕᑯᓯᕝᕕᕗᑦ ᐅᑭᐅᒥᒃ ᓈᕆᓚᖓᔪᓐᓃᖅᑐᖅ 
ᑖᒃᓱᒪ ᐊᕙᓗᕐᓚᕈᓘᑉ ᓯᖁᖅᑎᕐᓯᒪᔫᒥᔫᑉ ᐃᓗᐊ ᓈᒻᒪᐅᑎᓚᖓᒍᓐᓃᖅᑐᖅ ᓇᒧᑦ ᐊᒃᑕᕐᓂᐊᓕᕐᒪᖔᑕ 
ᐊᖏᖅᑕᐅᓯᒪᔪᒥᒃ ᖃᐅᔨᒪᔪᓐᓃᖅᑐᒍᑦ. ᐊᒻᒪᓗ ᕼᐊᒪᓚᑦ office-ᓯᖓᒡᒎᖅ ᑐᒃᓯᕋᕋᓱᓕᖅᑐᖅ ᐊᑯᓂᐊᓗᒃ ᑮᓇᐅᔭᒥᒃ.  
 

ᒥᑭᓗᐊᓕᖅᓱᓂ ᐊᓄᕆᒥᐊᖑᒃᑕᖅᓱᓂ ᓄᑕᐅᙱᓗᐊᓕᖅᓱᓂ ᑕᒪᒃᑯᐊ ᐊᒻᒪᓗ ᓄᓇᓕᕗᑦ 
ᐃᒪᐃᓐᓇᑦᑎᐊᒻᒪᕆᐅᓕᖃᑦᑕᖅᓱᓂ ᐅᐱᕐᙶᒃᑯᑦ ᐊᑯᓂᐊᓗᒃ ᒪᒪᕈᓐᓃᖃᑦᑕᖅᓱᓂ ᑕᒫᙵᑦ ᓱᓇᕐᓚᓐᓂᒃ 
ᖁᕐᕕᓚᓐᓂᒡᓗ ᐱᔾᔪᑕᐅᓪᓗᓂ ᑕᒪᓐᓇ ᑯᕕᕝᕕᖏᑦ draining system ᓈᒻᒪᖏᑦᑐᖅ ᓈᒻᒪᖏᑦᑐᒻᒪᕆᐊᓗᒃ 
ᐃᓱᒪᒋᔭᐅᓯᒪᔫᔭᙱᑦᑎᐊᖅᑐᑦ. ᑲᒫᓗᒃᓯᒪᙱᓪᓗᓂ ᕋᕚᓐᓂᒃ ᐅᐱᕐᖔᒃᑯᑦ ᐊᕐᕕᐊᓂᑦ ᐱᓱᖕᓂᒃ ᐊᔪᕐᓇᖅᑐᖅ 
ᖃᐅᔨᒪᔪᓯ. ᐊᒻᒪᓗ ᑕᒪᒃᑯᐊ ᓄᓇᓯᐅᑏᑦ ᒥᓗᑲᐅᑏᑦ ᐊᓇᖅᑕᐅᑏᑦ ᐃᒥᖅᑕᐅᑏᑦ ᐊᒻᒪᓗ ᐊᐳᑕᐃᔭᐃᔾᔪᑏᑦ 
ᒥᒃᑕᕐᕕᓪᓗ ᑕᐃᒪᓐᓇ ᑲᑐᔾᔮᖃᕋᓱᒃᓱᑎᒃ ᑭᓯᐊᓂ ᓄᓇᓯᐅᑎᓂᒃ ᐅᖁᒪᐃᑦᑐᓂᒃ ᐱᓇᓱᐊᖃᑦᑕᕐᒪᖓᑕ 
ᐃᓂᒃᓴᖃᑦᑎᐊᖃᑦᑕᖏᒻᒪᑕ ᐆᓇᖅᑐᒥᒃ.  
 

ᑕᒪᒃᑯᐊᓗᒃᑖᑦ ᓲᕐᓗ ᑕᑯᒋᐊᖅᑕᐅᓚᐅᕐᓯᒪᓐᓂᖏᑦᑐᑦ ᓇᐅᒡᓕᑭᐊᖏᒃᑯᐊ ᓴᓇᔪᖁᑎᓯ ᑕᐃᒃᑯᐊ ᓄᓇᓕᖕᓂᑦ 
ᐳᓚᕋᖅᑎᐅᖃᑦᑕᖅᑐᑦ ᖃᐅᔨᓴᖅᑎᐅᔪᑦ ᐊᒻᒪᓗ ᓱᓇ ᐱᔭᕆᐊᖃᕐᓗᐊᑕᖅᑕᐅᒻᒪᖔᑦ ᑕᐅᑐᙳᐊᖅᑐᒋᑦ ᑖᒃᑯᐊ 
estimate ᓴᓗᒻᒪᕐᓴᐃᓇᓱᒃᑑᒐᓗᐊᑦ solid waste site, sewage lagoon ᐊᒻᒪᓗ ᓴᕕᕕᓂᐊᓗᐃᒡᒎᖅ 
ᓴᐅᔭᐅᔾᔪᑎᒃᓴᖅᑖᖅᐸᓪᓕᐊᔪᑦ. ᒪᑯᐊᓕ ᐱᓪᓚᕆᐅᔪᑦ ᐱᔭᐅᔭᕆᐊᖃᓪᓚᕆᒃᑐᑦ ᐃᒪᖃᑦᑎᐊᕋᓱᐊᕐᓃᑦ ᐃᐸᒋᒃᓴᐃᓃᑦ 
ᐱᖁᑎᓄᒡᓗ ᒥᐊᓂᕆᔾᔪᑎᒃᓴᐃᑦ ᑮᓇᐅᔭᖃᙱᑦᑐᑦ.  
 

ᑕᒪᑐᒥᖓ ᐅᖃᓪᓛᕐᔪᒍᒪᖅᑲᐅᓪᓗᖓ. ᐃᓱᐊᖅᓯᒻᒪᕆᓐᓂᐊᖅᑑᔭᙱᓐᓇᒪ 5 year capital plan-ᖏᓐᓂᓗ ᑖᒃᑯᐊ 
TVNC-ᑯᑦ ᑕᐃᑲᓂ ᑕᑯᒃᓴᐅᔪᖃᕐᒥᒐᓂ ᐊᕐᕕᐊᕐᒧᑦ ᑐᕌᖓᔪᓂᒃ ᓴᓗᒻᒪᖅᓴᐃᓇᓱᐊᕐᓂᐅᑉ ᑕᐃᓐᓇ metal dump 
ᓲᕐᓗ ᐃᓚᒃᓴᖅᑖᕐᕕᐅᔪᖅ ᐊᔪᖅᓴᖅᑐᓄᑦ welfare recipients-ᓄᑦ ᐃᓚᒃᓴᖅᑖᕐᕕᐅᔪᖅ Canadian Tire ᑕᐃᓐᓇᒎᖅ 
ᓴᐅᔭᐅᔪᒃᓴᒫᖑᔪᖅ ᐱᑐᐊᖓᑦ ᓴᐅᔭᐅᓚᐅᓱᖓᖅᐸᑦ ᒪᑯᐊ ᐱᓪᓚᕆᒋᐊᓖᑦ ᓲᕐᓗ ᐃᓱᒪᒋᔭᐅᙱᑦᑐᑦ ᖁᔭᓐᓇᒦᒃ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᒥᔅᑐ ᑰᓕ.  
 

ᑰᓕ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓴᑕᐃᓐᓇᖅᑐᖓ ᑕᐃᒃᑯᐊ ᑭᕙᓪᓕᐅᑉ ᒥᒃᓵᓄᑦ ᑐᕌᖅᑐᑦ. ᐅᓇ 
ᐃᓱᒪᒋᓕᕆᓪᓗᒍ plan-ᖃᖅᑑᔭᙱᓗᐊᕆᓪᓗᒍ ᒪᑯᐊ ᓄᓇᓕᓐᓄᑦ ᑐᕌᖅᑐᑦ Community Infrastructure ᓲᕐᓗ 
community hall, ᐱᙳᐊᕐᕖᓪᓗ. ᐱᔪᒪᔭᐅᓪᓗᑎᒃ ᐊᒻᒪᓗ ᐊᑐᖅᑕᐅᓪᓚᕆᓕᖅᓱᑎᒃ ᐱᒡᒍᓴᐃᒋᐊᖅᑐᓪᓗ ᐊᒥᓱᑦ 
ᓄᓇᓕᓐᓄᑦ ᐊᖏᔪᓄᑦ ᑎᑭᒃᐸᒃᓱᑎᒃ ᑐᑭᓯᐊᔪᒍᑦ ᐃᓕᓐᓂᐊᕐᕖᑦᑕᐅᖅ ᐱᖁᑎᖏᑦ ᐊᑐᖅᑕᐅᖃᑦᑕᖅᑑᒐᓗᐊᑦ 
ᑭᓯᐊᓂ arena’s ᒪᑯᐊ ᕼᐊᑭᕐᕕᒐᓚᐃᑦ ᕿᑎᒡᕖᑦ ᑲᑎᒪᒡᕕᑦ ᓄᓇᓕᓐᓂᑦ ᐊᖏᔪᓂᑦ ᐱᑕᖃᙱ ᒥᑭᓗᐊᒻᒪᕆᒃᓱᑎᒡᓗ 
ᓄᑕᐅᙱᓗᐊᒻᒪᕆᓕᕐᓱᑎᒡᓗ ᐊᓯᖏᑦ ᐊᓯᖏᓐᓄᑦ ᐊᑐᖔᕐᓗᑎᒃ ᓄᑖᒥᒃ ᐱᔪᒪᓪᓚᕆᖃᑦᑕᓕᕋᓗᐊᕐᒪᑕ.  
 

ᑭᓯᐊᓂ ᒐᕙᒪᒃᑯᑦ plan ᐋᖅᑮᕙᓪᓕᐊᔫᔮᙱᒻᒪᑕ long term plan ᖃᓄᐃᓕᖓᒐᔭᕐᒪᖔᑦ. ᑖᒃᑯᐊ ᒥᓂᔅᑐᑦ 
ᐃᖅᑲᓇᐃᔭᖅᑎᖏᓪᓗ ᑐᑭᓯᓇᕐᔫᒥᔪᓂᒃ ᑕᒪᒃᑯᐊ ᒥᒃᓵᓄᑦ ᐱᖃᕆᐊᖃᖅᑰᓕᕋᓗᐊᕐᒪᑦ ᓲᕐᓗ one example 31 
ᐃᖃᓗᓐᓂ million dollars-ᓂᒃ over 6 years. ᐊᖏᕈᑎᓂᒃ ᑐᓂᓯᔪᓐᓇᕈᑦᓯ ᓄᓇᓕᓐᓄᓗᑦᑖᖅ  

five or six years-ᓄᑦ ᑐᕌᖅᑐᓂᒃ ᐋᖅᑭᒍᓐᓇᕋᓗᐊᕐᒥᔪᓯ. ᓲᕐᓗ ᐃᖃᓗᐃᑦ tax base-ᖑᓪᓗᓂᑦ ᐃᒻᒥᓂᒃ 
ᐊᐅᓚᒃᑐᒃᓴᒪᐅᑕᐅᓕᖅᓱᓂ ᑕᐃᒪᐃᑦᑐᐊᓗᒻᒥ ᑮᓇᐅᔭᖃᐅᓯᕐᕕᖃᑐᐃᓐᓇᖅᑲᑦ $4 million a year 
ᑐᓂᔭᐅᖃᑦᑕᓚᖓᓪᓗᓂ ᐃᓱᒪᒥᓂᒃ ᐊᑐᕈᒪᔭᒥᓂ.  
 
ᑕᐃᒪᐃᓕᐅᕈᓐᓇᕈᑦᓯ ᓄᓇᓕᒻᒧᑦ ᐊᑕᐅᓯᕐᒧᑦ ᓄᓇᓕᓐᓄᑦ ᐊᓯᖏᓐᓄᑦ ᑕᐃᒪᐃᓕᐅᕈᓐᓇᖏᓐᓂᕆᔭᓯ 
ᑐᑭᓯᐅᒪᓇᙱᑎᐊᕐᒪᑦ. ᑖᓐᓇ ᑕᐃᒫᒃ ᑲᒪᓂᐊᕐᓂᕈᑦᓯ ᓄᓇᓕ ᐊᑕᐅᓯ ᑭᓯᐊᓂ ᑕᐃᒪᐃᑦᑐᓂᒃ ᐱᖃᑦᑕᕆᐊᓕᐊᓗᒃ 
ᐱᒍᑦᓯ ᑖᓐᓇ ᓄᓇᕗᑦᒥᐅᓄᑦ ᓈᒻᒪᒋᔭᐅᙱᓪᓚᕆᓕᖅᑐᖅ ᑖᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᒃᑲᓐᓂᕈᒪ 
ᐊᐱᖅᓲᑎᒋᒃᑲᓐᓂᕈᒪᓂᐊᖅᑕᒃᑲ ᓲᕐᓗ ᑕᐃᒃᑯᐊ ᓄᓇᓖᑦ.  
 
ᓲᕐᓗ ᑲᖏᖅᖠᓂᕐᒥ ᐊᒃᓱᕈᓗᒃ ᐃᓕᒃᓯᓐᓄᑦ ᑐᒃᓯᕋᖃᑦᑕᕐᓯᒪᔪᑦ ᕼᐊᒪᓚᒃᑯᓪᓗ ᑲᑎᒪᕝᕕᖏᑦ ᓱᓇᐅᔪᓐᓃᖅᑐᖅ 
ᒥᑭᓗᐊᖅᑐᓪᓚᕆᒃ ᓄᑖᖑᖅᑎᑕᐅᓇᓱᖃᑦᑕᖅᑑᒐᓗᐊᖅ ᓂᕈᑭᓗᐊᖅᑐᖅ ᓴᓇᔨᖏᑦ ᐃᓂᖃᕈᓐᓃᖅᑐᑦ ᓱᓕ ᓱᓕ 
ᐅᕙᓂ ᐃᓗᐊᓂ ᐱᑕᖃᙱᑦᑐᖅ ᒪᑯᐊᓕ ᓄᓇᓖᑦ ᐊᓯᖏᑦ ᑕᐅᑐᒃᑯᑦᑎᒍ ᑕᐃᒃᑯᐊ ᒥᓂᔅᑑᕝᕕᐅᔫᒐᓗᐊᓪᓗ 
ᓄᓇᖏᑦ ᑮᓇᐅᔭᑲᓪᓛᓗᓐᓂᒃ ᐊᑐᖃᑦᑕᐸᓪᓕᐊᓪᓗᑎᒃ.  
 
ᑕᒪᓐᓇ ᓇᓗᓇᙱᔾᔫᒥᓗᓂ ᐋᖅᑭᑯᒃᓯᐅᒃ ᐱᐅᓇᔭᖅᑑᒐᓗᐊ ᓲᖅ ᑐᑭᓯᐊᓇᔭᕋᑦᑕ ᖃᖓᒃᑯᑦ 
ᓂᕆᐅᒋᔭᒃᓴᖃᕈᓐᓇᕐᒪᖔᑦᑕ ᓯᕗᓂᑦᑎᓐᓂ ᑕᐃᒃᑯᐊ ᑎᑭᕋᑕᓛᕐᒪᑕ ᑖᒃᑯᐊ ᐱᖁᑎᑦ ᐱᓗᐊᖅᑐᒥᑦ ᒪᒃᑯᑦᑐᓄᑦ 
ᑕᒪᒃᑯᐊ ᐊᑐᖅᑕᐅᖃᑦᑕᕐᒪᑕ ᐃᓐᓇᕐᓄᓪᓗ ᓄᓇᓕᓐᓂ ᑲᑎᕝᕕᐅᖃᑦᑕᕐᓱᑎᒃ ᐃᓚᖏᑦ 
ᐅᓗᕆᐊᓇᖅᑐᒦᒐᓚᖃᑦᑕᓕᕐᒪᑕ ᓄᑕᐅᙱᓗᐊᓕᕐᓂᑯᒧᑦ ᑖᓐᓇ ᑕᕝᕗᖓᐃᓐᓇᑲᐃᓐᓇᖅ ᓂᓪᓕᐅᑎᒋᔪᒪᖅᑲᐅᔭᕋ 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᖁᔭᓐᓇᒦᖅᑕᐅᖅ ᒫᓐᓇ ᐊᑎᓕᐅᕐᓯᒪᔪᖁᑎᖃᖁᓐᓃᕋᒪ 
ᐅᖃᓪᓚᑐᐃᓐᓇᕈᒪᔪᓂᒃ ᑕᒡᕙᓃᒃᐳᒍᑦ J-6 Community and Government (ᑐᓵᔨᑎᒍᑦ) ᓄᓇᓖᑦ ᒐᕙᒪᒃᑯᓄᓪᓗ 
ᐱᔨᑦᓯᖅᑏᑦ ᐊᑭᑐᔪᖅᑐᕈᑎᒃᓴᖏᑦ ᐸᕐᓇᐅᑎᖏᑦ ᐊᒻᒪ ᐱᔭᕐᓂᖏᑦᑐᓕᕆᔾᔪᑏᑦ ᑲᑎᒃᓱᒋᑦ ᐊᑭᑐᔪᖅᑐᕈᑎᒃᓴᖏᑦ 
ᑐᓂᕐᕈᓯᐊᑦ ᐃᑲᔫᓯᐊᑦ ᕿᑭᖅᑖᓗᒻᒥᐅᓄᑦ ᑮᓇᐅᔭᖅᑖ ᐊᒻᒪ ᐃᑲᔫᑏᑦ ᕿᑭᖅᑖᓗᒻᒥ ᑲᑎᒃᓱᒋᑦ ᒥᔅᑐ ᓇᑦᑎᖅ. 
 
ᓇᑦᑎᖅ: ᐃᑲᓃᓯᒪᒻᒪᑦ ᐃᖃᓗᓐᓄᙵᐅᖓᔫᔭᓕᒫᕐᓱᓂᓗ ᑖᓐᓇ $4 ᒥᓕᐊᓐ ᑖᓚᔅ ᐊᒻᒪᓗ ᕿᑭᖅᑖᓗᒃ various 
ᑖᒃᑯᐊ ᐊᑖᓃᑦᑐᑦ $4 ᒥᓕᐊᓐ ᑮᓇᐅᔭᐃᑦ ᑐᓂᔭᐅᓚᖓᔪᑦ ᓇᒧᙵᓚᖓᕙᒃᑭᐊᖅ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓇᑦᑎᖅ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᑎᒍᑦ): ᑮᓇᐅᔭᐃᑦ ᐊᕕᒃᑐᕐᓯᒪᔪᑦ ᕼᐊᒪᓚᒃᑯᓐᓄᑦ ᐊᕕᒃᑐᖅᑕᐅᓂᐊᖅᑐᑦ 
ᐊᑭᓕᐅᑎᒋᔭᐅᖃᑦᑕᖅᑐᑦ ᕼᐊᒪᓚᒃᑯᓐᓄᑦ ᑭᖑᕝᕕᕐᓯᔾᔨᔪᖅ ᑕᒪᒃᑯᓂᖓ.  
 
ᐃᓘᓐᓇᖏᓐᓂᒃ ᐱᓕᕆᔾᔪᑕᐅᓚᐅᖅᑐᓂᒃ ᐃᓛᒃᑰᖓᓪᓗᑎᒃ ᐱᓕᕆᔾᔪᑕᐅᖃᑦᑕᓚᐅᖅᑐᑦ ᐊᖅᑯᓯᐅᕈᑎᒃᓴᐃᑦ 
ᐱᓱᒡᕕᓕᐅᕈᑎᒃᓴᐃᑦ ᐃᒡᓗᐃᑦ ᐃᓂᔅᓴᖏᓐᓂᒃ ᐃᓂᓕᐅᕐᕕᐅᓂᐊᖅᑐᑦ ᒪᓕᒐᕐᓂᒃ ᑐᑭᒧᐊᒐᖃᖅᓱᑎᒃ 
ᒪᓕᒐᖃᖅᑎᑕᐅᓪᓗᑎᒃ ᐊᐅᓚᑕᐅᓪᓗᑎᒃ ᕼᐊᒪᓚᒃᑯᓐᓄᑦ.  
 
ᐊᒻᒪᓗ ᐱᑐᐃᓐᓇᐅᖏᑦᑐᒃᑯᑦ ᓱᕋᒃᓯᒪᔪᕕᓂᕐᓂᒃ ᓱᕋᒃᑐᖃᑲᓪᓚᑉᐸᑦ ᓴᓇᕐᕈᑕᐅᓂᐊᖅᑐᑦ ᕼᐊᒪᓚᒃᑯᑦ 
ᐱᖁᑎᒋᔭᖏᓐᓄᑦ ᐃᒡᓗᓄᑦ ᓴᓕᒎᑎᓄᑦ, ᐊᔾᔭᕐᓯᔾᔪᑎᓄᑦ ᓄᓇᓯᐅᑎᓄᑦ ᐊᒃᑕᐅᑎᓄᑦ ᐊᒻᒪᓗ ᖃᑦᑎᕈᑎᓄᑦ 
ᑮᓇᐅᔭᖃᖅᑎᑕᐅᖃᑦᑕᕐᓯᒪᒐᓗᐊᕐᒪᑕ ᑭᖑᓂᑦᑎᓐᓂᒃ ᐊᒥᒐᓗᐊᖅᑐᓂᒃ ᑭᖑᕐᕕᒃᑎᔾᔪᑎᓂᒃ.  
 
ᒫᓐᓇᐅᔪᖅ ᐋᖅᑭᓱᖅᑕᐅᑦᑎᐊᑲᓐᓂᕆᐊᖃᓕᖅᑐᑦ ᐊᓯᔾᔨᖅᑐᖅᑕᐅᓗᑎᒃ ᐊᐅᓚᑕᐅᔪᑦ ᐊᒡᒍᑐᕐᓯᒪᓂᕐᒥ 
ᓯᕗᓪᓕᐅᔾᔭᐅᖃᑦᑕᖅᑐᑦ ᐊᒡᒍᑐᖅᓯᒪᓂᕐᒥ ᐋᖅᑭᒃᓱᖅᑕᐅᓲᑦ ᐊᑭᑐᔪᖅᑐᕈᑎᒃᓴᐃᓄᑦ ᒪᓕᒐᕆᔭᖏᑦ ᓄᑖᕈᕆᐊᕈᑏᓪᓗ 
ᐊᒻᒪᓗ ᓄᓇᓯᐅᑎᑖᕈᑏᑦ ᓄᓇᓖᑦ ᑕᒪᒃᑯᐊ ᐃᓚᖓᓂ ᐊᑭᓖᖃᑦᑕᕆᐊᖃᓲᖑᒻᒪᑕ ᐱᔪᒪᔭᖏᑕ ᐃᓛ ᐱᓂᐊᖅᑕᖏᑕ 
 



ᐅᓪᓗᑐᐃᓐᓇᖅ, ᓄᕕᐱᕆ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᓇᑦᑎᖅ.  
 
ᓇᑦᑎᖅ: ᐄ ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᐃᓛᒃ ᐅᖃᓚᐅᕐᒪᑕ ᑕᒪᒃᑯᐊ ᓄᓇᓕᖕᓄᑦ 
ᐳᓚᕋᕐᔫᒥᖃᑦᑕᓂᐊᕐᓂᕋᖅᓱᑎᒃ ᐊᐱᖅᓱᕐᓗᑎᒃ ᓱᓇᒥᒃ ᐱᔪᒪᒻᒪᖔᑕ ᓄᓇᓖᑦ ᑕᐃᒪᐃᑕᐅᓚᐅᕆᕚᑦ ᑕᒪᒃᑯᐊ 
ᕿᑭᖅᑖᓗᒻᒦᑦᑐᑦ ᐊᒻᒪ community planning-ᒥᑦᑐᖅ $100 thousand dollars ᓇᓕᐊᓐᓄᒃᑭᐊᖅ ᑐᕌᖓᓚᖓᕙ 
ᓇᓕᐊᓐᓄᑦ ᓄᓇᓕᓐᓄᑦ ᑕᒫᓂ ᕿᑭᖅᑖᓗᒻᒥ. ᐃᒻᒪᖃ ᕿᑭᖅᑕᕐᔪᐊᖅ ᐊᑦᓲ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓇᑦᑎᖅ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ: ᖁᔭᓐᓇᒦᖅ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑕᐅᔪᖅ. 
 
ᑕᐃᒃᑯᐊ ᐳᓚᕋᖃᑦᑕᖅᑐᑦ ᐊᕕᒃᑐᕐᓯᒪᔪᓂᒃ ᐃᓱᒪᑕᓗᖀᑦ regional staff-ᖑᓂᕋᖅᑕᐅᔪᑦ ᖃᐅᔨᒋᐊᖃᑦᑕᖅᑐᑦ 
ᕼᐊᒪᓚᒃᑯᖏᓐᓂᒃ ᓄᓇᓕᓐᓄᑦ ᑕᒪᐃᓐᓄᑦ ᑕᐃᒃᑯᐊ ᑕᒪᕐᒥᒃ ᐱᖓᓲᔪᑦ ᐊᐅᓚᑦᑎᕕᐅᔪᑦ ᐅᕝᓚᖅᑕᐅᖃᑦᑕᖅᑐᑦ 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑰᓕ. 
 
ᑰᓕ: opening comments-ᖓᓂ ᑭᕙᓪᓕᕐᒥᐅᖅ ᐅᖃᓪᓚᑦᑐᖅ ᑕᐃᖅᑲᐅᔭᕋᓗᐊᕋ 31 million over 6 years 
ᐊᑎᓕᐅᖅᑕᐅᓚᐅᕐᓯᒪᔪᖅ 2002 ᑭᓯᐊᓂ 2006-07 Capital Plan ᑖᒃᑯᐊ ᐊᕕᒃᓯᒪᒻᒪᑎᒃ CGS-ᑯᑦ ᑕᐃᒃᑯᐊ 
substantiation sheet ᑐᓂᔾᔪᑎᒋᓚᐅᖅᑕᖏᑦ ᑕᐅᑐᕋᓐᓈᓚᐅᖅᑕᕗᑦ committee ᒥᒃᓱᑕ ᑖᓐᓇ ᓯᕗᓪᓕᕐᒥ ᐃᖃᓗᓐᓄᑦ 
ᑐᕌᖅᑐᑦ 3.6 million special fund ᐱᖃᑖ 400 ᑕᐅᓴᓐ base fund ᑖᒃᑯᐊᓗ ᐱᔾᔪᑎᖏᑦ ᐊᑐᕐᓂᐊᕐᓂᖏᓐᓄᑦ 
ᐊᔾᔨᒌᑦᑎᐊᖅᓱᑎᒃ.  
 
ᑖᓐᓇ ᓯᕗᓪᓕᖅᐹᒥ ᐊᐱᖅᑯᑎᒋᔭᕋ ᖃᓪᓗᓈᑎᑐᑦ ᐊᐱᖅᑯᑎᒋᓗᒍ (ᑐᓵᔨᑎᒍᑦ) ᖃᓄᐃᒻᒪᑦ ᑮᓇᐅᔭᐃᑦ 
ᐃᖃᓗᓐᓄᙵᐅᔪᑦ ᐊᖏᖃᑎᒌᒍᑎᑎᒎᖅᑐᑦ ᒪᕐᕈᐃᓕᖅᑲᖓᑎᑕᐅᕙᑦ ᑮᓇᐅᔭᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᓂᔅᑖ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ: ᖁᔭᓐᓇᒦᒃ ᐃᔅᓯᕙᐅᑖᖅ ᐊᒻᒪ ᖁᔭᓐᓇᒦᒃ ᑖᓐᓇ ᑲᑎᒪᔨ ᑕᒑᖅ. ᐊᐱᕆᓂᐊᕋᒪ ᐅᓇ 
ᑲᖏᖅᖠᓂᕐᒦᑦᑐᖅ ᒥᔅᑐ ᓯᑦᓚᓐ ᑭᐅᔪᓐᓇᕐᒪᖔᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑖ. ᒥᔅᑐ ᓯᑦᓛ. 
 
ᓯᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᕕᒃᑐᖅᑕᐅᓯᒪᒻᒪᑦ ᑖᓐᓇ 3.6 ᒥᓕᐊᓐ ᐊᒻᒪᓗ 400 ᑕᐅᓴᓐ 
ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᐄ ᑖᓐᓇᑦᑎᐊᖅ ᐱᓕᕆᐊᕐᒧᑦ ᐊᐅᓚᑦᑎᔾᔪᑎᓄᑦ ᑭᓯᐊᓂ ᐊᒡᓚᕝᕕᒻᒥ 
ᓄᐊᑦᑎᔾᔪᑎᖏᓐᓄᑦ ᒥᒃᓴᐅᓴᒃᑕᐅᓯᒪᔪᓂᒃ ᑲᑎᒪᔨᕋᓛᓄᑦ ᑐᓂᔭᐅᖃᑦᑕᖅᑐᑦ ᐊᔾᔨᑐᐃᓐᓇᑦᑎᐊᖓ 
ᑖᓐᓇᑦᑕᐃᓇᑦᑎᐊᕐᓗ ᐊᑕᐅᓯᕐᒧᑦ ᐃᓕᔭᐅᓯᒪᒡᓗᑎᒃ ᐊᑭᑐᔪᖅᑐᕈᑎᒃᓴᓂ ᑕᒡᕙᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓯᑦᓚᓐ. ᒥᔅᑐ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ ᐱᔾᔪᑎᖃᑦᑎᐊᓂᕐᓴᐅᔪᔅᓴᐅᔫᒐᓗᐊᑦ ᐃᓛᒃᑰᖓᓕᖅᑎᑕᐅᓪᓗᑎᒃ 
ᒪᕐᕈᐃᓕᖅᑲᖓᓕᖅᑎᑕᐅᓪᓗᑎᒃ. ᐊᐱᖅᑯᑎᒋᔭᕋᑦᑕᐅᖅ:  

ᐱᖓᔪᖓᓐᓂᒃ ᐃᓚ ᒐᕙᒪᒃᑯᑦ ᓯᓚᑖᓂᙶᖅᑐᓂᒃ ᑮᓇᐅᔭᓂᒃ ᐱᑎᑕᐅᒐᔭᖅᐸᑦ ᐃᖃᓗᒻᒥᐅᑦ ᓯᑎᖓᑦ 2006-
2007-ᒧᑦ? ᑐᓴᒐᔅᓴᖃᖅᐲᑦ ᒐᕙᒪᒃᑯᑦ ᓯᓚᑖᓂᙶᖅᑐᒥᒃ ᑮᓇᐅᔭᖅᑖᖅᑎᑕᐅᓯᒪᕋᔭᕐᓂᐊᕐᒪᖔᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑖ.  
 
ᐊᖓᔪᖅᑳ ᓚᕖᓂᐊ ᐳᕋᐅᓐ: ᐃᔅᓯᕙᐅᑖᖅ ᑖᒃᑯᐊ ᐊᐱᖅᑯᑕᐅᔪᓂᓛᒃ ᑐᑭᓯᑦᑎᐊᖁᓪᓗᓯ ᐊᒻᒪᓗ ᑮᓇᐅᔭᐃᑦ 
ᐱᔾᔪᑕᐅᑎᓪᓗᒋᑦ ᑕᒻᒪᖏᑦᑎᐊᕐᓗᑕ ᑭᐅᔭᐅᓂᐊᕐᒪᑕ ᐃᒻᒪᖃ ᒥᔅᑐ ᕆᑦ ᑭᐅᑉᐸᑦ ᑭᐅᑎᓚᐅᕐᓂᐊᕋᒃᑭ ᒥᔅᑐ ᕆᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑖ. ᒥᔅᑐ ᕆᑦ. 
 
ᕆᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇᕋᑖᖑᓚᐅᖅᑐᖅ ᐊᑎᓕᐅᖅᑕᐅᓚᐅᕐᒪᑦ ᒐᓴᓖᓄᑦ ᑖᒃᓰᔭᖅᔪᑏ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᑎᓕᐅᖅᑕᐅᓚᐅᖅᑎᓪᓗᒍ ᑮᓇᐅᔭᐃᑦ ᐃᓚᖏᑦ ᓯᑎᒃᑯᓄᐊᕐᓂᐊᕐᒪᑕ ᐃᖃᓗᓐᓂ ᑖᓐᓇ 
ᐅᑭᐊᒃᓵᖅ ᐱᒋᐊᖅᑕᐅᓂᐊᖅᑐᖅ ᒫᓐᓇ ᐋᖅᑭᒃᓱᐃᖃᑎᒋᓕᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ ᖃᓄᖅ ᑮᓇᐅᔭᐃᑦ 
ᑐᓂᐅᖅᑲᖅᑕᐅᓂᐊᕐᒪᖔᑕ 06-07 ᐊᕐᕌᒍᐊᓂ ᑮᓇᐅᔭᖅᑖᓂᐊᖅᑐᑦ ᒐᓴᓖᑦ ᑖᒃᓰᔭᖅᑕᐅᔾᔪᑎᒋᔭᖏᓐᓄᑦ 
ᑕᖅᑲᒃᑯᓇᙶᕐᓯᒪᔪᓂᒃ ᑮᓇᐅᔭᓂᒃ ᐱᓐᓂᕐᒪᖔᑕ ᐃᖃᓗᐃᑦ ᑲᑎᒪᔨᖏᑦ ᓯᑎᒃᑯᖏᓂᓛᒃ ᖃᐅᔨᒪᙱᑦᑐᖓ 
ᖃᐅᔨᒋᐊᕈᓐᓇᕋᓗᐊᖅᑕᕋ ᑕᒪᓐᓇ ᒐᕙᒪᒃᑯᑦ ᓯᓚᑖᓂ ᑮᓇᐅᔭᖅᑖᖅᑎᑕᐅᓐᓂᕐᒪᖔᑕ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᕆᑦ. ᒥᔅᑐ ᑰᓕ. 
 
ᑰᓕ (ᑐᓵᔨᑎᒍᑦ): ᐊᐱᖅᑯᑎᒋᒃᑲᓂᖅᑕᕋ ᐱᒻᒪᕆᐅᒻᒪᓂᓛᒃ. ᐱᑐᐃᓐᓇᐅᖏᑦᑐᒃᑯᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ 
ᑲᓇᑕᐅᑉ ᒐᕙᒪᒃᑯᑦ ᐃᓚᖏᑦ ᐊᑐᖅᑐᒃᓴᐅᔫᒐᓗᐊᑦ ᓄᓇᓕᓐᓄᑦ ᐃᓚᐃᓐᓇᖏᓐᓄᑦ. ᓇᓗᓇᐃᕐᓯᖅᑲᐅᒐᕕᑦ 
ᐅᑭᐊᖅᓵᕉᖅ ᐊᑐᕈᒫᖅᑐᖅ ᐅᓄᖅᑑᒻᒪᑕ ᐊᑭᑐᔪᖅᑐᕈᑎᒃᓴᐃᑦ ᑎᑎᕋᖅᑕᐅᓯᒪᔪᑦ ᐊᒡᒍᑐᖅᓯᒪᓂᕐᒥ ᐊᐱᖅᑯᑎᒐ 
ᐊᑕᐅᓯᕐᒧᑦ ᑮᓇᐅᔭᕐᒨᓕᖓᔪᒥᒃ.  
 
ᐊᐱᕆᓂᐊᕋᒪ ᐃᓗᐊᓃᑦᑐᑦ ᐊᒡᒍᖅᑕᐅᓐᓂᕋᓗᐊᖅᑎᓪᓗᒋᑦ ᐊᒡᒍᖅᑐᕐᓯᒪᓂᕐᒥ ᓄᓇᕗᒻᒥ. ᐊᐱᖅᑯᑎᒐ ᐃᔅᓯᕙᐅᑖᖅ 
ᐃᓕᓴᕐᓯᓯᒪᓪᓗᑕ ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᒪᑕ ᓄᓇᕗᒻᒥᐅᒎᖅ 69.5 ᒥᓕᐊᓂᒃ ᐱᑎᑕᐅᓐᓂᕐᒪᑕ 
ᑮᓇᐅᔭᓂᒃ ᐊᒥᐊᒃᑯᕕᓂᖏᓐᓂᒃ ᑕᐃᒃᑯᐊ 37.5 ᒥᓕᐊᒃᑲᓂᕐᓂᒎᖅ ᐱᓂᐊᕐᒪᑕ ᐊᒻᒪᓗᑦᑕᐅᖅ ᑕᐃᒃᑯᐊ ᓄᓇᓕᓐᓂᑦ 
ᐅᖓᓯᑦᑐᒥᐅᑕᓕᕆᔨᒃᑯᓐᓂᑦ 16 ᒥᓕᐊᓐᓂᒃ ᐊᑐᓂᑦ ᐱᑎᑕᐅᓂᐊᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᒐᓴᓖᑦ 
ᑖᒃᓰᔭᖅᑕᐅᓂᖏᓐᓄᑦ ᑮᓇᐅᔭᖅᑖᕈᑏᑦᑕᐅᖅ ᑐᓂᔭᐅᓂᕆᕋᑖᖅᑕᖓ ᑐᓂᐅᖅᑲᖅᑕᐅᓂᐊᕐᒪᑕ.  
 
ᐊᐱᖅᑯᑎᒐ: ᓄᓇᓕᓐᓂᑦ ᒐᕙᒪᓕᕆᔨᒃᑯᑦ ᑖᒃᑯᐊ ᐱᓕᕆᐊᒃᓴᓂᒃ ᑮᓇᐅᔭᓂᒃ ᓄᑖᓂᒃ ᐊᑐᕐᓗᑎᒃ 
ᐱᖁᑎᕐᔪᐊᖅᑖᕈᑎᓂᒃ ᓲᕐᓗ ᑕᐃᑲᙵᑦ ᑲᓇᑕᐅᑉ ᒐᕙᒪᒃᑯᖏᖅ ᓴᖅᑭᓯᒪᔭᖏᓐᓂᒃ ᐊᖅᑯᓯᐅᕐᓂᕐᒧᑦ ᐅᕝᕙᓘᓐᓃᑦ 
ᒑᓴᓖᓂᕐᒧᑦ ᑖᒃᓯᔭᖅᑕᐅᔾᔪᑎᒋᔭᖏᓐᓄᑦ ᖃᖓ ᐱᓂᐊᕐᒪᖔᑕ ᑐᓴᐅᒪᖃᑎᒋᒍᓐᓇᕐᒪᖔᔅᓯ 
ᑐᓴᕐᕕᒋᔪᓐᓇᕐᒪᖔᖅᐱᒋᓪᓗ? ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᐃᓛᒃ ᑲᑎᒪᔨᑖᓚᐅᕐᒪᑦ ᑕᐃᒃᑯᓂᖓᑦ NAM-ᑯᓐᓄᑦ 
ᐊᒃᑕᓪᓚᕆᓐᓂᐊᖅᑐᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ ᐃᒃᓯᕙᔪᖃᕐᓂᐊᖅᓱᓂ ᑕᐃᓐᓇ ᑲᑎᒪᔩᑦ ᓄᑖᖑᓚᐅᖅᑐᑦ ᑕᐃᒃᑯᐊ 
ᐊᖅᑯᑕᐅᓪᓚᕆᓐᓂᐊᕐᒪᑕ. 

ᐊᒻᒪ ᑕᐃᓐᓇ ᐊᐱᖅᑯᑎᒋᔭ ᑭᐅᔪᒪᕝᓗᒍ ᑕᐃᓐᓇ ᒫᓐᓇ ᑕᐃᒃᑯᐊ ᑮᓇᐅᔭᐃᑦ ᖃᐃᕙᓪᓕᐊᓂᐊᖅᑐᑦ ᓄᑖᒥ ᐅᑭᐅᒥ 
2006 ᐊᑐᓕᖅᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑰᓕ. 
 
ᑰᓕ (ᑐᓵᔨᑎᒍᑦ): ᐄ ᑖᓐᓇ ᑭᒡᒍᓯᕆᔭᖓ ᒥᓂᔅᑕᐅᑉ ᖁᕕᐊᒋᔭᕋ ᖃᖓᓪᓚᕆ ᑕᐃᒪ ᓂᕆᐅᒍᓐᓇᖅᐱᑕ 
ᓇᓗᓇᐃᕐᓯᓪᓚᕆᑦᑐᒥᒃ ᐱᓕᕆᐊᔅᓴᐅᒐᔭᖅᑐᒥᒃ ᓇᓗᓇᐃᖅᑕᐅᒐᔭᖅᑐᓂᑦ ᑕᕝᕗᖓ ᓄᓇᓕᓐᓄᑦ ᓴᖅᑭᑕᐅᒐᔭᖅᐹ 
ᒪᓕᒐᓕᐅᕐᕕᒻᒥ ᑕᐃᒃᑯᐊ ᓄᓇᖁᑎᒋᔭᕗᑦ ᑐᓴᖅᑎᑐᓐᓇᕋᔭᕋᑦᑎᒍ ᐊᕐᕌᒍᓘᓐᓃᑦ ᐱᒋᐊᓕᕋᑖᖅᑎᓪᓗᒍᖃᐃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒪᑖᒻ ᒥᓂᔅᑐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᑖᓐᓇ ᑭᐅᑎᓚᐅᕐᓂᐊᕐᒥᒐᒃᑯ ᒥᔅᑐ ᕆᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᕆᑦ. 
 
ᕆᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᑖᒃᑯᐊ ᐃᓗᓪᓕᕆᓪᓗᐊᑕᖏᑦ ᑕᒪᒃᑯᐊ 
ᓄᓇᓕᓐᓂᑦ ᐱᖁᑎᕐᔪᐊᖑᔪᓄᑦ ᑲᑎᒪᔨᕋᓛᖑᔪᑦ ᓇᒻᑯᓐᓂᑦ ᓄᓇᓕᓐᓂᑦ ᓄᓇᓖᑦ ᑲᑎᒪᔨᖏᑦ ᑭᒡᒐᑐᖅᑕᐅᓪᓗᑎᒃ 
ᐱᖓᓱᑦ ᒪᐃᔪᙳᔪᑦ ᐊᕕᑦᑐᖅᓯᒪᔪᓃᙶᕐᓯᒪᔪᑦ ᐊᒻᒪᓗ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᖅᑎᓂᒃ.  
 
ᑲᑎᒪᖃᑦᑕᕐᓯᒪᓕᖅᑐᑎᒃ ᑎᓴᒪᐃᕋᖅᑐᑎᒃ ᓇᓗᓇᐃᖅᑐᐃᓛᕐᒥᔪᑦ ᔭᓄᐊᕆᒥ ᓯᕗᓪᓕᐅᔾᔭᐅᖁᔭᐅᔪᓂᒃ ᑖᒃᑯᐊ 
ᐊᔅᓱᕈᕐᓯᒪᑦᑎᐊᖅᑐᑦ ᐱᔭᕆᐊᑐᔫᓪᓗᑎᓪᓗ ᓂᕆᐅᑦᑐᒍᑦ ᔭᓄᐊᕆᒥ ᑕᕝᕙᙵᑦ ᑲᑎᒪᔨᕋᓛᖑᔪᓂᒃ ᐊᑐᓛᖅᑕᒥᓂᒃ 
ᓄᓇᓕᓐᓂᑦ ᐱᓕᕆᖃᑎᖃᕐᓗᑎᒃ ᓴᖅᑮᓗᑎᓪᓗ ᖃᓄᕐᓗ ᓄᓇᓕᓐᓂᑦ ᐱᓕᕆᖃᑎᖃᕐᓂᐊᕐᒪᖔᑕ.  
 
ᑕᐃᒪᓕ ᑐᑭᖃᖅᐳᖅ ᐊᕐᕌᓂᐅᓛᖅᑐᖅ ᐱᒋᐊᓕᕋᑖᕐᓂᖓᓂᖃᐃ ᑕᒪᓐᓇ ᓇᓗᓇᐃᖅᑕᐅᓯᒪᒍᓐᓇᖅᓯᓛᖅᑐᖅ 
ᖃᐅᔨᒪᒐᔅᓯ ᑕᒪᓐᓇ ᐊᑯᓂᑲᓪᓚᕈᓘᕈᓐᓇᕐᖓᑦ 24-ᓂᑦ ᓄᓇᓕᐅᔪᑦ ᓇᓗᓇᐃᕐᓯᒐᓱᑦᑎᓪᓗᑕ.  
 
ᑭᓯᐊᓂᓕ ᒫᓐᓇ ᓱᓕ ᓇᓗᓇᖅᑑᒐᓗᐊᖅ ᐅᖃᓪᓚᕆᒋᐊᖓ ᑲᑎᒪᑎᓪᓗᒋᑦ ᓯᕗᓪᓕᖅᐹᒥᒃ ᐅᓪᓛᖓᓂ 
ᐱᖃᑕᐅᓚᐅᕐᓯᒪᒐᒪ ᑕᐃᒃᑯᐊ ᓄᓇᓕᓐᓃᙶᕐᓯᒪᔪᑦ ᑭᒡᒐᑐᖅᑎᐅᔪᑦ ᐊᒻᒪᓗ ᐅᖃᐅᔾᔨᓪᓗᑎᒃ ᐱᓕᕆᕕᐅᔪᓂᒃ 
ᑐᓂᐅᖅᑲᐃᖁᔨᙱᓪᓗᑎᒃ ᑮᓇᐅᔭᓂᒃ ᐊᑐᖅᑐᔅᓴᐅᔪᓂᒃ ᑕᐃᒃᑯᐊᓗ ᐅᖃᐅᔾᔭᐅᓗᑎᒃ ᕿᒥᕐᕈᔪᓐᓇᕐᓯᓯᒪᓂᐊᕐᖓᑕ.  
 
ᐃᒫ ᐅᖃᐅᓯᖃᕐᓯᒪᙱᑦᑐᒍᑦ ᖃᓄᐃᑦᑑᒐᔭᕐᒪᖔᑕ ᐋᖅᑭᑕᐅᓪᓚᕆᓚᐅᙱᓐᓂᖏᓐᓂᒃ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑐ ᐃᕝᔭᕈᑕᐃᓚᒃ. ᒥᔅᑐ ᐃᕝᔭᕈᑕᐃᓚᒃ.  

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᒪ 2-ᒨᑦᑎᐊᓕᕐᖓᑦ ᐊᐅᓪᓚᕆᐊᖃᕐᓂᐊᖅᑐᑕ 3-ᒨᖅᑲᑦ 
ᒫᓐᓇ ᐱᒋᐊᖅᑎᑦᑎ ᐱᖁᔨᕗᖔᕈᒪᔪᖓ ᓄᖅᑲᕆᐊᕈᒪᓕᖅᑐᖓ ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᒍᑕᐃᓛᖅ. ᐱᖁᔨᕗᖔᖅᑐᖃᕐᖓᑦ ᑖᓐᓇ ᐊᐃᕙᔾᔪᑕᐅᒍᓐᓇᖏᑦᑐᖅ ᓈᒻᒪᓴᖅᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᒥᔅᑐ ᓯᑦᓚᓐ ᐊᒻᒪ ᒥᔅᑐ ᕆᑦ. ᑕᕝᕗᖓ ᑕᑯᓛᕆᕗᒍᑦ. (ᑐᓵᔨᑎᒍᑦ) ᒫᓐᓇ 
ᓄᖅᑲᕆᐊᕐᓂᐊᓕᖅᐳᖓ.  
 
ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ. ᓈᓴᐅᑎᖓ 20. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ 
ᐃᒃᓯᕙᐅᑕᕆᔭᐅᖅᑲᐅᔪᖅ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᒻᒪᑕ ᐱᖁᔭᒃᓴᖅ 1 ᐊᒻᒪᓗ 
ᐊᑭᑐᔪᓄᑦ ᐊᑐᕈᒪᓂᐊᖅᑐᓄᑦ ᓄᖅᑲᕈᒪᓕᖅᑐᑎᒃᓗ ᐊᒻᒪ ᐅᖃᖅᑏ ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑎᒧᑦ ᑭᓇ ᐊᐃᐲᕙ? ᓇᑦᑎᖅ. ᐱᖁᔨᕗᖔᕈᑎᒧᑦ ᓈᒪᒃᓴᖅᑐᑦ ᐃᓵᒃᓖᑦ. ᓈᒻᒪᒃᓴᖏᑦᑐᑦ. 
ᓂᕈᐊᖏᑦᑐᑦ. ᐱᖁᔭᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᒃᓴᑦᑎᓐᓄᑦ ᓈᓴᐅᑎᖓ 21. ᐱᖓᔪᐊᓐᓂᑦ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᐱᖓᔪᐊᓐᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑎᓐᓄᑦ ᓈᓴᐅᑎᖓ ᓈᓴᐅᑎᖓ 
ᑲᑎᒪᔾᔪᑎᒃᓴᐃᑦ ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔾᔪᑎᒃᓴᐃᑦ ᓄᕙᒻᐸ 21ᒧ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᒃᓴᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ 

4. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ 

5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ 

10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ 

11. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑐᓄᑦ ᒪᓕᒐᒃᓴᓂᑦ 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ  

14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᖁᑎᒃᓴᓄᑦ 

15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

16. ᐱᖁᔨᕗᖔᕈᑎᒃᓴᐃᑦ 

17. ᐱᖁᔨᕗᖔᕈᑎᒃᓴᐃᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

18. ᑐᒡᒋᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1  

20. ᑲᑎᒪᑐᐃᓐᓇᖅᑎᓪᓗᒋᑦ ᐃᓱᓕᕝᕕᒋᒋᐊᕐᓂᖓ 

21. ᐱᖓᔪᖓᓐᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦᒃ  

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒃᒦᒃ. ᑲᑎᒪᔭᕇᖅᐳᒍᑦ ᐅᓪᓗᒥᒧᑦ. ᑲᑎᒪᒃᑲᓐᓂᓛᖅᑐᒍᑦ ᓇᒡᒐᔾᔭᐅᒥ ᓄᕙᒻᐸ 21, 2005ᒥ 
1:30ᒧᐊᖅᐸᑦ ᐅᓐᓄᓴᒃᑯᑦ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᐳᖅ 14:07ᒥ 



 

 

 


